
UVODNA RIJEČ PREDSJEDNIKA:

       
Vehid Šehić, 

predsjednik Foruma građana Tuzle

Živjeći u vremenu političke i socijalne nestabilnosti, opterećenog ratovima i terorizmom, masovnom kršenju ljudskih prava i građanskih sloboda, što stvara atmosferu straha od budućnosti pred svakog od nas postavlja se samo jedan zadatak – borba za što veći stepen  ostvarivanja ljudskih prava kao jedni lijek za sva zla.
Forum građana Tuzle je prva, u ratu formirana, nevladina instituacija Bosne i Hercegovine i prva instituacija koja je bila odlučna dosljedno braniti jasne principe opstojanosti Tuzle i Bosne i Hercegovine. 

Forum građana Tuzle se zalaže za: 

· podršku procesu vraćanja međusobnog povjerenja motiviranog humanizmom i snagom duha

· povratak prognanih, izbjeglih i raseljenih lica na svoja stoljetna ognjišta i vraćanje njihove imovine

· kažnjavanje svih ratnih zločinaca

· razvijanje osjećanja bosanskohercegovačkog patriotizma na temeljima pozitivnog kulturnog i etičkog iskustva na našem podneblju

· podršku i aktivno učestvovanje u svim inicijativama koje su u saglasnosti sa načelima i ciljevima Foruma građana Tuzle

· punu ravnopravnost građana i poštivanje svih ljudskih sloboda i prava, u skladu sa Deklaracijom o pravima čovjeka

· očuvanje i njegovanje multinacionalnog i multireligijskog materijalnog i duhovnog naslijeđa u skladu sa civilizacijskim kriterijima

· razvijanje osjećanja ljubavi, odanosti i privrženosti prema gradu, njegovoj tradiciji, duhovnom i kulturnom biću

· stvaranje uvijeta za evropski kvalitet života i rada u svim oblastima

· očuvanje, zaštitu i unapređenje čovjekove okoline sa preduzimanjem svih ekoloških mjera u tom cilju

· očuvanje i razvoj kadrovskih potencijala i njihovu afirmaciju na realizaciji projekata čija je intencija da Tuzlu približe i uvedu u evropske tokove i procese

· povezivanje i saradnju sa sličnim udruženjima iz Bosne i Hercegovine, Evrope i Svijeta.

Deklaracija sa Osnivačke skupštine Foruma građana Tuzle:
Građani Tuzle okupljeni na Osnivačkoj skupštini Foruma građana Tuzle poručuju svima koji odlučuju o sudbini Bosne i Hercegovine da prekinu sa špekulacijama o nekakvoj etničkoj podjeli naše domovine. Građani Tuzle i danas, kao i u vrijeme mira, dokazuju na vlastitom primjeru, kako je slobodan i čovejka dostojan život moguć samo na nepodijeljenom tlu i uz puno uvažavanje dostostojanstva svakog građanina, neovisno od njegove nacionalne i vjerske pripadnosti.

28. februar 1993.

Forum građana Tuzle je takođe pokretač ideje i osnivač Građanskog alternativnog parlamenta Bosne i Hercegovine, prve mreže nevladinih organizacija iz Federacije i Republike Srpske koja radi na uspostavljanju Bosne i Hercegovine kao složene decentralizovane demokratske pravne države svih njenih građana na principima parlamentarne demokratije, vladavine prava, moderno shavćene nezavisnosti, suverenosti pravne i socijalne države u njenim međunarodno priznatim granicama, kao i principu poštovanja ljudskih prava i sloboda.

Građanski alternativni pralament osnovan je 31. augusta 1996. godine i trenutno broji 30 članica.

NATIONAL ENDOWMENT FOR DEMOCRACY, Vašington, SAD

JAČANJE CIVILNOG DRUŠTVA 

(CIVILNI DIJALOG: HRVATSKA – BIH – JUGOSLAVIJA)

Aktuelna politička situacija u BiH 

Politička situacija u prvom tromjesečju 2001. godine bila je karakteristična po pokušajima koalicija koje su formirane na nivou oba entiteta kao i na nivou države, da konstituišu vlast. Upravo je ovaj period pokazao da su alijanse i koalicije, koje su stvorene, za prioritetni zadatak imale da sa političke scene uklone nacionalističke stranke. Zbog toga je za očekivati u narednom periodu da će i u Alijansi (Federacija BiH) a i u Koaliciji (koja je formirana na nivou RS) doći do razmimoilaženja, jer je evidentno da ovakve koalicije, koje su izgleda nužnost za prostore bivše Jugoslavije gdje se vodi ogorčena borba političkih progresivnih snaga kao i nekih drugih da se sruše vladajući režimi, karakteristišu stranke koje imaju različite političke platforme, različite poglede na prošlost u BiH, različite poglede na budućnost BiH. Svi se zaklanjaju iza demokratije, međutim problemi među njima će biti takve vrste da mogu u narednom periodu dovesti do situacije da vlast, kako je konstituisana, neće moći na adekvatan način djelovati. 


Sa druge strane, stvorene su pretpostavke da BiH konačno započne sa izgradnjom državnih institucija u koje će građani BiH imati povjerenje. Veliki su zadaci pred aktuelnom vlašću: u prvom redu borba protiv korupcije, donošenje zakona koji će sprečavati pojave korupcije, jer bez te borbe sigurno nećemo u naredenom periodu moći očekivati ni značajniju ekonomsku pomoć u BiH. Ta borba biće teška, jer nažalost u aktuelnim vlastima oba entiteta nalaze se i one političke snage koje snose odgovornost što je korupcija doživjela pravo građanstva, Čak su i neka ministarstva data onim političkim snagama koje su u prvom redu zainteresovane da se mnogi vidovi korupcije ne otkriju, jer će samim time i sebe dovesti u situaciju da mnogi od njih ne samo politički odgovaraju nego sigurno i da krivično odgovaraju jer postoji osnovana sumnja da su prekrivali mnoge radnje koje su u suprotnosti sa pozitivnim zakonskim propisima u BiH. Čitava situacija vezano za formiranje Hrvatske samouprave, bez obzira na teške posljedice koje je donijela oko konstituisanja vlasti, ima i jednu pozitivnu stranu - jer će se konačno moći i država BiH, uključujući oba entiteta, konstituisati kao demokratska država u kojoj će jasno doći do podjele na sudsku, zakonodavnu i izvršnu vlast, u kojoj će konačno država odnosno njena vlast postati servis građana. Činjenica je da smo do sada imali dvonacionalne ili tronacionalne vlasti koje su vodile stranačke budžete na nivou Federacije BiH tako da nije bila moguća kontrola, što je omogućavalo korumpiranost i političara i onih koji su ih okružavali. Najznačajnija činjenica je to što je međunarodna zajednica odnosno Visoki predstavnik, odlučio da započne borbu za legalizaciju ovih prostora i započeo je borbu protiv korupcije, protiv ilegalnih finansijskih transakcija, jer nažalost institucije kao što su banke, koje su trebale da pružaju garanciju finansijske disipline, su upravo bile te koje su korištene za neinstitucionalno finansiranje mnogih organa u BiH, počev od Vojske Federacije, Ministarstva unutrašnjih poslova, Ministarstva finansija itd. 

NVO u čitavom ovom periodu će morati daleko jasnije, sa više izražene građanske hrabrosti pomoći pozitivne procese koji su započeti, jer sada se stvara jedan novi pokret - pokret ka otvorenom i slobodnom društvu, pokret koji će omogućiti da konačno BiH počne donositi zakone ne radi evropskih instituicija kao što je Vijeće Evrope, nego u prvom redu radi građana, jer dosadašnja praksa je pokazala da donošenjem zakona kojim bi se ispunili određeni zahtjevi evropskih integracionih institucija, nisu imali prostor da se primjenjuju u BiH. Zbog toga NVO moraju zahtijevati političke promjene, ali one kvalitetne, koje će u prvom redu omogućiti normalan život građana u ovoj državi. Nevladine organizacije moraju pokazati daleko više hrabrosti u borbi protiv korupcije, a ono što posebno moramo istaći je da se u ovoj državi konačno stvori milje u kojem će građani BiH imati apsolutno povjerenje u rad Haškog tribunala, milje u kojem se neće organizovati protesti zbog hapšenja i saslušavanja određenih lica za koje se sumnja da su počinili zločine, jer dolazimo ponovo u situaciju da su samo činili zlo jedni a da drugi nisu. Protiv takvog stanja nevladine organizacije se moraju boriti i dati puni doprinos pokušaju određenih nevladinih organizacija da konačno u BiH istina dobije pravo građanstva i da se na taj način započnu procesi koji će dovesti do povjerenja među građanima ove države, među narodima koji ovdje žive. Sigurno da će NVO-i u narednom periodu morati pokazati daleko više odlučnosti da se konačno u državi BiH odredi koji su to vitalni nacionalni interesi da ne bi došlo do zloupotrebe nacionalnih interesa u korist jedne manje grupe ljudi čija politička biografija odiše više kriminalom nego poštenim odnosom prema pripadnicima njihovih naroda. 

Iz tih razloga posebno značajnu ulogu će imati GAP BiH s obzirom da su i članice GAP-a one nevladine organizacije koje u svojim sredinama polako postaju autoriteti, a poseban kvalitet je da je GAP BiH postao institucija koja pokriva čitavo područje BiH počev od Trebinja, Zvornika, Bijeljine, Bihaća, Cazina, Odžaka, Livna, Banja Luke, Sarajeva i mnogih drugih gradova. Mi ćemo se zalagati kao NVO-i da BiH uđe u euroatlantske integracije, ne na način kako su to pokušavale da urade dosadašnje vladajuće strukture, nego stvarnim kvalitetnim promjenama na terenu, u životu, a ne samo na papiru. Sigurno da će i dalje morati postojati potreba da mnoge NVO pokušaju utvrditi svoju strategiju koja će biti prilagođena trenutku u kojem mi živimo, kako životnom tako i političkom ambijentu, jer metodologije koje se primjenjuju u zemljama Zapadne Evrope, u SAD-u, kada je u pitanju treći sektor, u BiH još uvijek nisu u potpunosti primjenjive, i mi moramo jasno definisati strateške ciljeve radi čega NVO-i u BiH treba da postoje.

Politička situacija u BiH je i dalje opterećena nemogućnošću funkcionisanja vlasti na čitavoj teritoriji BiH a posebno se to odnosi na entitet Federacije BiH, što se ogleda u vidu opstrukcije HDZ-a kroz Hrvatsku samoupravu. Problem je političke prirode i postoji i u Unsko-sanskom kantonu gdje Alijanska za promjene nije još uvijek u mogućnosti da formira izvršnu vlast a bez izvršne ne može funkcionisati ni zakonodavna vlast. To je pokazatelj da su na političkoj sceni još uvijek one političke snage koje budućnost BiH ne vide kao budućnost jedne savremene demokratske države, koje gledaju svoje usko nacionalne interese i ono što posebno treba naglasiti je vidljiva zloupotreba nacionalnih vitalnih interesa u BiH od strane nacionalnih stranaka. Iz tih razloga je potrebno u budućem periodu da zakonodavne vlasti u BiH tačno utvrde što su to vitalni nacionalni interesi tri konstitutivna naroda koji ovde žive. Međunarodna zajednica će morati preduzimati energičnije mjere prema svim onim koji faktički ne provode odredbe Dejtonskog mirovnog sporazuma jer je evidentno da je u BiH došlo do zastoja implementacije mnogih odredaba Mirovnog sporazuma i mnogi žele da cementiraju političko stanje u BiH, što sigurno ne može voditi stabilizaicji, kako političke tako i ekonomske situacije imajući u vidu činjenicu da se sem lične nesigurnosti osjeća i nesigurnost stranog ulaganja. Strani investitori neće nalaziti interesa dok se ne stvore zakonske pretpostavke koje će garantovati sigurnost uloženog kapitala u BiH. Ovo je jako bitno istaći iz jednog prostog razloga što se trend napuštanja u BiH nastavlja a najveći odlazak je mladih ljudi koji bi mogli da budu nova pokretačka snaga, kako u političkom životu BiH tako i u ekonomskoj sferi života.

Očekivanja da će političke promjene u BiH donijeti i određene kvalitetne pomake se ne obistinjuju iz prostog razloga što postojeće Alijanse, kako na nivou države, tako na nivou entiteta, zbog različitih interesa unutar njih samih, kao i različitih političkih opcija, ne mogu utvrditi zajedničku strategiju političkog i ekonomskog djelovanja. Situaciju otežava i činjenica da je naslijeđeno stanje katastrofalno u svim segmentima života što sprečava kvalitetnije promjene. Ovakvo stanje pogoduje i destruktivnim snagama u BiH koje se još uvijek nadaju da mogu ostvariti ciljeve koje nisu ostvarili u ratu i nikoga ko dobro poznaje političku situaciju u BiH, nisu iznenadili događaji u Mostaru, Trebinju, Banja Luci, Sanskom Mostu. 

Kada je u pitanju ostvarenje osnovnih ljudskih prava kao i građanskih sloboda svi pokazatelji ukazuju na masovno kršenje istih što potvrđuje činjenica da se ovdje još uvijek nije stvorio politički ambijent u kojem će se poštivati ustavnost i zakonitost iako je BiH jedna od rijetkih država u svijetu koja je ratifikovala i u Ustav ugradila najznačajnija dokumenta vezana za zaštitu ljudskih prava, te da sem sudova postoje i druge institucije koje štite ljudska prava (Ombudsmani i Dom za ljudska prava). Nepoštivanje preuzetih međunarodnih obaveza najviše se ogleda u nesaradnji sa Haškim tribunalom i neizručenju osumnjičenih za ratne zločine, a bez kažnjavanja svih onih koji su se ogriješili o humanitarno pravo teško je očekivati jači stepen stabilnosti u BiH. Iz tog razloga će Forum građana Tuzle, kao i GAP BiH pokušati afirmisati rad Haškog tribunala koji bi svojim radom ne samo procesuirao ratne zločine, nego bi trebao i stvoriti pretpostavke istinitijeg valoliziranja neposredne prošlosti i spriječiti očigledne falsifikate kojima se još uvijek koriste politički poražene opcije u BiH stvarajući svojim djelovanjem nepovjerenje među građanima (nacionalno i vjersko). 


Građanske inicijative sa političkim identitetom će morati u narednom periodu vršiti pritisak na vlasti da zakone donose radi građana BiH a ne radi međunarodnih institucija (Vijeće Evrope) jer se bojimo da će stanje u BiH i dalje ostati nepromijenjeno iz prostog razloga što iz iskustva znamo da je u BiH dominantna politička neodgovornost i političko licemjerje. 

Politička situacija u periodu juli-septembar 2001. godine, bila je karakteristična po radu državnih organa u BiH a jedan od najznačajnijih momenata je donošenje Izbornog zakona koji je jedan od preduslova za prijem BiH u Vijeće Evrope. Zakon nije zadovoljio sve evropske standarde i kriterije, naročito kada je u pitanju Evropska konvencija o ljudskim pravima i građanskim slobodama kao i Pakt o građanskim i političkim pravima. Takav zakon je prošao na Parlamentu BiH. 


Sigurno da je najkarakterističniji period mjesec septembar, nakon terorističkih napada na SAD, odnosno New York i Washington, što je sigurno otežalo situaciju u BiH koja je između ostalog fokusirana kao zemlja od koje potencijalno prijeti opasnost od terorizma. Naime, nesporna je činjenica da su se jedinice mudžahedina pojavile u BiH još 1992. godine, da su naišle i na prijem kod jednog dijela stanovništva, istina manjeg, ali su imali nespornu podršku političkog vrha SDA koji je tada imao dominantnu ulogu. Ovakav rasplet događaja ne ide u korist BiH i zbog toga će građanske inicijative i FGT pokrenuti jednu sveobuhvatnu akciju borbe protiv terorizma kao specijalne vrste rata koja sije teror i strah među civilnim stanovništvom. Smatramo da je to obaveza i ostalih aktera političkog života u BiH. 


Ovaj događaj će vjerovatno ojačati neke centralne institucije u BiH jer je nesporno da kontrolu spoljnih granica BiH moraju vršiti centralne institucije i vjerovatno ćemo u dogledno vrijeme moći razgovarati o osnivanju zajedničkih policijskih snaga jer je sigurno da poroznost granica i nesmetan ulazak u BiH predstavlja utočište za bjelosvetske lopove a tako isto i za teroriste. Ovo je sigurno i trenutak koji treba da iskoriste sve progresivne snage u BiH i da upravo fokusiraju one koji su od BiH pokušali da naprave ono što ona nikada u istoriji nije bila niti objektivno može biti. U ekonomskom smislu ovaj događaj će imati reperkusije na budućnost BiH jer ona je i ovim činom nažalost pokazala da je politički nestabilna tako da strani kapital neće sigurno u dogledno vrijeme biti investiran u BiH.           

Kako je 2002. godina, godina izbora u BiH na svim nivoima sem opštinskim, po prvi puta nakon Dejtona izabrana je Državna izborna komisija BiH (jedan od četiri člana ove Komisije iz BiH, je i Vehid Šehić, predsjednik FGT i GAP BiH). Obaveza parlamenata Federacije i RS je da donesu entitetske izborne zakone čime bi se stvorile pretpostavke da se izbori 2002. godine mogu održati u oktobru mjesecu. Sem toga vrše se pripreme za implementaciju odluke Ustavnog suda BiH o konstitutivnosti naroda što bi omogućilo pravo svim građanima BiH da ravnopravno mogu koristiti svoja prava koja proizilaze iz evropskih dokumenata koji su sastavni dio našeg Ustava. 

Teška ekonomska situacija u BiH usložnjava i političku situaciju čega su svjesne i aktuelne vlasti u BiH, koje su konačno shvatile da će biti primorane da provedu kako političke tako i ekonomske reforme u državi. 

Kada je u pitanju spoljnja politika BiH, nju i daje karakteriše borba protiv terorizma kao svjetskog pokreta ali i borba protiv terorizma unutar granica BiH, jer se i dalje dešavaju akti koji sprečavaju bezbjedonosan povratak izbjeglica, što se takođe može okarakterisati kao akt terorizma.

Aktivnosti 

Prateći i stalno analizirajući rad članica GAP BiH, u toku 2000-te godine, uočili smo da je područje Hercegovine relativno slabo pokriveno djelatnošću nevladinih organizacija. Zbog toga smo u septembru 2001. godine locirali jednu novu organizaciju (EHO-Ljubuški) i organizovali okrugli sto u Ljubuškom koji je naišao na jako dobar odziv građana. Time smo pomogli početak  djelovanja nove članice GAP i proširili mrežu GAP-a na ovo područje. Ipak sagledavajući na kraju 2000-te godine aktuelnu situaciju smatrali smo da još moramo aktivnije djelovati u regionu Hercegovine jer je aktuelna politička situacija navodila na moguće konflikte u Federaciji BiH. Zbog toga smo odlučili da putem održavanja naših seminara uključimo još nevladinih organizacija i pojačamo uticaj nevladinog sektora na javno mnijenje. Za partnera u Hercegovačko-neretvanskom kantonu smo uzeli provjerenu i etabliranu članicu GAP-a: Centar za građansku suradnju Livno. Zadatak CGS-a Livno je bio da na dvodnevni seminar o organizacionim vještinama okupi dvadesetak predstavnika nevladinih organizacija iz tog kantona sa ciljem da se kroz seminar izvrši edukacija članova i pokušaju locirati nove nevladine organizacije za GAP BiH.

Slika nevladinih organizacija u Hercegovačko-neretvaskom kantonu 

(prema analizi CGS Livno)

Na području Kantona 10 registrirano je oko 60 nevladinih organizacija u raznim oblastima, od udruženja pčelara, poljoprivrednika, povratnika, prognanika, udruženja žena, do organizacija koje se bave poticanjem aktivnog sudjelovanja građana u životu zajednice i podizanja svijesti građana te zaštite i afirmacije građanskih i ljudskih prava. Objektivno gledajući, samo 5-6 organizacija radi i postiže mjerljive rezultate. 

Nesporna je činjenica da ove nevladine ili neprofitne organizacije igraju važnu ulogu u složenom demokratskom procesu promjene društva, kao i podržavanju demokracije. Međutim, treba imati na umu čitav niz prepreka s kojima se susrećemo. Stvarnost političkog, ekonomskog i društvenog života ne uklapa se u ideale demokratske teorije. Iz razgovora sa predstavnicima NVO koje su sudjelovale na treningu može se zaključiti da djelatnici nevladinih organizacija pate od nedostatka sredstava, niskih ili najčešće nikakvih plaća, prekomjernog rada, nedostatka opreme i prostora za rad itd. Naš zaključak je da te organizacije nemaju ili ne poznaju krajnji cilj svoje organizacije kao ni dugoročne i kratkoročne ciljeve, ne znaju koja je misija njihove organizacije. Iz toga neizbježno slijedi da oni svi vrlo rijetko, ako i ikada, nalaze vremena za razmišljanje o onome čime se bave, koja je njihova uloga i svrha u okviru građanskog društva i kako uspostaviti dodir s ostatkom društva a posebno s političkim krugovima i privatnim sektorom. Pored toga gotovo niti jedna organizacija nema definiranu strukturu organizacije a što je najvažnije nema vodstva niti misije, elemenata bez kojih nema ni organizacije.

Trening za NVO iz Hercegovačko-neretvanskog kantona

Imajući sve ovo na umu odlučili smo organizirati dva treninga za predstavnike NVO Kantona 10. Prvi trening je održan 15. marta 2001. godine, na temu “Osnove upravljanja nevladinim organizacijama”, za predstavnike nevladinih organizacija iz Livna, Tomislavgrada i Glamoča, a 16. marta 2001. godine, isti trening je organiziran za NVO iz Drvara, Grahova i Kupresa.  

Kao uvodničar na oba treninga svoje iskustvo u radu i upravljanju NVO-ima učesnicima je pokušao prenijeti gosp. Vehid Šehić predsjednik FGT i GAP BiH. Šehić je osim o upravljanju NVO-ima govorio i o potrebi i neophodnosti definisanja strateških ciljeva svake NVO kao i o metodologiji rada. Naglašavajući činjenicu da način rada nevladinih organizacija u BiH nije isti kao način rada NVO-a Zapadne Evrope i SAD-a, Šehić je istakao neophodnost definisanja misije svake NVO i ustanovljavanja osnovnog razloga postojanja. Samo ona NVO koja tačno zna zbog čega postoji i koje ima ciljeve može dugoročno opstati. 

U oba treninga (dva dana) predavači na temu su  bile:

- gđa Zulka Baljak

- gđa Sonja Garić i

- gđa Alison Sopp

Trening je bio raspoređen u tri dijela a obradio je slijedeće teme:

1. Upravljanje - menadžment, strategijsko planiranje i organiziranje sastanaka

2. Financiranje - prikupljanje sredstava, izrada prijedloga projekta i izrada proračuna/ budžeta

3. Okolina - civilno društvo, zagovaranje

Kao vježbu sudionici su izraditi misiju svojih organizacija. Cijelim tokom treninga predstavnici su aktivno sudjelovali, što pokazuje i provedena anketa. Smatramo da su sudionici razumjeli važnost menadžmenta, odnosno procesa upravljanja u nevladinim organizacijama. 

Za sudionike smo pripremili detaljan materijal o Menadžmentu u udrugama, spisak nevladinih organizacija, medija i drugih organizacija u Kantonu 10, popis svih donatora koji se trenutno nalaze u Bosni i Hercegovini te popis svih ambasada kojima se mogu obratiti za pomoć.

Evaluacija treninga

Anketa je provedena sa ciljem ocjenjivanja opravdanosti treninga.

1. Na pitanje da li je edukacija djelatnika nevladinih organizacija opravdana 80,64 % sudionika odgovorilo je potvrdno, a 19,36 % odgovorilo je da je djelomično opravdana. Negativnih odgovora nije bilo. 

2. 87,09 % sudionika treninge smatra dobrim načinom edukacije, a 12,91 % djelomićno.

3. 61,29 % sudionika od ovog treninga očekuje naučiti nešto novo a 38,71 % očekuje razmjenu iskustava sa drugim nevladinim organizacijama.

4. Za buduće treninge sudionici su predložili slijedeće teme: Kako naći donatora?, Korupcija, Menadžerske obuke u NVO, Kako prikupiti sredstva?, Izrada prijedloga projekata, Kako postići cilj i kako bolje funkcionirati, Kako se financiraju NVO, Promidžba NVO, Odnosi sa vlastima i poslovnim sektorom, Funkcioniranje pravne države, Anex 7. Daytonskog sporazuma i opravdanost izmjena Daytonskog sporazuma, Načini financiranja NVO, Kako postati samoodrživ, Marketing i NVO, Razvoj NVO…

Mišljenje sudionika nakon završetka treninga:

1. Koje su teme bile najinteresantnije na treningu: Struktura NVO, Izlaganje gosp. Vehida Šehića, Sve teme podjednako, Menadžment u NVO, Misija i vizija NVO, Kako realizirati misiju, Radionica: izrada misije organizacije, Osnove upravljanja nevladinom organizacijom, Određivanje potreba zajednice, Ciljevi, Kontakti sa javnošću, Organizacija poslova unutar NVO.

2. 74,19 % sudionika smatra da je trening sadržavao aktivno sudjelovanje predstavnika NVO, 25,81 % se donekle slaže.

3. 80,64 % ispitanih smatra da je trening sadržavao dovoljno praktičnog iskustva; a 19,36 % ne misli tako.

4. 90,32 % sudionika misli da je prezentirano dovoljno pisanog materijala; a 9,68 % ne misli.

5. 61,29 % ispitanih smatra da su treneri teme prezentirali vrlo dobro, a 38,71 % dobro. Loših ocjena nije bilo.

6. Svi sudionici bi sličan trening preporučili i drugim NVO i drugim zainteresiranim građanima. 

7. Ostali komentari: Trening je bio sadržajan zbog specifičnosti tema, Potrebno je više treninga i edukacije NVO-a iz različitih oblasti, Potrebno je pozvati sudionike sa šireg područja BiH, Pokušati osigurati učešće većeg broja donatora, “Pozdravljamo ovakve i slične treninge”!, Potrebno je držati se određene teme i dopustiti svima da obrazlože svoje stavove, Ovakvi treninzi su korisni za NVO…

Možemo zaključiti da je ovaj trening bio koristan za predstavnike nevladinih organizacija i da je potrebno nastaviti sa sličnom edukacijom.

***

Forum građana Tuzle je, kao i prije, pratio rad članica GAP-a, razmjenjivao informacije i održavao stalne kontakte sa svima. Jedno od područja na koje smo obratili posebnu pažnju radi svoje specifičnosti je region Zapadne BiH, konkretnije Unsko-sanski kanton. U dva grada ovog kantona smo pomogli osnivanje i djelovanje članica GAP-a: “Jednakost” iz Cazina i “Centar za demokratizaciju i toleranciju” Velika Kladuša. Takođe smo 1999. godine pomogli u sklopu ovog projekta održavanje dva okrugla stola u ova dva grada. Iz informacija koje smo dobili od ova dva NGO-a saznali smo da se građani ovoga kantona suočavaju sa više problema od kojih je iseljavanje stanovništva jedan od većih problema i u zadnje vriojeme jako izražen. Takođe je izražen i problem u obrazovanju a ono što je još uvijek neriješeno od završetka rata je uspostvaljnje povjerenja među građanima (ovo se naročito odnosi na Veliku Kladušu). Region je inače specifičan po tome što je tokom rata došlo do sukoba između građana iste nacije (jedan dio građana je bio za autonomiju ovog regiona i sarađivao je sa srpskom vojskom – predvođeni liderom autonomaša, Fikretom Abdićem). Zbog svega ovoga, a i zamoljeni od ove dvije članice GAP-a da otvoriomo diksuiju kroz održavanje okruglih stolova, oraganizirali smo u Cazinu i Velikoj Kladuši dijalog na temu iseljavanja i obrazovanja (Cazin) i uspostavljanja povjerenja među građanima (Velika Kladuša). Okrugli stolovi su održani 17.3. (Cazin) i 18.3.2001. (Velika Kladuša). 

Okrugli sto:  “Obrazovanje, politika i iseljavanje”.
Uz prisustvo 30 građana Unsko-sanskog kantona, 17. marta 2001. godine, održan je okrugli sto u Cazinu, na temu “Obrazovanje, politika i iseljavanje”. Uvodničari su bili prof. Fehim Rošić, spec. traumatske psihologije, prof. Ibrahim Topić, sekretar NVO “Jednakost” i Vehid Šehić. 

Započinjući svoje uvodno izlaganje, prof. Rošić je pokušao prisutnima da objasni razloge zbog kojih populističko-nacionalistički koncept politike nije do sada (period od deset godina vladavine) utvrdio osnovni cilj odgoja i obrazovanja u BiH, posebno u ovom kantonu. Pomenuti politički koncept je, kako kaže prof. Rošić, specijalnim metodama obrazovanje u cjelosti podveo pod skut politike i najizravnije ga stavio u funkciju ostvarivanja svojih političkih ciljeva. U prilog tome navodim neke od primjera:

· iz obrazovanja su političkim metodama oterani svi stručni kadrovi koji nisu bili politički istomišljenici a veliki broj njih i danas ne radi (ovo je u obrazloženju svoje ostavke iznijeo i bivši ministar obrazovanja)

· stoljetna iskustva i dostignuća pedagoško-psihološko i didaktičko-metodske teorije i prakse su ignorirana i odbačena.O dogojonj praksi je došlo do otvorenog negiranja i odbacivanja znanstvenih spoznaja. Tako se naprimjer nastavom počelo nazivati i nešto što po teoriji nastave ne može biti nastava..

· uspostavljen je krajnje nihilistički odnos prema istoriji i civilizacijskim tekovinama. Tako npr. Osnovna škola u Cazinu više ne nosi naziv 9.maj, mada je cijela Evropa prošle godine obilježila ovaj dan kao Međunarodni dan pobjede nad fašizmom.

· politička instrumentalizacija odgoja i obrazovanja je vidljiva i u legislativi. Iako u Zakonu Federacije BiH stoji da u srednjem obrazovanju nije dozvoljeno političko i vjersko organizovanje u Zakonu Unsko-sanskog kantona stoji da nije dozvoljeno samo poltičko organizovanje.

· prisutna je segregacija djece po političkoj pripadnosti njihovih roditelja.

Iz svega ovoga je evidentno da je škola od odgojno-obrazovne isntitucije pretvorena u političku instituciju. 

Konačno, iz dijelova pomenutog obrazloženja pisane ostavke bivšeg ministra obrazovanja USK-a, mr. Fahrudina Midžića koje je javno iznio na Skupštini USK-a, jasno je stanje u obrazovanju na ovom području. Po pitanju otjeranih prosvjetnih radnika s posla g. mr Midžić navodi:”Uglavnom se radilo o političkim neistomišljenicima iz općina Vel. Kladuša i Cazin (pripadnici pol. Stranaka DNZ i SDP). Do mog dolaska stanje je bilo “zabetonirano”. Činio sam značajne pomake, ali daleko od potrebnog i daleko od željenog. Moram priznati da bi bez podrške gospode iz OSCE-a i Ombudsmena rezultati bili beznačajni i simbolični.” 

Na kraju, a u svezi sa osnovnom temom ovog Okruglog stola, može se postaviti ključno pitanje: kakve su konzekvence ove političke  instrumentalizacije obrazovanja i njegove totalne duhovne i stručne devastacije u protekloj deceniji na zabrinjavajuće razmjere procesa iseljavanja? Sigurno je da na ovo pitanje ne postoji jednostavan odgovor i da, upravo kroz ovakvu široku demokratsku raspravu i izmjenu mišljenja, možemo ići u pravcu traženja ovog odgovora.

Međutim, sigurno je da  u ovako koncipiranom sistemu obrazovanja mladi ne mogu zadovoljiti svoje temeljne potrebe, ovakvo obrazovanje je inkompatibilno njihovim potrebama, i kao normalna reakcija javlja se izbjegavanje i odbacivanje takvog koncepta, odnosno, traženje novih i drukčijih rješenja, pa tako i ova problematika dobrim dijelom participira u uzrocima iseljavanja sa ovog područja

Na istu temu govorio je u uvodnom dijelu i prof. Ibrahim Topić koji je odmah u početku naglasio činjenicu da je proces iseljavanja intenzivniji nego proces povratka a govori se stalno o godinama povratka. Kada je iseljavanje u pitanju vlasti ne osjećaju nikakvu odgovornost, čak ni ne evidentiraju ko odlazi niti kada. Danas se govori da je sa Unsko-sanskog kantona u treće zemlje iseljeno oko 30.000 stanovnika što predstavlja 10% populacije. Pri tome treba imati u vidu i strukturu iseljenika, to su uglavnom mladi, obrazovani ljudi u punom naponu i fizičke i mentalne snage koji sa sobom odvode i svoju djecu. Svi ovi odlasci su uslijedili nakon prestanka ratnih dejstava. Danas je taj proces usporeniji nego, recimo, 1996. ili 1997. godine, ali ne zbog manjeg interesa i želje ovdašnjeg svijeta, nego zbog pooštrenih kriterija u zemljama imigracije. Rezultati provedenih istraživanja govore da 62% mladih u FBiH želi da odu iz Bosne i Hercegovine. Sigurno je da je taj procenat u vremenima  kada se politička i bezbjednosna situacija  u zemlji i okruženju pogoršava (kao danas) još i veći. Oni koji imaju priliku da prođu pored ambasada zapadnih zemalja u Sarajevu ne mogu sebi doći od čuđenja što će toliki svijet pred tim ambasadama. Kakvim rizicima i kolikim troškovima se izlažu nesretnici koji prihvate rizik ilegalnog prebacivanja u pojedine zapadnoevropske zemlje? Kakve patnje i poniženja pretrpe nakon što ih vlasti tih zemalja deportiraju do izbjegličkog kampa, od kampa pa do Bosne i Hercegovine, ali, unatoč tome, mnogi i dalje pokušavaju. Zašto?

Razlozi koji oprejeljuju ljude na ovakve sudbonosne odluke su brojni i obično se pojavljuju u skupinama, rijetko pojedinačno.(Jedno zlo nikad ne ide samo.)

Odmah poslije rata govorilo se da su to sigurnosni razlozi, da određene kategorije građana nemaju ni fizičke ni imovinske sigurnosti.(Govorimo o uzrocima u ovoj sredini, iako pojava  iseljavanja nije specifikum Unsko-Sanskog kantona). Danas su izraženiji oni koje svrstavamo u kategoriju ekonomskih, a to su nedostatak posla i uslova za preživljavanje, kao i potpuna besperspektivnost.Ta besperspektivnost, prema prognozama i onih koji nisu veliki pesimisti, je dugoročna i svakako jedan od presudnih razloga za odlazak mladih..Ipak, pravi uzrok koji je pokrenuo najveći broj onih koji su otišli sa kartom u jednom pravcu (u Unsko-sanskom knatonu) mogao bi se definisati samo jednom riječi: DISKRIMINACIJA. 

Ako bismo, pored broja, sagledali i strukturu iseljenih, posebno po političkoj pripadnosti, onda bismo došli do već spomenutih specifičnih razloga iseljavanja sa ovog područja. Može se tvrditi da je među iseljenima najveći broj onih koji su dobili epitet “autonomaš”, a zatim ostali neistomišljenici do nedavno vladajuće političke stranke. Pripadnika ove stranke (SDA) među iseljenima je veoma malo, a onih viđenijih zapravo i nema (osim pojedinaca koji su u zadnje vrijeme pobjegli da bi sačuvali svoja na brzinu stečena bogatstva i izbjegli ruku pravde).

Iz ovog razloga (politička diskriminacija) proizlaze, zapravo, svi ostali razlozi. Ti diskriminirani su i najčešča meta napada, kako na njih lično, tako i na njihovu imovinu. Češće su od ostalih ostajali bez posla i tamo gdje ga ima, češće i grublje su im kršena ljudska prava i ugrožavane temeljne građanske slobode, pokušaji zaštite tih prava i sloboda putem suda bili su dugotrajni, mukotrpni i, uglavnom, bezuspješni. I birajući od dva zla manje, mnogi se odluče da odu.

Budući da ovo iseljavanje ima i politička obilježja, ni na njegove uzroke, niti na posljedice, nema jedinstvenog gledanja. Dosadašnja vlast bi rekla da su otišli uglavnom oni koji ne vole svoju domovinu, “autonomaši”, “komunjare” i ini neposlušnici, (po onoj: vlast je dobra, ne valja narod, pa da ne bismo mijenjali dobru vlast, promjenimo loš narod!).

U nastavku rada okruglog stola svoje viđenje stanja u BiH o ovom problemu (koje je nadasve realno ali zato i prilično sumorno) iznijeo je Vehid Šehić, predsjenik  GAP BiH. Iz prethodnih izlaganja je jasno, kaže Šehić, da se u ovom regionu sankcioniše sve što je vrijednost civilizacije i to na najgori mogući način, Ovdje se ljudi za istinu kažnjavaju, za laž nagrađuju, za poštenje kažnjavaju, za nepoštenje nagrađaju. Ako se ovakav trend iseljavanja nastavi BiH će možda sutra biti država koja neće imati svojih građana, a bez građana nema ni države. Zašto je to tako? Ovo je vrijeme manipulacije, vrijeme političkog dugog vremenskog perioda (u poređenju sa životnom dobi) gdje se u ime vitalnih nacionalnih interesa vodilo računa samo o svom ličnom interesu, o mogućnosti da se ratno i poratno vrijeme sikoristi za lično bogaćenje pojedinaca, i oni su BiH branili do posljednje marke. Teško je vjerovati da će se u BiH, nakon političke promjene na zadnjim izborma, u skoroj budućnosti, stvoriti malo bolji uslovi za život. Niko u ovoj državi još ne nudi nikakav plan o tome kako opstati. Možda ni političari koji su sad došli na vlast nisu svjesni u kakvom stanju su prihvatili rukovođenje državom. Patrioti koji su ginuli od 90-95 su danas prosjaci koji su sada nagrađeni time da moraju plaćati stanove, hraniti se u narodnim kuhinjama, dok njihovi mentori drže finansijske centre moći u ovoj državi (Elektroprivreda, PTT, igre na sreću – koja je nesreća čitavom narodu, a samo njima sreća). Narod je izgubio povjerenje u institucije države, počev od policije, pravosuđa, samim time izgubio je povjerenje i u ovu državu. Niko tačno ne zna koliko ljudi je napustilo BiH. Posebno je zabrinjavajuća činjenica da zemlju ne napuštaju samo mladi nego i građani ove države sa 50-55 godina.

Evidentno je da smo postali kolonija Zapada, pokusni kunići za eksperimente koji vrši Zapadna Evropa i Svijet, pa možda ćemo postati i intelektualna kolonija jer nam najproduktivniji dio stanovništva napušta zemlju. Jedan od osnovnih zadataka koji se postavlja pred novu vlast je da naprave stvarnu dijagnizui stanja u BiH. To bi nama mnogo značilo, jer bi onda mi znali kako i na koji način dalje. Između ostalog i ovaj okrugli sto ima za cilj otvaranje javnog dijaloga  na ovu temu i spoznaja o stvarnim realnim podacima o ovom problemu, rekao je na kraju gosp. Šehić.

U diskusiju se uključio veći broj učesnika koji su kao osnovne razloge iseljavanja mladih ljudi naveli slijedeće:

· Postoji sumnja u dugoročnu stabilnost na Balkanu (na ovaj problem mi ne možemo diektno uticati, jer najveći uticaj ima Međunarodna zajednica)

· Postoji izraženo nepovjerenje u dosadašnje rukovodstvo (na ovo možemo direktno uticati)

· Evidentna je životna, odnosno materijalna neobezbjeđenost ljudi 

Ove uzroke je potrebno što više ublažiti a uticaj će biti onoliki koliko uspijemo regrutovati ljudi sa željom i voljom da se aktivnim radom u nevladinim organizacijama i drugim demokratskim snagama ovaj trend promijeni. Pri tome je jako važno da se uspostavi povjerenje među ljudina i da se izbjegne svaki revanšizam. 

Na kraju rada je ocijenjeno da je tema veoma aktuelna i da je dobro odabrana. Osnovni razlog iseljavanja, kroz raspravu i diskusiju, definisan je kao diskriminacija. Od strane nekih učesnika su takođe iznešena i mišljenja da proces iseljavanja ne treba sprečavati, da je on neminovna posljedica poznatih uzroka i da se tek eliminacijom uzroka, ovaj proces može prirodno zaustaviti. Također je ocijenjeno, da će do obrnutog procesa (do povratka iseljenika) doći kada se na ovom prostoru stvore uslovi za normalan život ljudi. Okrugli sto je bio dobro posjećen, odazvali su se svi pozvani, najveći broj prisutnih je aktivno učestvovao u diskusiji i u sklopu ovako ozbiljne teme davali su vrijedne anlize i ocjene brojnih pitanja. Cijenimo da ovakve aktivnosti daju značajan doprinos unapređenju demokracije i zaštiti ljudskih prava, kako na lokalnom nivou tako i šire.

Nakon okrugog stola u radio emisiji na radiju Velika Kladuša učestvovao je Vehid Šehić. Tema je bila iseljavanje (isto kao i tema okruglog stola) gdje je Šehić pokušao odgovoriti na pitanja ovog problema. Intervju je objavljen i lokalnom časopisu “Prezent” a u ovom izvještaju navodimo samo najinteresantnije dijelove.

Radio: Veliki problem BiH je iseljavanje iz BiH, što je i tema današnjeg okruglog stola. Možete li reći koliko je to izraženo u BiH i gdje mladi najviše idu i zbiog čega?

Šehić: Najveća tragedija BiH je što građani ove države, ne samo mladi, nego građani svih starosnih dobi počinju polako razmišljati o napuštanju ove države, jer ova država u ovakvom nesistemu i nefunkcionisanju ne pruža garanciju ni za jedan normalan život. Teško je graditi svoju budućnost u zemlji gdje je političko-ekonomska mafija povezana, gdje se na očigled građana BiH pljačka ono što su oni ili naši roditelji godinama gradili i mladi razmišljajući o svojoj budućnosti traže neko bolje sutra u zenljama zapadne Evrope ili prekookeanskim zemljama. Isključiv razlog je bezskrupupoloznost života na ovim prostorima, 5 godina je prošlo posije Dejtona, ovo je šesta godina, mnogo toga nije urađeno, niko od nas ne zna stvarnu situaciju u BiH, ja mislim da je ona daleko gora nego što mi možemo i zamisliti. Zato je velika odgovornost i ovih vlasti i ovih ljudi da građanima ove države kažu stvarno kakva je situacija. Mi ne želimo da nas iko laže

Radio: Koji su to dijelovi stanovništva iz BiH koji najčešće idu vani?

Šehić: Sigurno je da mladi najviše idu. Oni idu iz više razloga, a to su i politički i ekonomski razlozi. Ovdje nije dovoljno završiti školu, završiti fakultet, jer vas ne čeka posao, situacija će biti gora – mladi napuštaju ovu državu, za njima idu i njihovi roditelji. Onda postoji mogućnost da BiH za koju godinu bude država bez svojih građana. Sigurno da je teško živjeti u državi u jednoj sredini moralne, kurturološke, političke i ekonomske bijede kako je danas stanje u BiH i normalno i oni koji BiH osjećaju kao stvarno svoju državu razmišljaju npr.da svoju djecu pošalju negdje daleko, jer nažalost prostori Balkana još nisu se smirili, dezintegracioni procesi još se nisu završili, još postoje ljudi koji misle da oružjem mogu riješiti sve svoje probleme. Upravo neke građanske inicijative pokušavaju pokazati da se dijalogom i kompromisom može nešto napraviti, jer je to jedini uslov normalizacije odnosa na ovom području.

Radio: Koje su ideje FGT-a i GAP-a da pomogne da mladi ne idu vani?

Šehić: Ja ne mogu biti licemjeran. Mnogi mladi bi željeli da se vrate u BiH, ali šta da im ja ponudim ovdje? Ja sam davno odlučio, a i FGT, da je istina naše najveće oružje bez obzira kakva je ona. Istina je tako crna u ovom trenutku da je jako teško ljude ubijediti da ostanu. Ono što mi želimo jeste da vratimo vjeru u neke grupe ljudi, u neke institucije sistema, da se građani mogu požaliti, da nekome mogu iznijeti svoje probleme. Nažalost, mi se još uvijek borimo za nezavisno pravosuđe, za nezavisnu policiju koja će štititi državu, a ne određene pojedince i grupe. Pokušavamo ovako ići Bosnom i Hercegovinom, od istoka da zapada, od sjevera do juga, razgovarati sa običnim ljudima i reći im da postoje dobri ljudi, normalni ljudi, u svim krajevima. Mi se moramo nekako organizovati da zajednički kroz jedan pokret, pokret za bolje ekonomsko sutra, za bolje moralno sutra, da učinimo nešto i da konačno na ovim prostorima dođu političari koji će shvatiti da su oni servis građana, a ne da građani njima služe. 

Radio: Šta ustvari jedino može spriječiti iseljavanje iz BiH po vašem mišljenju?

Šehić: Prvo, istina o svemu što se desilo ovdje, druga stvar koja bi trebala sistemski da se riješi, konačno BiH treba makroekonomski plan trazvoja BiH, tako isto na nivou entiteta i kantona, da vidimo gdje smo i kako stojimo. Bez pomoći Zapada ne možemo ništa napraviti, ali trebamo uvjeriti Zapad da će postojati političari, da će postojati institucije kod kojih oni mogu plasirati svoja sredstva i jedino strana ulaganja mogu koliko-toliko ekonomski započeti oporavak privrede kakva je u BiH, s tim što moramo biti svjesni jedne činjenice - da ćemo mi ubuduće biti i ekonomska i politička kolonija velikih sila. Međutim, imamo jedan poseban zadatak da u narednom periodu BiH izvučemo sa dna evropske ljestvice, kao što je poznato BiH je, kada su u pitanju evropske integracije, zemlja koja, maltene, nije ni u jednoj značajnijoj evropskoj integracionoj instituciji, od Vijeća Evrope kao institucije koja obuhvata sve zemlje Evrope, sem tri: BiH, Jugoslavija i Bjelorusija i mi kroz to moramo vidjeti gdje smo. Mi želimo da naša startna pozicija bude nešto bolja, da dođemo makar do sredine tablice evropske lige i onda će nam biti daleko bolje. Ali oni koji su otišli, sigurno nikada neće zaboraviti BiH i oni mogu mnogo učiniti afirmišući ono što je pozitivno jer ima naših ljudi širom svijeta koji su zauzeli značajne pozicije i u naučnim institucijama u multinacionalnim kompanijama i sigurno da FGT i slične organizacije treba da se zalažemo da uspostavimo tješnje veze jer smatramo da je i njihova obaveza i oni to osjećaju da kroz svoj posao pomognu da ova zemlja krene putevima nekim drugačijim nego što je dosad, ka putevima budućnosti, blagostanja kako se svi zalažu. Kada ujedinimo i našu dijasporu, a to je najproduktivniji dio BiH s ovim što je ostalo u ovoj državi i nađemo neke zajedničke elemente mogu se stvoriti pretpostavke da se ovdje normalno živi. Moramo biti iskreni, sada je daleko bolje nego 1996, ali ovo je daleko od onog dobrog .

Radio: Imte li kontakt s ljudima koji idu, odnosno koji su već vani?

Šehić: Da, mi imamo kontakt s ljudima koji su u toku rata napustili ovu državu, i poslije rata, to su ljudi u Švedskoj, Holandiji, SAD-u. Mi s njima kontaktiramo, oni su voljni da dođe do razmjene studenata Univerziteta gdje oni studiraju na našim Univerzitetima, da njihovi profesori kao gostujući profesori budi profesori na našim Univerzitetima. Te spone postoje, postoji jako velika volja tih ljudi da na takav način doprinesu da se ove mlade generacije koje nisu napustile ovu zemlju, ali su izgubile 10 godina trke sa životom, koliko toliko ih sustignemo u svim onim što je Evropa i Svijet u tih destet godina dostigao, ne samo korak naprijed, oni su otišli deset koraka.

Radio: U kontaktu s njima, kakvo je njihovo mišljenje, da li su oni našli sebe, da li bi se vratili u BiH?

Šehić: To je sve individualno, ali je ljudski najviše voliti svoju zemlju, svoj stan, svoje prijatelje. Ipak su oni stranci, oni će biti stranci u tim državama i njih srce vuče, i upravo taj patriotizam, a ne onaj patriotizam koji su nam govorili da se gine BiH kako bih ja uzeo što više para. Oni su stvarno patrioti u pravom smislu riječi, oni žele da pomognu ovu državu i vjerovatno će se i mnogi od njih vratiti kad tad u ovu državu, možda da one stare dane provedu, a mnogi ako im se otvori mogućnost da rade u BiH, mnogi bi došli da rade za daleko manje pare nego što tamo imaju. Ipak su Bosanci i Hercegovci specifični ljudi i ovdje imaju ono što tamo nikada neće imati, to je ona ljudskost, prisnost, komšiluk itd., ono po čemu smo uvijek bili prepoznatljivi u svijetu. Što čini dušu!!!

Okrugli sto: “Kako do povjerenja”

Okrugli sto u Velikoj Kladuši održan je 18. marta 2001. godine uz prisustvo oko 70 učesnika. Dakle građani Kladuše su pokazali veliko interesovanje za temu “Kako do povjerenja”. Uvodničari na okruglom stolu su bili Enver Murgić, Član Helsinškog komiteta za ljudska prava, Vehid Šehić i Husein Murtić, predsjednik “Centra za demokratiju i toleranciju”. Okrugli sto je inače nastavak aktivnosti fokusiranih na izgradnju povjerenja i pomirenja među građanima Unsko-sanskog kantona. Pozivu na učešće su se odazvali po prvi put predstanici svih političkih partija (SDP, SDA, DNZ…). Takođe su u radu uzeli učešće predstavnici srednjih škola (obrazovanja), općine, preduzeća i veliki broj intelektualaca iz Cazina i Bihaća.

U prvom uvodnom izlaganju gosp. Murgić je istakao važnost procesa pomirenja i izgradnje povjerenja među građanima naročito za područje Unsko-sanskog kantona gdje je rat vođen i između pripadnika jedne nacije. “Povjerenje je interakcijski odnos, jednog koji ukazuje povjerenje i drugog kojia uživa povjerenje” naglasio je Murgić. Kada je u pitanju značaj i uloga povjerenja u vremenu i okolnostima u kojem danas živimo na prostoru USK, ali i na širim prostirima, onda prevashodno moramo imati u vidu brojne specifičnosti i stanje društvenog života i odnosa:

· rat kao krajnje katastrofična situacija neposredno i vrlo snažno u cjelosti razara uspostavljene i izgrađene nivoe povjerenja među ljudima. Zbog toga se izgubljeno povjerenje vrlo teško ponovo uspostavlja. Taj proces je vrlo složen, a uspješnost njegova ishoda ovisi o velikom broju faktora. 

· u našim uslovima presudni faktori za efikasnost procesa obnove i uspostave povjerenja među ljudima u prvom redu su: 

· utvrđivanje i prihvatanje pune i apsolutne istine o svemu što se događalo

· utvrđivanje i sankcionisanje svih vidova odgovornosti, dakle, potpuno ostvarenje pravde i pravičnosti

· slijedeći neophodni korak u uspostavi povjerenja je spremnost ljudi na praštanje i pomirenje.

I na kraju izlaganja Murgić je naveo pitanja o kojima bi bilo dobro diskutovati na ovoj debati:

· kakva je potreba za uspostavom povjerenja na našem prostoru

· kakve uslove imamo za proces izgradnje povjerenja

· kakav pristup prošlosti imamo 

· koje sadržaje i aktivnosti da činimo u tom procesu povjerenja

· u kojim arenama da to radimo

· kakvu zajedničku budućnost želimo

U nastavku je riječ uzeo Vehid Šehić koji je odmah objasnio nekoliko vrlo važnih činjenica: 

· apsolutna istina ne postoji. Svaka strana u ratu i poslije ima svoju istinu a obično je piše pobjednik. Kako u ovom ratu u BiH niko nije pobjednik, a svi su gubitnici, jako je važno utvrditi zajedničku istinu, postići kompromis i početi ponovo graditi izgubljeno povjerenje među ljudima. Ne treba pri tome imati iluzije da će to biti lako ostvariti. Građani BiH osim što su izgubili međusobno povjerenje, ne vjeruju ni institucijama države a to je već politički problem koji dodatno usložnjava ionako lošu situaciju. Razlog tome je vrlo jasan: 1990. godine građanima BiH je pred izbore obećana demokratija i bolji život, a dobili su etnodemokratiju koja je stvarala nepovjerenje među ljudima, i strah od drugog. Zbog toga je između ostalog izbio rat, a zbog toga je Bosna i Hercegovina danas u vrlo teškoj situaciji sa aspekta povjerenja: ne postoji međunacionalno poverenje, međureligijsko povjerenje, nažalost, ne postoji ni političko povjerenje među ljudima, a to vi najbolje osjećate u ovim krajevima (USK).

· građani a i nevladine organizacije nemaju dovoljno građanske hrabrosti da izađu sa novim argumentima koji bi stvorili pretpostavke da dođemo do istine, jer još uvijek je dominantno da se argumentima snage, koji neminovno dovode do straha među ljudima, vlada ovom državom, a vrlo je malo ljudi koji će snagom argumenata dokazati nešto suprotno.

· svako nepovjerenje neminovno vodi izolaciji, ljudi se povlače sami u sebe, a kasnije se to pretvara u vjerske grupe, nacionalne grupe, političke grupe...

· na političkoj sceni ne postoji politička volja da na drugačiji način pokušamo (bez emocija, bez strasti, bez osvete, bez mržnje) da rasvijetlimo ono sve što se desilo u proteklom periodu. Mnogi koji su izgubili vlast s time se ne mire i ponovo pokušavaju da stvore jedan drugačiji vid životnog haosa na prostorima BiH, jer su svjesni da ratom ne mogu ništa postići, a i kad bi htjeli to ne mogu zbog prisustva međunarodne zajednice, međutim oni sada stvaraju neke druge vidove nepovjerenja. Niko do njih ne želi dijalog, debatu koja će se voditi na način kako to podrazumijeva normalan život. Zbog toga takve debate moramo pokrenuti mi predstavnici nevladinih organizacija i svi drugi građani koji žele demokratsku BiH. 

Ono za šta se zalaže FGT i GAP BiH, nastavio je Šehić, je uspostava i normalan transparentan rad zajedničkih državnih institucija. Ja bih želio da nova vlast u BiH uspostavi nezavisno sudstvo te da se pred javnošću sudi Fikretu Abdiću koji je optužen za ratni zločin (optužen, ali još uvijek nije dokazano da je ratni zločinac). Tek tada, kada istina nađe svoj put do javnosti, moći ćemo graditi povjerenje. Istina će biti bolna za mnoge u ovoj državi ali je to neizbježno, ma koliko se pojednici trudili da to spriječe. 

Mi više nemamo vremena da ćutimo jer ako želimo započeti proces povjerenja moramo sami početi govoriti, rekao je na kraju izlaganja Šehić. Imamo cilj: da afirmišemo građansku hrabrost, slobodu mišljenja koja će dovesti do povjerenja među nama. Istinu treba mi sami da štitimo, a ne međunarodna zajednica i njihove vojne i civilne strukture.

Pošto su okruglom stolu prisustvovali i predstavnici nacionalnih partija koji su bili do nedavno na vlasti mogla su se čuti i oprečna mišljenja o tome ko je kompetentan za utvrđivanje istine o događajima koji su se desili. Nasuprot stavu GAP-a o tome da smo svi mi kao građani odgovorni za utvrđivanje istine i da svim sredstvima trebamo pomoći proces izgradnje povjerenja, jedan građanin je iznijeo svoj stav da učesnici  okruglog stola nisu dorasli temi o kojoj se govori, a da o ovakvim temama i utvrđivanju činjenica treba da se bavi arbitražna komisija i predstavnici državne vlasti. Vidljivo je iz toga da još uvijek postoji isključivost kod pojedinih partija o ocjenama, na samo prošlosti i sadašnjosti nego i o budućnosti. Oni nastoje po svaku cijenu zadržati pozicije dominacije bez obzira na cijenu. 

Ipak su u debati dominirala mišljenja o neophodnosti izgrađivanja čvrstog povjerenja među ljudima kao jednog garanta bolje sadašnjosti a posebno bolje budućnosti. 

Iz diskusija izdvajamo g-đu Miru Ljubijankić, koja se dotakla još jedne teme a to je učešće žena, kako u politici tako i u svim javnim događanjima (slab odziv žena je takođe karakteristika ovog regiona). Zaključeno je zbog toga da Centar za demokratiju i toleranciju posveti više pažnje radu žena u nevladinim organizacijama  i da se one više uključuju u rad. Osim skretanja pažnje na gender pitanje gđa Lubijankić je dala prijedloge zaključaka okruglog stola od kojih je većina podržana od ostalih učesnika:

· prijedlozi za pomirenje:

1. imenovati krivce i predati ih nadležnim - nadam se da će nezavino sudstvo brzo zaživjeti i da ćemo to zajedno dočekati 

2. projekti u kojima će žene sa obje strane (mislim na problem u Kladuši) učestvovati - kulturne manifestacije, socijalni projekti...

3. u oblasti obrazovanja, u društvenim predmetima unijeti elemente pomirenja

4. edukacija nastavnog osoblja koje će forsirati na ono što ide ka pomirenju - ono što će djecu učiti da se vole, da se razumiju i da zajedno žive

Učešće u diskusiji je uzeo i Ibraga Topić koji je ponovo naglasio činjenicu da je izgradnja povjerenja i pomirenja na ovim prostorima bitan i nužan preduslov našeg opstanka. Ovakvi skupovi nisu niti mogu biti arbitraža, ovdje se nikome ne sudi, ovo je mjesto gdje se okupljaju ljudi koji treba da predstavljaju uzorak svijeta iz kojeg dolaze i da iznesu razmišljanja i inicijative kakav je puls kod naroda o problemu o kojem raspravljamo. Ako smo dobro pratili signale (kod naroda) mislim da mi imamo o čemu raspravljati i to afirmativno, odnosno izositi razloge za stvaranje povjerenja, a u funkciji utvrđivanja prave istine i konačno pomirenja. 

Ono što predstavlja problem u našoj sredini i na što treba obratiti posebnu pažnju je diskriminacija koja proizilazi iz različite političke pripadnosti, a onda iz nje proizilaze svi ostali problemi. Po meni su diskriminacija i povjerenje dva suprotna pojma i diskriminacija nije dobar gradbeni element za utvrđivanje povjerenja i zbog toga bi jedan od naših zadataka trabao biti da se diskriminacija u korijenu eliminira. Kod običnog svijeta postoji želja da se povjerenje izgrađuje i da se odnosi normaliziraju, ali istina je, takođe, da postoje mnogi ljudi koji nisu za to (zato što im je danas izuzetno dobro).

Vrlo opširnu i dobru sliku BH društva u vezi sa međunacionalnim i međuljudskim povjerenjem je da gosp. Dedo Piralić koji je u svom izlaganju objasnio genezu gubitka povjerenja. Prem gosp. Piraliću, bosanski čovjek je za proteklih 10 godina prošao tri društvena stadija: stadij rata, stadij nacionalizma i sada se nalazi u trećem stadiju tzv. rentijerske privatizacije. Svaki stadij je na neki način odredio morfologiju stvaranja povjerenja, razumijevanja i konfliktnih situacija. Postavlja se ključno pitanje: kako umiriti populistički ekstremizam u kojem trenutno živi bosanski čovjek i kako ga uvesti u red vrijednosti, u svijet građanske tranzitivnosti, komuniciranja, suočavanja u tzv. pregoravačku demokratiju. 

Danas je potrebno na političkoj sceni urediti geografske, demografske, bihaviorističke i psihografske ravnoteže pri građenju povjerenja među ljudima. Ukoliko nismo sve te faktore generalno markirali i utvrdili mi ćemo teoretski doći do povjerenja među ljudima, ali praktično mi ćemo biti daleko od stvorenog mehanizma o racionalnosti povjerenja i poštivanja među ljudima. Neki od uzroka koji su doveli do gubitka povjerenja a koji su posebno stvoreni prvo iznutra a onda izvana u bh društvu su:  povijesne predrasude, nacionalna opojenost, rat, mržnja, građanska diskriminacija, klijentelizam, mafiokacija…  Psiha običnog bosanskog građanina je jako opterećena time. Stvoren je preko noći bosanski građanski konflikt, ne samo ratni, nego i ekonomski i vlasnički i mi moramo to shvatiti da bi mogli modificirati logiku povjerenja. 

Ljudi su danas zahvaćeni depresijom, osječaju da nisu društveno zanimljivi, da nisu važni, bilo gdje u BiH susrećemo se sa tim pojavama. Oni misle da su prestali postojati, da više nisu društveno vidljivi, takvi fenomeni tranzispozicije ličnosti, njezine eksteriornosti predstavljaju prvi korak fenomenologije povjerenja i pomirenja. Zbog toga je potrebno građanima pomoći da uđu u svijet, potrebni su moralni, umjetnički, apstraktni dinamični procesi, izbjegavajući animalne reakcije prisile i napetosti koje su se pojavile nenormalno u našem društvu. Naročito su iscrpljeni ljudi od svojevrsnog nacionalističkog terora, te su su izgubili interes za kvalitetni život i više nisu praćeni osjećajima koji ih udružuje i veže sa objektivnom prirodom, oni sa njima moraju biti udruženi, moraju se vezati i stvarati jedan čvrsti splet povjerenja. Građanin BiH je planski, u cilju manipulacije, doveden u stanje osjećaja bezvrijednosti, smrtnosti, iako je živ i čitav, kod njega je stvorena psihostruktura gubitka ljubavi, povjerenja i depresivni procesi su očiti i destruktivni. 

U tom smislu potrebno je odrediti prve korake:

· komuniciranje - aktivirati savremene mas medije, koji moraju biti nezavisni

· ekonomske procesi tranzicije moraju probuditi čovjeka, moraju stvoriti povjerenje među ljudima, osnažiti njihove korelacije. Pri tome treba obične ljude uvesti u svijet da on to može da iskaže kroz najobičnije razgovore (i negativni razgovori mogu biti na kraju uspješni kad je u pitanju stvaranje spleta povjerenja među ljudima)

· imamo li toliko stranog i domaćeg tradicionalnog iskustva da možemo stvoriti te veze, komunikacije, te veze suočavanja? 

· ako smo stvorili te veze suočavanja, onda smo došli do rješenja

Iskustva su pokazala da su razna udruženja građana (NVO-i, humanitarne organizacije, društva dobre volje...) sami stvarali veze pomirenja i zbog treba učiti iz njihovih iskustava. 

Predlažem: 

· razvijanje na svim mas medijima u BiH političke porote, ali da u njoj ne učestvuju sukobljene, populističke, funkcionalne snage jer su one bile uzrok ovih ratova. Ta politička porota je dala u svi zemljama koje su se našle u ovakvom stadiju destruktivnih odnosa jako pozitivističke kvalitete i pozitivna kretanja. 

· radi boljeg i bržeg povijesnog razvoja povjerenja među ljudima, zajednicama, nacijama, država itd. pokretanje inicijative za stvaranje Haškog suda za ekonomiju, obnovu, razvoj društva te povrat izbjeglica i rasljenih lica.

· ukidanje svih tajnih službi (UDBA, AID, SIS..) da bi razvili jedan bogat milje povjerenja među ljudima. Oni jako negativistički utiču na te spone, veze, povrat povjerenja među ljudima itd.

Većina sudionika je u svojim diskusijama snažno podržala proces izgradnje povjerenja i pomirenja, kako na nivou Unsko-sanskog kantona tako i na nivou čitave Bosne i Hercegovine. Iako je taj proces naročito bolan u ovim krajevima svi su izrazili spremnost da prihvate istinu i otvore vrata ka boljoj budućnosti. 

Centar za demokratizaciju i toleranciju iz Velike Kladuše je iskazao visok stepen organiziranosti i po jako dobrom odzivu građana jasno je da je našao svoj put do javnosti i da se njihov rad u lokalnoj sredini cijeni. Uticaj je ostvaren i putem medija, jer se lokalni radio Velika Kladuša vodi i programska šema uređuje od strane gospodina Huseina Murtića, koji je ujedno i predsjednik Centra za demokratizaciju i toleranciju. Javna debata je imala veoma učinkovit efekat među građanima Velike Kladuše i Unsko-sanskog kantona.

Iz dosadašnjeg iskustva u radu rada sa članicama GAP-a smo zaključili da je potrebno realizirati više zajedničkih aktivnosti koje će okupiti više članica GAP-a na jednoj aktivnosti (regionalno) tako da ćemo u slijedećem projektu akcenat staviti na takav način rada.

***

Prema projektnim aktivnostima FGT je bio obavezan da realizuje jedan okrugli sto podrške Demokratskoj alternativi BiH, Skupštinu GAP BiH i jednu TV emisiju. U dogovoru sa članicama GAP BiH odredili smo datum održavanja okruglog stola i Skupštine - 21 i 22. april 2001. Za mjesto održavanja smo odredili Sarajevo.

Tema okruglog stola kao i Skupštine je određena u skladu sa aktuelnom političkom situacijom. U novim okolnostima nakon izbora, djelimična promjena političkog ambijenta u BiH, te veće učešće u vlasti političkih stranaka koje su činile Demokratsku alternativu,  iziskivale su potrebu strateškog određivanja aktivnosti nevladinih organizacija, kako bi iste zadržale kritički odnos, te svojim aktivnostima doprinijele uspostavljanju vladavine prava. Takođe je potrebno da NVO djelimično preuzmu ulogu opozicionog djelovanja imajući u vidu činjenicu da će djelatnost HDZ, SDA i SDS biti destruktivna. Još jedan razlog održavanja okruglog stola je i potreba da se definiše kritički odnos prema Međunarodnoj zajednici kada su u pitanju neki njeni potezi. Zbog svega toga je okrugli sto dobio naziv: 

Okrugli sto: “Pozicija Demokratske alternative BiH nakon izbora”.

Okrugli sto je održan u Sarajevu, 21. aprila 2001. godine a učestvovali su:

1. Vehid Šehić, Forum građana Tuzle

2. Gajo Sekulić, AMI, Sarajevo

3. Vlatko Doleček, Asocijacija nezavisnih intelektualaca, Sarajevo

4. Slavo Kukić, CUPIDO Mostar

5. Jakob Finci, Udruženje građana Istina i pomirenje

6. Juraj Martinović, Krug 99

7. Adem Murić, Jednakost, Cazin

8. Slavko Šantić, Krug 99

9. Mirjana Malić, hCa Sarajevo

10. Miloš Toroman, SGV-GPR

11. Esad Bajtal, Krug 99

12. Elma Kovačević, Forum intelektualaca, Breza 

13. Nikola Sekulović, Liga za zaštitu privatne imovine i ljudskih prava, Trebinje

14. Zlatko Dizdarević, slobodni novinar

15. Nada Salom, AIM, novinar

16. Dušan Šehovac, DISS Ilidža

17. Gordana Vidović, Budućnost, Modriča

18. Mustafa Omanović, EKO-Forum BiH

19. Anton Jekauc, Hrvatsko društvo ZU

20. Branko Todorović, Helsinški odbor za zaštitu ljudskh prava u RS, Bijeljina

21. Mladen Pandurević, Forum demokratske alternative

22. Miodrag Živanović, Filozofski fakultet Banja Luka

23. Lidija Živanović, hCa Banja Luka

24. Samedin Kurtalić, hCa Tuzla

25. Predrag Škundrić, RTV Bijeljina

26. Slobodan Durmanović, RTV Bijeljina

27. Kenan Hajdarević, NRTV Studio 99, Sarajevo

28. Zoran Dragić, NRTV Studio 99, Sarajevo

29. Svebor Dizdarević, Univerzitet Lion, Francuska

30. Muhamed Husić, Nezavisna unija profesionalnih novinara

Uvodničari su bili:

· Vehid Šehić

· Gajo Sekulić i

· Slavo Kukić

· Miodrag Živanović

Okrugli sto je otvorio predsjednik GAP BiH, Vehid Šehić, obrazlažući razloge održavanja ovog skupa. Možda je trenutni politički momenat u BiH izuzetno težak, rekao je Šehić, međutim ljudi koji optimistično gledaju na budućnost ove države upravo u ovom političkom trenutku vide šansu da konačno sve progresivne i demokratske snage u bih mogu konačno započeti izgradnju demokratske države, izgradnju povjerenja građana i prema državi i prema državnim institucijama i to je jedan od osnovnih razloga održavanja okruglog stola. Konačno smo spoznali, čak i oni koji nisu htjeli pogledati istini u oči, da smo do sada imali surogatnu državu, da smo mi imali nešto što je nepojmljivo za države u Evropi, da smo imali faktički tri stranke koje su zasebno bez obzira koliko detaljno se izdražavali za bih, vodile svoju autonomnu politiku. Da li usmenim ili pismenim dogovorom, to građanima apsolutno nije bitno, ali smo svjedoci paralelnih institucija vlasti koje su bile van domašaja kontrolnih mehanizama ove države što je omogućilo da BiH postane prepoznatljiva po korupciji i po svemu onom protiv čega se demokratska alternativa bori. 

Zbog toga, danas na ovom okruglom stolu, moramo najotvorenije govoriti i objektivno sagledati ko je sve učestvovao i u političkim i drugim radnjama koje su spečavale da bih postane normalna država. 

Takođe, tema današnjeg okruglog stola treba da bude i diskusija o nekim institucijama koje je formirala demokratska alternativa, u prvom redu mislim na amv koje je prema mišljenju mnogih potrošeno, ne ideja, ali potrošena je institucija s obzirom da bi bilo nemoralno nastaviti rad Alternativnog ministarskog vijeća kad je najveći dio njenih članova danas u aktuelnoj vlasti. Mnogi misle da bi trebalo nači neki oblik da se nastavi započeti proces. 

Kada su u pitanju BiH i evropske integracije što je po protokolu takođe tema okruglog stola, tu posebno trebamo voditi računa. Mi smo svjesni činjenice da smo na početku, još uvijek u nekom tunelu prema evropi a da je da bih ta koja možda budi nadu da ćemo uskoro moći ući u evropske institucije. Ono što meni kao čovjeku smeta je prenaglašen značaj Vijeća Evrope i uslovljavanje za prijem u tu instituciju po svaku cijenu. Ipak je to institucija koja nema tako veliki značaj kakav joj se pripisuje iskustva u zadnjih 5-6 godina kada je Vijeće Evrope u pitanju, pokazuju da je međunarodna zajednica uslovljavala prijem donošenjem mnogih zakona i propisa koji bi se morali prilagoditi evropskim standardima. Ono što nam pri tome smeta, je činjenica da je ranija vlast, a bojim se da će to i ova uraditi, prilagođavala zakonske propise samo zato da ispunila te norme. Iz toga proizilazi zaključak da Evropa ne želi da promijeni određene zakone radi građana BiH, nego radi nekih evropskih institucija. Naš odnos prema tome mora biti sasvim drugačiji, mi moramo unaprijediti zakone u BiH prema demokratskim standardima i to radi građana BiH a ne radi prijema u Vijeće Evrope. 

I na kraju Šehić je otvorio glavnu temu a to je budućnost demokratske alternative, pitanjem dali da bih smije i da li može prihvatiti i dio opozicione “uloge” jer kako kaže Šehić: “živimo nažalost u jednom političkom pluralizmu gdje u bih trenutno ne postoji konstruktivna politička opozicija. Nije to samo slučaj u BiH, to je slučaj i u dvije susjedne države. Jer i posljednja dešavanja u BiH pokazuju da nacionalističke stranke ne mogu biti opozicija jer njihova politika se uvijek svodi samo na destrukciju postojećeg”. 

U nastavku rada okruglog stola na temu “Uloga NVO-građanskih inicijativa i odnos prema aktuelnim vlastima” govorio je jedan od idejnih tvoraca GAP BiH, prof. Gajo Sekulić.

Prof. Sekulić je svoje izlaganje o ulozi NVO-a i odnosu prema aktuelnoj vlasti podijelio u dvije teze i zbog velike relevantnosti navodimo većinu njegove diskusije: 

Teza 1 - šta i ko je alternativa aktuelnoj vlasti?

Izbornom pobjedom Alijanse za promjene nastala je nova politička situacija u BiH. Ona je stavila u određeni kontekst nevladine organizacije i potrebu za redefiniranjem njihove uloge u bh društvu. 

Ulogu NVO-a u novim okolnostima i moguće zamke, prof. Sekulić je vrlo plastično opisao sa jednim istinitim primjerom:

“Nedavno je jedan od visokih funkcionera demokratske alijanse na riječ alternativa kazao: “Ti si lud, alternativa više ne postoji, mi smo alternativa””. Dakle, vlast je postala alternativa, rezimira prof. Sekulić i nastavlja sa usporedebom: “To me podsjetilo na jednu neugodnu situaciju koja se desila poslije prvih izbora u ex Jugoslaviji, u Sloveniji, kada su predstavnici civilnog društva došli na vlast. Preko noći je išćezlo civilno društvo”.

Ja mislim da ovom prilikom treba ovu tezu “alternativa je sada vlast” problematizirati. Jednim dijelom ta je teza tačna, kaže prof. Sekulić,  ono što je bila alternativa, to je sada na vlasti. Ali ono što je sada na vlasti, a bilo je nekad alternativa, nije čitava demokratska alternativa. Ostaje, što je Šehić u uvodnom izlaganju rekao, čitav sektor civilnih inicijativa. Sektor NVO-a postaje čitav sektor onoga što se zove u najužem smislu riječi građansko društvo sa njegovom privrednom komponentom. Mi smo sada alternativa aktuelnoj vlasti. 
Teza 2 - priroda rata u BiH i postratni period (hladni rat)

Druga teza koja karakterizira bh društvo je “hladni građanski rat”. Od Dejtonskog sporazuma do danas traje hladni građanski rat u BiH između elita tri nacionalna korpusa i to: političkih, vojnih, policijskih, kriminogenih ili privrednih. Ova teza je usko povezana sa razumijevanjem prirode cjelokupnoga događanja na tlu BiH od 1991 godine do danas. 

Ja ne tvrdim da je u BiH bila samo agresija, kao što tvrde nacionalne elite a i mnogi predstavnici građanskoga društva iz Federecije. Ja ne tvrdim da je u BiH bio samo građanski rat, kao što tvrde elite a i predstavnici nekih civilnih organizacija u RS-u, ja mislim da se u BiH dogodio jedan neviđeni, složeni, kompleksni kombinovani rat u kome su bili centralni momenti i agresija i građanski rat u najraznovrsnijim oblicima sa vjerskim i konfesionalnim konotacijama. Na toj pretpostavci treba razumjeti ovu tezu da se današnji kontekst može označiti kontekstom hladnoga građanskoga rata gdje se od centralnih secesionističkih i hegemonijalnih ciljeva nije odustalo. 

Tome treba dodati držanje međunarodne zajednice. Ja mislim da međunarodna zajednica još nema sasvim otvorenu i jasnu politiku prema principu ili cilju historijskog održanja BiH kao demokratske države. Ako bi ona i imala tu politiku to bi protivriječilo cjelokupnom ponašanju međunarodne zajednice. Cilj cjelokupne međunarodne politike na tlu bivše Jugoslavije, na tlu Jugositočne Evrope bio je, prema mom mišljenju, stvaranje čistih etničkih država. To potvrđuje primjer Sovjetskog saveza, to potvrđuje primjer Jugoslavije. Tome treba dodati još jednu neugodnu poziciju ili element konteksta, prema kome se aktualna vlast zajedno sa ostatkom alternative u civilnom društvu mora odnositi a to je da ratovi na tlu bivše Jugoslavije nisu dovršeni. To pokazuje nedavni srpsko-kosovski rat, to pokazuju nagovještaji sukoba kod naših susjeda u Makedoniji. Tome doprinosi i jedna komična strana onoga što se događa u Crnoj Gori. Secesionizam i separatizam Mila Đukanovića meni se predstavlja kao komičan u odnosu na tragiku naših separatizama i secesionizama, naročito što se tiče Hrvatske, što se tiče BiH i što se tiče Makedonije. 

Na ovom kontekstu želim reći da se nevladine organizacije nalaze u izuzetno nepovoljnom položaju. One moraju s jedne strane biti ono što zove prof. Živanović, konstruktivnom opozicijom i dati podršku pozitivnim djelovanjima i strategijama aktualne vlasti demokratske alijanse na svim nivoima, ali istovremeno moraju zadržati kritičku načelnu distancu. Dakle mi smo konstruktivna opozicija tamo gdje trebamo biti ali i načelna kritička opozicija i alternativa postojećoj vlasti ukoliko ona u onim bitnim segmentima bh situacije: socijalne reintegracije tj. povratka izbjeglica, zaštite ljudskih prava i borbe protiv kriminala što može biti vočeno samo ozdravljenjem ekonomije, jednom novom ekonomskom politikom o kojoj nema ni naznaka, ne pruži odgovarajuća rješenja. 

Zaključno, u sektoru građanskog civilnog društva nevladine organizacije imaju jedno stabilno, dugoročno, sigurno područje polje djelovanja. I one to područje polje djelovanja moraju i dalje osvajati. Ono nije osvojeno. Ono je većim dijelom i kolonizirano. Ono je kolonizirano zavisnošću od međunarodnih centara finansiranja. Ako želimo dati konstruktivnu podršku novim aktuelnim vlastima onda od aktuelnih vlasti tražimo veliko učešće u finansiranju nevladinoga sektora. 

U nastavku rada okrugog stola obrađena je još jedna vrlo važna tema: “Uloga medija u novom društvenom ambijentu BiH”. Uvodničar na temu je bio prof. Slavo Kukić (CUPIDO Mostar). 

Nadovazujući se na diskusiju prof. Sekulića, gosp. Kukić parafrazirao je činjenicu da je današnja situacija u BiH kvalitativno drugačija od one prije prošlogodišnjih državnih izbora. Ali, kaže prof. Kukić, to još uvijek ne znači kako je ukupni politički milje u kojem živimo apriori drugačiji nego prije. On sadrži neke pretpostavke novog i boljeg ambijenta ali ga ne podrazumijeva samog po sebi.


Ova se teza može dokazivati na različitim segmentima bh stvarnosti, a prof. Kukić se u skladu sa svojom temom zadržao na dijelu medijske stvarnosti (gosp. Kukić je inače i direktor Federalne TV).  


Nakon atentata na banjalučkog novinara Željka Kopanju, u oktobru 1999, OSCE-ov ured za medije je uspostavio liniju za pomoć novinarima. Prema podacima tog tijela, od novembra 1999. do aprila 2001. registrirano je 174 slučaja kršenja prava novinara i slobode medija. Podatak je sam po sebi upozoravajući i bez dodatnih komentara. U posljednje vrijeme (zadnjih par mjeseci) nakon uspostave privremene uprave nad Hercegovačkom bankom (i uspostave Hrvatske samouprave) alarmantno je povećanje broja pritužbi koje stižu od radio i tv stanica lociranih u područjima sa hrvatskom većinom. Pritužbe se odnose na prijetnje, zastrašivanja i pritiske koje na urednike i medijsko osoblje vrši HDZ BiH i drugi simpatizeri “Hrvatske samouprave”. Brojne “hrvatske” stanice iz svih krajeva BiH prijavljuju da su dobile direktne instrukcije od zvaničnika HDZ BiH u vezi sa sadržajem i vremenom emitiranja izjava HDZ BiH, HVO-a, HVIDRA-e i drugih udruženja povezanih sa HDZ BiH. Direktorica OSCE-ovog ureda za medije iznosi i još jedan bitan detalj: “Bez obzira na političku naklonost ovih stanica, sve su jednistvene u tome da sve više gube ili su praktično već izgubile kontrolu nad svojom uređivačkom politikom”.


Pitanje je: Da li je i nova vlast spremna dići šapu sa medija? 

Nedavna poruka medijima sa zasjedanja Federalnog parlamenta je bila da se pozivaju mediji da se pri izvještavanju o svim događajima rukovode istinom i novinarkom etikom. Ali, dio vlasti nisu samo parlamenti i njegove govornice, dio vlasti su i politički partneri koji vlast čine (vlast je formirana od koalicionih partnera - Alijansa za promjene) a neki od njih ni danas ne odustaju od paternalističkog odnosa prema medijima. Kao primjer prof. Kukić navodi više pokušaja miješanja Stranke za BiH u uređivačku politiku RTV BiH, kada su u pitanju događaji oko osnivanja Hrvatske samouprave, uvođenja privremene uprave u Hercegovačku banku i sl. Takvo ponašanje se može shvatiti samo kao atak na profesionalno novinarstvo i novinarsku etiku.


Ako je to tako, onda se postavlja još jedno pitanje: kako pozicionirati ulogu demokratske alternative u situaciji koja je samo vizuelno nova a suštinski i dalje opterećena elementima političke filozofije koju smo iskusili u prethodnih deset godina? Znači li to da demokratska alternativa danas, kada je opozicija koju su prije pomagali došla na vlast, treba slegnuti ramenima i zažmiriti pred svim nedemokratskim potezima koji od nje dolaze? Ja mislim, kaže prof. Kukić, da na to nemamo pravo i da imamo obavezu biti korektor i novim političkim elitama. To znači da moramo reagirati i na atake na slobodni i profesionalni novinarski nastup, makar oni dolazili i od onih koji su nam politički bliski, pa i prihvatljivi. 


Medijske slobode uvjet su i najelementarnijih ljudskih prava uopće. Javnost mora imati informaciju. Ona se mora oslanjati na više izvora. Takva informacija može smetati političkim elitama. Njima može neodgovarati da se s takvim informacijama ide u eter. Ali, tamo gdje se vrši selekcija informacija po volji vladajućih elita, nema ni slobodnog ni demokratskog društva, bez obzira kako se zvala  partija, ili partije koje su u njemu na vlasti.        

O poziciji konstruktivne opozicije u radu okruglog stola govorio je i prof. Miodrag Živanović.

Jedan od najbanalnijih primjera koji karakteriše ovu državu, koja se samo tako zove, ali sve atribute države još uvijek nema, kaže prof. Živanović, je ta da BiH nema prevozno sredstvo koje gotovo sve zemlje svijeta imaju - voz. Da ga i prije nije imala, da nije prošlo već 5 godina od završetka rata, to bi možda bilo razumljivo, ali u ovakvoj situaciji se teško možemo pomiriti sa tom činjenicom.  

Ne samo da nemamo voz na početku trećeg milenija, nego ni državnu graničnu službu nemamo uspostavljenu na čitavoj dužini granice BiH. U tom kontekstu reći ću nekoliko riječi o tom ambijentu i o poziciji opozicije, tj. iznijeti ću samo nekoliko konstatacija. 2001 godine, danas kad ovdje razgovaramo, čini mi se da demokratska opozicija ili demokratske snage u BiH praktično ne postoje. U RS-u su se, bilo pod direktivama međunarodne zajednice, bilo zbog lokalnih političkih kalkulacija, dogodile gotovo apsolutne destrukcije pojedinih političkih partija koje su trebale biti nosioci, ne možemo reći građanske ideje, ali barem socijaldemokratske ideje. Tako je recimo Stranka nezavisnih socijaldemokrata Milorada Dodika, kažem i pod vanjsim i pod unutrašnjim pritiscima, išla u koaliciju sa Radoslavom Brđaninom, naredne godine sa Biljanom Plavšić i Socijalističkom partijom RS-a, da bi na taj način jeftino prodala svoj teško stećeni kapital u onim uslovima nakon Dejtona. Socijalistička partija, umjesto da napravi svoju unutrašnju reformu pa da barem onaj zdravi dio snaga usmjeri ka suštinskim promjenama, se jednostavno razdvojila na dvije partije. da ne pominjem neke manje političke partije koje nisu ni mogle preživjeti u ovom potpunom razaranju onoga što se zvalo demokratska opozicija. Sličnu imamo situaciju i u Federaciji gdje je Alijansa za promjene, poput koalicije Sloga u Banjaluci, napravljena na jedan neprirodan način i naravno da će zbog toga kratko i trajati. To je zapravo jedna klonirana forma koalicije Sloga. Socijaldemokrati Zlatka Lagumđije su takođe svoj teško sticani kapital i što je još gore, svoj snažno izražen profil socijaldemokratske partije uložili u jedan aranžman ili jedan projekat koji će prije svega kompromitovati SDP. Mi znamo ko je sve tamo: Stranka za BiH, tri bivša šefa HDZ-a, jedan bivši general Armije BiH. Radi se o neprirodno sklopljenim konceptima. Čini mi se, ali ne bih volio da se ta prognoza ostvari, ako slučajno Alijansa i poluči neke rezultate u bliskoj budućnosti, efekti tih rezultata ili politički profit tih rezultata će ići u korist gosp. Silajdžića i Stranke za BiH a ako ne poluči, za takve rezultate fakturu će plačati SDP. Hoću reći da i na jednoj i na drugoj strani u entitetima imamo destruirane nosioce bilo koje demokratske ideje. Dakle imamo poziciju koja nije u stanju da nosi demokratske promjene.  

Ako je takva pozicija, postavlja se pitanje šta je zapravo i kako je moguća alternativa. Ne mislim da bi trebalo da mi izmišljamo nove definicije ali čini mi se da moramo upravo zbog voza o kojem sam govorio a kojeg nemamo, prvo taj krug zvani alternativa doista proširiti. Ja ne mislim da alternativa treba da se vezuje isključivo za politička pitanja pa čak i za nacionalna. Ne mislim da treba da se vezuje isključivo za ljudska prava ili civilno društvo. Možda bi trebali vidjeti iskustva drugih zemalja. U Njemačkoj recimo postoje modeli alternativne ekonomije. Posatoji alternativna banka koja je šesta po snazi u Njemačkoj. To je neprofitabilna banka. Dakle alternativa se može proširiti i ka sferi ekonomije i ka drugim procesima tranzicije, i tu bi trebali postojati alternativni modeli. Mislim da bi tako trebali razmišljati. Zapravo možemo reći da je alternativa stil života, alternativa nije zbir institucija. Mislim da tu jedino danas imamo šansu s obzirom na ovu aposlutnu destrukciju političkih partija da ne kažem demokratskih nego normalnih političkih partija. Dakle, moglo bi se govoriti o nekim alternativnim mogućnostima djelovanja u svim sferama života, naravno u oblicima za koje se mi opredijelimo. 

U nastavku su se učesnici dotakli i prisutnosti medija na događajima koje organizuje demokratska alternativa. Na ovom okruglom stolu je bilo nekoliko predstavnika novinskih i elektronskih medija ali ne onoliko koliko se očekivalo. Prema mišljenju gosp. Šehića, aktivnosti na kojima imaju učešće aktuelne vlasti su još uvijek od mnogo većeg značaja za medije nego aktivnosti NVO-a. Prema mišljenju gosp. Dolečeka (Krug 99) to je još jedan dokaz koliko mi ozbiljno shvatamo razvoj civilnog društva. Tu najveća odgovornost stoji na nama i mi moramo zadovoljiti tri uslova da bi nas mediji više pratili. Prvo moramo biti po idejama atraktivni, drugo po tim istim idejama moramo biti aktuelni i na kraju moramo biti konkretni. Manje više naše priče su razuđene, opširne bez nekih konkretnih rezultata i to dobrim dijelom utiče na to da smo mi manje interesantni medijima. Ali dok najodgovorniji ljudi u medijima ne budu shvatili da prave demokracije nema bez razvoja i nevladinog sektora, mi im nećemo biti interesantni, bez obzira da li zadovoljili ova tri uslova o kojim sam govorio ili ne. 


O atraktivnosti NVO-a za medije govorio je i Branko Todorović (Helsinški – Bijejina).  Demokrtaska alternativa treba biti na neki način aktivnija u svojoj želji da mediji registruju ono što radimo. Kako mi možemo biti atraktivni? DA BiH mora otvoreno govoriti o nekim slučajevima koji su karakteristični za političku scenu BiH a koji nam možda promiču. Tako npr. demokratske alternativa mora iznijeti svoj stav da u vlasti ne mogu biti ljudi koji su formirali koncentracioni logor, da vlasti ne smiju biti u savjetu ministara, da ni u kom slučaju ne može biti ministar čovjek koji je prouzrokovao smrt velikog broja ljudi. Onda bi mediji poklonili pažnju onome što mi radimo i onda bi mi uticali na formiranje javnog mnijenja. U tome ja vidim našu odgovornost, što uvijek nismo spremni ili nemamo dovoljno hrabrosti ili otvorenosti da u javnosti izađemo vrlo oštro i vrlo otvoreno sa našim stavovima. 

Ovakve stavove su podržali i ostali učesnici okruglog stola, s tim što je gosp. Šehić naglasio da svakako trebamo afirmisati građansku hrabrost ali da ničiju krivicu ne treba prejudicirati, nego prepustiti sudu da utvrde da li je neko kriv ili ne.  

Na kraju su nakon diskusije usvojeni zaklučci okruglog stola koji su na press konferenciji ponuđeni medijima.

ZAKLJUČCI:

· Demokratska alternativa Bosne i Hercegovine će se i u narednom periodu zalagati za izgradnju Bosne i Hercegovine kao demokratske države u kojoj će otvoreno i slobodno društvo omogućiti poštivanje svih ljudskih prava i građanskih sloboda, a time podržavati one političke snage koje su demokratske i građanske orijentacije.

· Zadržati kritičan odnos prema aktuelnim vlastima u Bosni i Hercegovini, kao i oba entiteta, imajući u vidu činjenice da sve članice Alijanse i Koalicija ne pružaju garanciju za izgradnju Bosne i Hercegovine kao građanske i demokratske države. S tim u vezi, Demokratska alternativa BiH treba da ima aktivnu ulogu u cilju stvaranja predpostavki za izlazak Bosne i Hercegovine iz političke, ekonomske i moralne krize.

· Potrebno je redefinisati ulogu Alternativnog ministarskog vijeća koji je kao institucija potrošena i iznaći novi oblik jasnih artikulacija Demokstske alternative u BiH.

· Demokratska alternativa BiH će se boriti za sankcionisanje i procesuiranje svih onih pojava koje su u suprotnosti sa Ustavom i zakonima Bosne i Hercegovine, što ni u kojem slučaju ne može biti revanšizam i osveta. 

· Bezuslovno podržavati rad Haškog tribunala i stvarati atmosferu povjerenja u rad ove institicije insistirajući na procesuiranju svih koji su osumnjičeni da su počinili ratni zločin.

· Pokušati definisati vitalne nacionalne interese naroda koji žive u Bosni i Hercegovini kako bi se spriječila zloupotreba istih, a što je u dosadašnjem periodu bila redovna pojava čiji su protagonisti bili predstavnici tri nacionalne stranke. 

· Uključiti se u borbu protiv korupcije i poticati donošenje zakona koji će istu sprečavati. 

· Insistirati na donošenju izbornog zakona u Bosni i Hercegovini koji će na najbolji način štititi interese kako građanina-državljanina, tako isto nacionalne interese. 

Učesnici Okruglog stola

Godišnja skupština Građanskog alternativnog paralamenta BiH

Odmah nakon Okruglog stola (slijedećeg dana) održana je godišnja skupština Građanskog alternativnog parlamenta Bosne i Hercegovine, 22. april 2001. u Vogošći. Prisustvovala je većina članica GAP-a:. 

1. Lidija Živanović, Helsinški parlament građana, Banja Luka

2. Gordana Vidović, Budućnost, Modriča

3. Slobodan Vidović, Budućnost, Modriča

4. Vesna Čančar, Demokratski centar “Nove nade”, Foča/Srbinje

5. Adela Kovačević, Centar za građansku suradnju i aktivnosti, Odžak

6. Adem Murić, Jednakost, Cazin

7. Nikola Sekulović, Liga za zaštitu privatne imovine i ljudskih prava, Trebinje

8. Vehid Šehić, Forum građana Tuzle

9. Miralem Tursinović, Helsinški parlament građana, Tuzla

10. Slavo Kukić, CUPIDO, Mostar

11. Neđo Milićević, Centar za zaštitu prava manjina, Sarajevo

12. Dušan Šehovac, Demokratska inicijativa sarajevskih Srba, Sarajevo

13. Enver Murgić, Centar za demokratizaciju i toleranciju, Velika Kladuša

14. Mila Gračanin, Demokratski centar “Nove nade”, Višegrad

15. Mladen Minić, Milićanin, Milići

16. Hajrudin Imširović, Forum građana iz Gradačca, Gradačac

17. Mujesira Haman, Udruženje žena Tuzla

18. Muhedin Pojskić, Forum Zeničana, Zenica

19. Muhamed Aliefendić, Forum Zeničana, Zenica

20. Memnuna Mahić, EHO, Ljubuški

21. Amira Hećimović, Centar za građansku suradnju Bosanska Posavina, Orašje

22. Branko Vejnović, Čitaonica/Demokratski centar, Zvornik

23. Marjan Lucas, Međunarodni oficir za vezu IKV/hCa

24. Velimir Ivanišević, IMIC, Sarajevo

25. Mladen Pandurević, Forum demokratske alternative, Sarajevo

Rad Skupštine se odvijao prema slijedećem dnevnom redu:

1. Zaključci sa Okruglog stola “Pozicija DA BiH nakon izbora” – diskusija i usvajanje

2. Izvještaji o radu članica GAP-a i planovi rada za 2001 godinu

3. Diskusija o zajedničkim aktivnostima

4. Diskusija o samoodrživosti članica GAP-a

5. Prijem novih članica GAP-a

Nakon pozdravnog govora, Vehid Šehić, predjsednik GAP BiH, je ukratko prezentovao i obrazložio zaključke sa Okruglog stola “Pozicija DA BiH nakon izbora”, o čemu je vođena rasprava i dati su neki novi prijedlozi za zaključke. 

Predloženo je da GAP, kao krovna instutucija, preuzme na sebe realizaciju zaključaka okruglog stola i da se formira tijelo koje će ispuniti prazninu koja je nastala nakon prestanka djelovanja AMV-a (Alternativno ministarsko vijeće) koje bi osmislilo strategiju rada DA BiH. Istaknuto je takođe, da je neophodno da svi zadrže moralnu čistoću i kredibilitet jer je to jedan od glavnih preuslova za realizaciju zaključaka Okruglog stola. 

Lidija Živanović je otvorila raspravu o tome kako da se članice GAP-a više otvore jedne prema drugima, da se informišu o tome šta rade, na koji način da se bolje povežu da bi rad GAP-a bio efikasniji, te kako da se nametnu medijima da aktivnosti GAP-a generalno, kao i njegovih članica, ne budu zanemarivane u medijima. 

Nekoliko predstavnika članica GAP-a (Mila Gračanin, Gordana Vidović) su predložile da se uvede obaveza razmjene (godišnjih) izvještaja o aktivnostima među članicama GAP-a kako bi sve članice bile upoznate o aktivnostima koje realizuju pojedine članice GAP-a. 

Predložene su teme za sljedeću Skupštinu GAP-a: političko djelovanje – plan rada za sljedeću godinu i sagledavanje urađenog i strateški pravci razvoja NVO sektora.

Na temu zajedničkih aktivnosti GAP-a, Mladen Pandurević je iznio nekoliko prijedloga:

1. projekat održavanja stalnih tribina na kojima bi se razgovaralo o gorućim pitanjima u BiH (da mi iznesemo svoj stav ali i da čujemo šta ljudi o tome misle)

2. projekat sedmične ili 15-dnevne TV ili radio emisije o aktivnostima, ne samo članica GAP-a, nego i pripadnika NVO iz BiH. To je jedan od načina na koji možemo uspostaviti saradnju sa Asocijacijom nezavisnih elektronskih medija BiH. 

3. kreiranje web stranice GAP-a – vrlo značajan servis za razmjenu informacija ne samo između nas nego i od nas za druge.

Dušan Šehovac je govorio u zastupljenosti NVO-a u medijima. Rekao je da nekoliko NVO u BiH ima mogućnost da dobije prostor u pisanim i elektronskim medijima, to su one organizacije koje podržava sadašnja i prošla politika. Iz tih razloga predložio je da se fomira tim koji će napraviti projekat, obezbjediti sredstva, iskoristiti mogućnost plasiranja informacija o pojedinačnim NVO i njihovim aktivnostima i o nekim našim zajedničkim stavovima, te da treba iskoristiti medije kao TV Liberty i Slobodna Evropa (medijske mreže i van BiH) za plasiranje informacija o aktivnostima GAP-a i na taj način upoznati javnost sa našim aktivnostima.

Nakon ovih prijedloga i diskusije, prešlo se na drugu tačku dnevnog reda – izvještaji o radu članica GAP-a i planovi rada za 2001. Vehid Šehić je ukratko informisao prisutne o aktivnostima GAP-a:

· završen je projekat koji je finansiran od Evropske Komisije kroz koji smo pokušali ojačati neke centre u BiH jer su nosioci projekta bili šest centara u BiH (Bihać, Banja Luka, Sarajevo, Mostar, Tuzla i Bijeljina). Ocijenjen je kao dobar od strane Evropske Komisije, ali mi nismo zadovoljni radom centara u Banja Luci i u Bihaću, koji nisu ispunili sve obaveze iz projekta. Bolji rezultati su postignuti u Mostaru, Tuzli, Bijeljini i donekle u Sarajevu. Pokušava se iznaći mogućnost za finansiranje sličnog projekta, ali to će biti jako teško zato što sada Evropska zajednica daje podršku regionalnim projektima. 

· jedan mali projekat podržava Olof Palme Centar. To je projekat namjenjen članicama GAP-a a ne GAP-u, gdje su povezane četiri NVO: Forum kao nosilac projekta, a uključeni su Modriča, Milići i Gradačac. Sredstva nisu velika, ali se ipak mnogo toga može uraditi. 

Lidija Živanović je istakla činjenicu da su aktuelni regionalni projekti, ali da novca ima i za ciljane projekte. Zbog toga bi se možda trebala formirati jedna grupa koja bi radila samo na fund-raisingu. Potrebo je da se projekti uobliče i da nosilac projekta bude ona organizacija iz kojeg mjesta je ideja potekla. Činjenica je da ima jako puno dobrih ideja, stoga treba isključiti svaki amaterizam i ozbiljno pristupiti pisanju projekata. 

Vehid Šehić je predložio da jedan od zaključaka Skupštine bude da se članice GAP-a obavežu da se jednom mjesečno (od 25 tekućeg mjeseca do 1 narednog mjeseca) međusobno informišu o urađenim i planiram aktivnostima, te da se napravi web stranica GAP-a, gdje će se napraviti selekcija najznačajnijih aktivnosti GAP-a, ali da će se time otvoriti mogućnost da se u svakom trenutku zna šta koja od članica GAP-a radi.

Mladen Pandurević je nadopunio ovaj prijedlog tako što je ponudio web stranicu FDA (Forum demokratske alternative), koja trenutno ima jako puno slobodnog prostora, dok se ne uspostavi GAP-ova web stranica. 

Gordana Vidović je predložila jedan od zaključaka, a to je da se svim članicama GAP-a dostavi spisak svih članica GAP-a (sa e-mail sdresama i telefonima) kako bi mogli da razmjenjuju informacije, te da se napravi program rada u kojem bi svaka od članica (generalno) imala određene odgovornosti i obaveze.

Vehid Šehić se nadovezao na ovaj prijedlog i predložio da se prevede (američki) Kodeks ponašanja NVO koji je primjenjljiv i u BiH i kojim bi se izbjegli problemi koje sada imamo. U Kodeksu se govori o međusobnom informisanju, pomoći jedni drugima i svemu onome što pospješuje rad i pojedinačnih organizacija. 

Nakon ovih prijedloga prešlo se na izvještaje o radu članica GAP-a. Izvještaje su podnijeli: Mladen Minić – U.G. Milićanin (o aktivnostima kroz projekat OPC-a “NGO inkubator”, te o političkoj situaciju u kojoj djeluju), Hajrudin Imširović – Forum građana iz Gradačca (o realizovanim aktivnostima u prošloj godini), Branko Vejnović – Čitaonica/Demokratski centar Zvornik (o budućim aktivnostima centra) – koji su zainteresovani da postanu članica GAP-a, Mujesira Haman – Udruženje žena Tuzla – koja je istakla želju da se Udruženje žena Tuzla malo aktivnije uključi u aktivnosti GAP-a. 

Memnuna Mahić je govorila o NVO-ima u Zapadnoj Hercegovini koje su na margini događaja i svaki pokušaj organiziranja nečega što ima predznake tolerantnog i drugačijeg nosi uza se opasnost. Uputila je apel za pomoć svim NVO-ima koje su stekle neki imidž da malim organizacijama na terenu (kao što je EHO) pomognu u organiziranju okruglih stolva jer im toga u Ljubuškom treba. Vrlo je malo organizacija (konkretno u Ljubuškom) koje urade nešto za zajednicu, one se registruju i svake sedmice održe neki seminar, ali nikakve korosti od toga za zajednicu – to je problem jer se sa njima ne može sarađivati s obzirom da one ništa ne rade. Treba uspostaviti saradnju sa organizacijama koje žele i hoće da rade za zajednicu šire, ne samo za sebe. 

Pošto se načela tema o predstojećim izborima koji će u BiH po prvi put biti organizovani bez prisustva međunarodne zajednice, Vehid Šehić je pojasnio ulogu Koalicije NVO BiH koja isključivo ima zadatak da radi na pitanjima izbora, građana i posmatranja izbora. S obzirom da je Koalicija nešto šira (GAP je kolektivno član Koalicije) u tom polju se može djelovati kroz Koaliciju NVO BiH.

Nakon ovoga razgovarano je o samoodrživosti članica GAP-a. Vehid Šehić je predložio da se u metodologiji rada treba razmišljati i o manjim regionalnim projektima jer oni povezuju i entitete. Takođe je istako da će GAP biti jak i aktivan onoliko koliko su jake i aktivne njegove članice, ali GAP ne može izdržavati svoje članice, svaka od organizacija mora sama iznaći sredstva. Isto tako organizacije treba da budu solidarne jedna prema drugoj tako da se u jedan projekat može uključiti dvije ili više organizacija. GAP se izvana gleda kao mogućnost regionalne saradnje. 

Nakon ovoga prešlo se na prijem novih članica GAP-a. Aplikanti su bili: 

· Nove nade, Foča/Srbinje, 

· EHO, Ljubuški, 

· Liga za zaštitu privatne imovine i ljudskih prava, Trebinje, 

· Centar za građansku suradnju i aktivnosti, Odžak i 

· Interactive – Bijeljina. 

Nakon kraćeg predstavljana svih organizacija, osim Interactive (niko od predstavnika ove organizacije nije se pojavio na Skupštini), odlučeno je da se sve predložene organizacije prime u GAP, osim Interactive, uz obrazloženje da se u GAP ne mogu primati organizacije koje niko ne poznaje i bez prethodnog predstavljanja organizacije. Takođe je odlučeno da Čitaonica/Demokratski centar iz Zvornika pošalje svoje podatke, a GAP je zainteresiran za njegovo uključivanje. Amira Hećimović je informisala prisutne da je Udruženje žena iz Odžaka takođe zaniteresovano da se uključi u GAP i da će ona e-mailom poslati sve informacije.

Na kraju rada Skupštine donešeni su slijedeći

ZAKLJUČCI:

· Da se organizuje rad tribina na dvije teme: izborni zakon i ustvane promjene – teme koje se tiču svih nas, da se približe građanima, gdje se može ići i sa TV emisijom.

· Da se od 25. tekućeg  mjeseca do 1. narednog mjeseca šalju kratki izvještaji o radu u prošlom mjesecu i plan rada za naredni mjesec, kako bismo razmjenjivali informacije među nama i kako bi se te informacije stvaljale na web stranicu

· Da sve svim članicama dostavi spisak članica GAP-a sa kontakt informacijama

· Da se napravi (prevede) Kodeks ponašanja NVO koji će se dostaviti svim članicama GAP

· Da se formir akoordinaciono tijelo koje bi češće komuniciralo, treba da bude regionalno zastupljeno, koje će obavještavati sve članice GAP-a o aktuelnim pitanjima i o onome što bi trebali zajednički da radimo. To koordinaciono tijelo će sačinjavati: Vehid Šehić (Tuzla), Slavo Kukić (Mostar), Lidija Živanović (Banja Luka), Branko Todorović (Bijeljina), Adem Murić (Cazin), Nikola Sekulović (Trebinje) i Vlatko Doleček (Sarajevo).

· Da se uz projekte za koje apliciraju članice GAP-a priloži pismo podrške GAP-a

· Da svaka od članica GAP-a napravi jednu stranicu teksta u kojoj će opisati svoju misiju, aktivnosti i planove za 2001. da bi se to moglo staviti na web stranicu GAP-a.

Nakon Okruglog stola (21.4.01) i Skupštine GAP BiH (22.4.01) u Nezavisnom RTV Studio 99 održana je TV emisija 23. aprila 2001. godine, u kojoj su nastupili gosp. Vehid Šehić i gosp. Miodrag Živanović. Iz vrlo opsežne debate izdvajamo neke najinteresantnie stavove ove dvojice lidera GAP BiH i DA BiH koji se odnose na trenutnu konstalaciju snaga na političkoj sceni BiH, i odnos nevladinih organizacija prema aktuelnoj vlasti i pravcima djelovanja.

Državni izbori i ulogu Demokratske alternative BiH?

Da bi se odgovorilo na ovo pitanje potrebno je analizirati rad aktuelnih vlasti kao i NVO-a u proteklom periodu, imajući u vidu činjenicu da jedan dio  političkih stranaka koji je do novembra činio demokratsku alternativu sada participira u vlasti, tako da sadašnju demokratski alternativu u pravom smislu riječi čine određene građanske inicijative u BiH. Pri tome treba imati u vidu da nacionalističke stranke koje su izgubile izbore ne mogu predstavljati niti konstitutativnu opoziciju niti alternativu kada je u pitanju izgradnja BiH kao jedne suverene države u kojoj će se poštivati osnovna ljudska prava i građanske slobode, zemlja u kojoj svaki građanin mora osjetiti suverenitet koji mu pripada na osnovu Ustava BiH i svih međunarodnih konvencija koje su sastavni dio Ustava BiH. 

Sigurno da političke promjene nisu donijele kvalitet imajući u vidu činjenicu da su alijanse koje su napravljene na nivou dva entiteta sačinjene od stranaka koje imaju različite i političke i programske ciljeve tako da se očekuje u narednom periodu možda i politička kriza u BiH iz jednog prostog razloga što u današnjoj vlasti participiraju one stranke koje su i do sada obnašale političke funkcije kako izvršne tako i zakonodavne vlasti. Zato se pred novu demokratsku alternativu postavlja jedan veliki zadatak: kako u narednom periodu pripomoći svojim aktivnim radom u promociji svih onih vrijednosti normalnog ljudskog života. Zbog toga je potrebno sigurno i redefinisati i neke institucije koje su bile produkt dogovora ljudi iz demokratske alternative, mislim na Alternativno ministarsko vijeće koje ne može više egzistirati pod tim nazivom, ali je neophodno potrebno utvrditi jedan drugačiji oblik, a sa istim ciljem, a cilj nam je što brža demokratizacija BiH i razvijanje temeljnih vrijednosti civilnog društva. 

Konstitutivnost naroda? 

Sigurno da plaćamo u ovom trenutku danak mnogih političkih promašaja koji su učinjeni, jer nažalost moramo konstatovati da je vrlo mali broj građana BiH Bosnu i Hercegovinu vidio bez rezervne varijante. Moram ovom prilikom reći da su mnogi građani srpske nacionalnosti svoju rezervnu varijantu vidjeli u Srbiji, drugi kad se tiče hrvatskog naroda su rezervnu varijantu vidjeli u Hrvatskoj a u periodu ratnih dejstava i veliki dio bošnjačkog naroda predvođen Strankom demokratske akcije rezervnu varijentu je vidio u stvaranju nekakve muslimanske države u okviru BiH. To je sigurno usporilo i ometalo u radu one koji su i ´92 godine jasno rekli kakvu BiH žele u budućnosti a najbolji primjer za to je događanje iz ´94 godine, nakon potpisivanja Vašingtonskog sporazuma i usvajanje Ustava za Federaciju BiH. Mnogi tada nisu imali sluha da taj dio BiH (Fedracija) vide na drugačiji način nego što su vidjeli. Mnogi su bili protiv ideje da u tom dijelu BiH koji se danas naziva Federacija se u Ustavu jasno naznači da je to dio BiH u kojem su ravnopravni svi njeni građani i narodi koji žive, znaći odnosilo se i na srpski narod koji nije bio ravnopravan, niti je predviđena ustavnim rješenjem njegova ravnopravnost. Sigurno da je takav jedan politički stav koji se ogledao u prvom redu u jednom čvrstom stavu predstavnika stranke SDA i HDZ-a ali i jednog dijela tadašnje opozicije, predodredio budućnost BiH koja sada vodi bitku da postane normalna država. Naime, takvim ustavnim rješnjem faktički je kumovano da se drugi entitet u BiH zove Republika Srpska, jer je pravnom logikom jedino bilo moguće da taj dio BiH bude ustavno riješen kako je riješen i danas tj. činjenicom da RS bude entitet u kojem će srpski narod biti konstitutivan, dok će ostali narodi izgubiti tu svoju poziciju, tako da smo došli u jednu ustavnu zamku, političku zamku. Zbog toga se sada vodi bitka da BiH izgradi državu u kojoj će se izgrađivati suverenitet građanina, državljanina ove države, uz poštivanje svih ljudskih prava, iz tog suvereniteta graditi kako državni suverenitet tako i suverenitet određenih zajednica u kojem oni žive. 

Sve je to dovelo do toga da je BiH postala specifična država u svijetu, država koja nažalost u ovom ustavno-pravnom ustrojstvu koji je čini decentralizovanom je izgrađena tako da su centralne vlasti BiH kao i najniže vlasti BiH, tu mislim na općine, ostale bez političkog i bez ekonomskog uticaja. Sva koncentracija političke i ekonomske moći, odnosno vlasti, je u entitetima i kantonima. 

Šta DA BiH očekuje od nove vlasti?

Ako bi danas pokušali analizirati vlast u BiH možemo reći da bez obzira na pad nacionialističkih stranaka nisu izvršena kvalitetne političke promjene u BiH. Sigurno da još uvijek nema dovoljno građanske hrabrosti jer je dominantno političko licemjerstvo koje vlada i vrlo je malo političkih stranaka koje se mogu otrgnuti okovima nacionalizma a to se može dobro vidjeti u prvom redu u RS gdje je SDS dobio ponovo pravo građanstva, SDS koji ima aktivnu ulogu, tako da nije učinjen neki poseban napredak niti je došlo do demokratizacije u tom dijelu BiH. Slično se može reći i za Federaciju gdje mnogi sada napuštaju SDA, HDZ  i prelaze u Stranku za BiH ili u NHI, tako da na značajnim funkcijama nije došlo do pomjeranja i to betonira postojeće stanje jer aktuelna vlast ne može da uđe u jedan proces u kojem će se u prvom redu obračunati sa nosiocima retrogradnih ideja u BiH, kao što je nacionalizam koji u nekim svojim fazama prelazi u fašizam. 

Druga je činjenica da se danas ne možemo obračunati sa kriminalom koji je dominantan u ovoj državi, kriminalom koji je bio pospješen i od strane vlasti koje su do novembra vladali, koji su sigurno 90% građana ove države doveli na rub egzistencije. Danas je BiH radi toga zemlja koja je u svijetu prepoznatljiva po korupciji, po trgovini ljudima, po nelegalnoj trgovini, po faktički fizičkim likvidacijama onih koji se drznu ukazati na pogubnost jedne takve politike, država u kojoj je nemoguće izgraditi pravni sistem u korist većine građana BiH, država u kojoj je nemoguće uvesti vladavinu prava kao jedini  način življena i nažalost mnogi zakoni koji su donešeni su donešeni ne radi građana BiH nego radi političkih elita koje su vladale. 

Znaći na novoj vlasti je veliki zadatak da naprave reformu pravnog sistema. Tu u prvom redu mislim na ekonomski sistem, pravosudni sistem i one druge sisteme kontrole bez kojih ni jedna normalna država ne može funkcionisati. Teško je zamisliti državu koja nema svoj sud, teško je zamisliti državu koja  nema svoje policijske snage koje će čuvati unutrašnju bezbjednost ove države, teško je prihvatiti činjenicu da postoji država koja nema svoju vojsku a zauzvrat entiteti imaju. Sigurno da su to pokazatelji koji ukazuju na to da BiH, poštivajući apsolutno odredbe Dejtonskog sporazuma, mora počivati na nekim novim pravnim postulatima kad je u pitanju država, kad je u pitanju međunarodna zajednica. 

Šta će učiniti DA BiH da pomogne u rješenju ovog problema?

Demokratska alternativa BiH će u narednom periodu poduzeti niz akcija u kojim ćemo pokušati građanima ukazati na pogubnost ovakvog ustrojstva BiH ne dirajući u temeljne principe sadašnjeg Ustava ali sigurno moram jasno iskazati da nema demokratske države u kojoj se nekim građanima ograničavaju njegova prava. Tu posebno moramo naglasiti izborni zakon, koji nije sigurno u skladu sa evropskom konvencijom o ljudskim pravima, niti Helsinškim dokumentima, gdje se i dalje naglašava nacionalni identitet i pravo samo jednog od entiteta da u državne institucije samo oni mogu predlagati svoje kandidate. To je najbolji primjer kod Doma naroda gdje nijedan Bošnjak, ni Hrvat iz Republike Srpske ne može biti u Domu naroda, niti jedan Srbin iz Federacije ne može biti u Domu naroda (mislim na državni nivo). To su nelogične stvari. Promjena tih stvari neće mijenjati Dejtonski Ustav ali će ispoštivoti ono elementarno ljudsko pravo, a to je kad je u pitanju pravo na slobodu izbora, na njegovo pravo da ima i aktivnu i pasivnu biračku sposobnost na čitavoj teritoriji BiH. Možemo stvoriti pretpostavke da BiH može ući u evroatlanske integracije. 

Vijeće Evrope?

Ono što je danas pogubno je da se donose zakoni koji se usklađuju evropskim standardima, standardima koje je odredilo Vijeće Evrope za prijem BiH. To se po mišljenju mogih iz Demokratske alternative, čini radi Vijeća Evrope a ne radi građana BiH. Zato ćemo mi kao demokratska alternativa od aktuelnih vlasti u BiH tražiti da se budući zakoni donose radi građana ove države. Sigurno to moraju biti zakoni koji će poštivati sve evropske standarde koji su u ovom trenutku oličenje nekih demokratskih procesa, a onda ćemo u takvoj situaciji lako ući u evroatlanske integracije. 

Postavlja se pitanje: i ako nas primi Vijeće Evrope šta mi time dobijamo? U ovom trenutku, u ovakvom političkom ambijentu, poznavajući licemijerstvo naših političara koji će jedno raditi a drugo govoriti, nisam siguran kao i većina ljudi koji čine demokratsku alternativu, da će ulaskom BiH U Vijeće Evrope prestati mnoge nedaće. Mi se moramo izboriti uz pomoć Savjeta Evrope, uz pomoć Evropske unije, uz pomoć Partnerstva za mir kao evropskih institucija, da zajednički u BiH stvorimo takav politički ambijent koji neće predstavljati nikakve prepreke da BiH sutra uđe u Vijeće Evrope kao najveću evropsku zajedničku instituciju u kojoj nažalost samo tri države još nisu postale punopravn članovi. To su BiH, Jugoslavija i Bjelorusija. Ne smijemo zanemariti situaciju koja se desava dešava u Makedoniji, koja je postala ne samo član Vijeća Evrope nego zemlja koja je vrlo blizu ulasku u Evropsku uniju. Ipak to nije spriječilo da u Makedoniji imamo jednu nestabilnu političku situaciju, dapače, Makedonija je pokazala da ne može Vijeće evrope garantovati bezbjednost i sigurnost svih građana, ne može garantovati stabilnost države, jer to mogu samo uraditi građani odnosno zakoni te države. 

Haški tribunal?

U ovom trenutku, kada nažalost mnogi ratni zločinci slobodno hodaju ovom državom, mi moramo dati punu podršku Haškom tribunalu i insistirati i dalje na kažnjavanju svih onih koji su se ogriješili o međunrodno humanitarno pravo. Sigurno da moramo pokrenuti i proces nekog moralnog ozdravljenja u BiH i učiniti sve da u BiH profunkcionišu institucije koje štite njen državno pravni i ustavno pravni poredak, da razvijaju demokratske institucije, da konačno i pravosudni sistem počne funkcionisati, jer bez toga nećemo imati ni lične ni imovinske sigurnosti. To je jedan dug proces koji zahtjeva mnogo energije ali u prvo redu mnogo političke volje od aktera političkog života u BiH. 

Kad su u pitanju nevladine organizacije koje se bave promocijom civilnog društva i demokratije, na njima je da pokažu više građanske hrabrosti da se svako u svojoj sredini obračuna sa ovim negativnim pojavama. Ja se bojim da će u narednom periodu doći do eskalacije svih onih ideja koje su bile dominantne na području bivše Jugoslavije 90-tih godina, jer političke promjene koje su učinjene u Jugoslaviji ne daju mnogo optimizma, s obzirom da mnogi koji danas obnašaju značajne političke funkcije u BiH koji su je formalno priznali i dalje na jedan način rade na njenoj disoluciji. Zato se mora stvoriti jedan front unutar BiH, jedne nove demokratske alternative koja će jasno reći da su ovoj državi najveća opasnost tri nacionalizma. 

Iz svih tih razloga Demokratska alternativa će u narednom periodu promijeniti i metode svoga rada. Mi ćemo ići među građane BiH da im objašnjavamo a da i oni nama objasne, jer ne smije ovdje niko imati ekskluzivno pravo da kaže da je on taj koji jedini zna šta je demokratija, da jedini zna šta su ljudska prava ili jedini zna šta je civilno društvo. Ovdje mora postojati interaktivni odnos između svih onih koji se na jedan specifičan način bore za ostvarenje tih osnovnih ideja i onih koji u ovom trenutku to gledaju na drugačiji način. Znaći, obaveza je svih, i starih i mladih, i političkih stranaka demokratske orijentacije kao i građanskih inicijativa da u tom nekom udruženom frontu stvore pretpostavke da BiH u narednih 4,5 godina može krenuti u jedan daleko kvalitetniji život u najširem smislu riječi. 

Isitna kao preduslov pomirenja?

Ono što posebno moram istači je da će Demokratska alternativa insistirati na utvrđivanju istine onoga što se dešavalo, naročito od prvih demokratskih izbora pa do potpisivanja Dejtonskog sporazuma, je upravo činjenica da danas postoje tri nacionalne istorije, tri vojske, tri nacionalističke ideologije, daje za pravo onim koji upozoravaju da ćemo možda ponovo zahvaljujući takvim istorijama, takvim obrazovnim sistemima, ponovo imati rat. Zato je po mišljenju aktera demokratske alternative jedini mogući lijek istina o svemu, jer nemojte zaboraviti da smo mi u zadnjih 10 godina živjeli u šest pojmova: zločin, kazna, istina, povjerenje, pomirenja i oprost. Mi smo negdje na početku tog puta, ja se nadam da su zločini zauvijek iza nas. Mi smo sada u trenutku kada treba sankcionisati te zločine, znaći kazniti. Kazniti sve one inspiratore i počinioce najgnusnijih dijela koje teško noramalan čovjek može prihvatiti, ali mi moramo započeti odmah proces utvrđivanja istine da bi stvorili pretpostavke na ovim prostorima da se vrati povjerenje među građane a na to su obavezni svi koji su potpisali Dejton. 

Globalizacija solidarnosti?

Kada govorimo o BiH mi nikad ne možemo zanemariti ni naše okruženje, to u prvom redu mislim na Hrvatsku, Jugoslaviju odnosno Srbiju i Crnu Goru, jer takav proces se mora i tamo započeti, jer ipak je mnogo zajedničkih veza između nas. Znaći, to će biti naši budući zadaci, zadaci koji sigurno imaju dugoročan karakter i značaj za BiH i u isto vrijeme moramo graditi mostove povjerenja prema našem okruženju i u sklopu Pakta o stabilnosti dati puni doprinos da konačno jedan dio Evrope bude njen sastavni dio, kako u političkom tako u vojnom i ekonomskom obliku. To je novi zadatak za mnoge članice Demokratske alternative a posebno članice Građanskog alternativnog parlamenta, da u svojim sredinama organizujući razne vidove manifestacija afirmišu onu pozitivnu stranu života, s jednim ciljem: da u trenutku kada živimo, u izuzetno teškim uslovima, u trenutku kada se u svijetu događaju neke nove stvari, u svijetu koji je krenuo nekim novim putem, nadam se putem bez ideologija, ali putem globalizacije koja će sigurno u najvećoj mjeri pogoditi male države i male narode, a mi smo u ovom dijelu i male države i mali narodi, mada bi trebali da budemo veliki građani koji će sigurno poduprijeti ideju koju je istakao papa Pavle, da se mi moram boriti za globalizaciju solidarnosti koja je neophodno potrebna, ne samo u području Jugoistočne Evrope nego i u čitavom svijetu. 

***

Jedan od pravaca djelovanja Foruma građana Tuzle i GAP BiH u 2001. godini, je jačanje regionalne saradnje između predstavnika trećeg sektora u BiH, R Hrvatskoj i SR Jugoslaviji. U tu svrhu u okviru projekta “Jačanje civilnog društva” podržanog od NED-a, planirane su radne posjete organizacijama koje se bave izgradnjom civilnog društva i zaštitom ljudskih prava, u SR Jugoslaviji i R Hrvatskoj. Jedna od takvih organizacija je i Građanski parlament Srbije koji je nastao po uzoru na GAP BiH. 

Građanski parlament Srbije

Građanski parlament Srbije je nastao u Čačku 4. septembra 1999. godine kao odgovor na pojačanu represiju nad građanima od strane režima Slobodana Miloševića. U početku se najviše bavio zaštitom ljudskih prava osoba koje su zbog svog javnog djelovanja protiv režima bile izložene represiji. Čačak je inače jedan od prvih gradova u Srbiji u kojem su se u vrijeme NATO udara, maja 1999. god. građani pobunili protiv zloupotrebe civila i civilnih objekata u ratne svrhe. Pobunio se i gradonačelnik Čačka Velimir Ilić zbog čega se poslije toga duže vrijeme skrivao pred progonom i prijetnjama ubistvom. Iz tih zajedničkih protesta građana nastao je novi vid organizovanog djelovanja građana – Građanski parlament.

Na prvim protestima tokom bombardovanja, rekla je Verica Barač, jedan od osnivača Građanskog parlamenta Čačka, pozvali smo građane da ne nasjedaju na travestiju patriotizma i odbrane zemlje, da ne sumnjaju u činjenicu da NATO bombe na SR Jugoslaviju padaju sa Dedinja (rezidencija Miloševića, op.autora), dužim putem, preko Washingtona i Avijana, i da ne vjeruju u nove “neprijatelje” Srbije – albanski narod, koji samo želi isto što i ostali narodi Jugoslavije – kraj Slobodana Miloševića i početak normalnog života. 

Po prestavnku ratnog stanja, Građanski parlament Čačka, pomogao je Savezu za promene da održi prvi poslijeratni miting u Srbiji. Na Radio Čačku u to vrijeme, imali su besplatan termin za emisiju u kojoj su nastavili sa apelima protiv kršenja ljudskih prava u konkretnim slučajevima, uporedo sa promocijom koncepta civilnog društva. Ubrzo nakon toga dolazi do zastoja u radu zbog pritisaka političkih stranaka koje imaju većinu u opštinskoj samoupravi, da se Građanski parlament Čačka transformiše u njihovu partijsku ćeliju. Veći dio članova Građanskog parlamenta se ipak odlučio da nastavi rad u pravcu borbe za ljudska prava te je nakon ideje o povezivanju gradova u septembru osnovan Građanski parlament Srbije, koji i sada uspješno djeluje.

Javna tribina: “Šest godina od Dana pre” 

Čačak, SR Jugoslavija

25. maja 1995. godine, u Tuzli je bilo primirje. Ljudi su izašli iz skloništa na ulice. Jedan vojnik Vojske Republike Srpske je prekršio primirje i ispalio granatu. Na dan koji je u bivšoj zajedničkoj državi (SFRJ) obilježavan kao Dan mladosti, u Tuzli je poginula 71 osoba, mlađe od 30 godina, među njima i jedna tromjesečna beba.

Ovaj događaj poslužio je kao povod da se 24. maja 2001. godine, u organizaciji Građanskog parlamenta Srbije i kancelarije G17+ u saradnji sa Helsinškim odborom za ljudska prava Srbije organizuje javna tribina pod naslovom “Šest godina od Dana pre”. Osnovna ideja javne tribine je bila da se obilježi taj dan, da se građanima Čačka pruži prava slika o onome što se događalo u Bosni i Hercegovini, da se ruše tabu teme, jer je Miloševićev režim sprečavao prodor istine na prostore SR Jugoslavije. Isto tako, svaki zločin, ma kako strašan bio, ima svoj dan pre, te je važno prepoznati taj dan i ne dozvoliti da se zločin dogodi. 

Predsjednik GAP BiH, Vehid Šehić se odazvao na poziv organizatora i učestvovao na tribini koja je održana u Čačku pred oko 50-tak građana. Bio je to, kako čin podrške onome što pokušava da radi Građanski parlament Srbije tako i način da istina nađe svoj put do građana Srbije. Osim toga već postojeća dobra saradnja između GAP BiH i Građanskog parlamenta Srbije je još ojačana i dogovorene su nove zajedničke aktivnosti.

Tribinu je vodio aktivista Građanskog parlamenta Srbije iz Čačka, Ivan Zlatić a kao gosti su učestvovali g-đa Milanka Šaponja-Hadžić, predsjednica Odbora za ljudska prava u Helsinškom odboru za ljudska prava Srbije i Vehid Šehić, predsjednik FGT i GAP BiH.

U uvodnoj riječi gosp. Zlatić je ukratko objasnio razlog održavanja tribine i događaj koji se desio u Tuzli prije šest godina. “Mi danas ovu tribinu organizujemo dan pre, ne samo da bi govorili o zločinu, mada je to već samo za sebe veliki problem u Srbiji gde smo imali strašnu informativnu blokadu i nismo tačno ni znali šta se dešavalo, (dosta ljudi je znalo, dosta opet nije i nije želelo da zna), već i da probamo da odgovorimo na jedno pitanje: ”kako sprečiti zločin”, rekao je gosp. Zlatić. Sprečiti zločin tebalo bi da bude krajnje jednostavno. Suprostaviti se zlu čim se ono pojavi. Ne sakrivati se pred njim, ne bežati, ne govoriti “može i gore”, kao što smo 10 godina govorili, nego mu se suprostaviti čim se pojavi. Mi smo zakasnili pa smo izgubili 10 godina da se suprostavimo zlu a dešavalo se u mnogim bivšim republikama mnogo strašnih stvari. Zato je utoliko strašnije što se ovaj zločin desio baš u Tuzli, jer Tuzla je umela da se suprotstavi tom zlu i to je takođe nešto što se ne zna u našoj sredini ili se zna vrlo malo da je Tuzla zadržala multietnićki karakter svo vreme rata, da nije dozvolila da se zlo desi unutar nje same, da se borila protiv zla i na taj način je unutar grada sprečila zločin. I  zato je bila verovatno tako surovo kažnjena. I  ljudi koji se razumeju bolje od mene kažu da je za vreme rata Tuzla svima smetala jer je bila dokaz da se može živeti zajedno. To je razlog zašto ovo organizujemo dan pre, da govorimo kako sprečiti zločin i zato smo i pozvali gosp. Vehida Šehića iz Foruma građana Tuzle da osim informacija o zločinu, da čujemo i tu priču kako su se neki ljudi zlu suprotstavljali. 

“Sigurno da svi građani bivše Jugoslavije snose jednu moralnu odgovornost, jer u jednom odlučnom trenutku nisu smogli snage da se suprotstave nečem što je dovelo do rata na ovim prostorima” rekao je na početku svog izlaganja Vehid Šehić. U nastavku je, kao autetntična ličnost, pokušao prisutnima da približi istinu o događaju koji se zbio 25.maja 1995. “Moram reći da je to dan u koji je pogodio sve građane Tuzle. Kako mi kažemo tu se pokušala ubiti mladost Tuzle, pokušalo se ubiti ono što je Tuzlu činilo posebnom u vremenima rata u BiH kao mjesto koje je budilo nadu da se može živjeti zajedno, grad sa velikim brojem stanovnika koji se objektivno nisu mogli prikloniti ni jednoj, ni drugoj, ni trećoj nacionalističkoj opciji, jer je jako bilo teško da se jedan čovjek dijeli kad je u sebi imao i jedne i druge i treće nacije. To je bio zadnji pokušaj nacionalista da tom granatom razbiju BiH kao državu. Granata je ubila 71 ljudsko biće na mjestu gdje smo se mi tuzlaci uvijek skupljali a to je strogi centar grada gdje nema ni blizu nikakvog vojnog objekta, mjesto koje se zvalo Kapija, mjesto koje je značilo za nas mnogo toga. Povrijeđeno je 174 građana Tuzle”.  

Ono što je značajno ja da je takav jedan neljudski čin odmah probudio strasti kod druge strane koja je pokušala iskoristiti momenat da razbije ono što je Tuzlu činilo građanskom, multietničkom sredinom. Vjerski službenici, koji su inače imali jednu nečasnu ulogu u sferi religije u BiH, su pokušali zabraniti da se 71 građanin Tuzle zajednički sahrani. Došli su vjerski emisari iz Sarajeva na čelu sa sadašnjim reisom i postavili su uslov, da ukoliko bude zajednička sahrana ili đenaza kako se kaže još u BiH, da ni jedan hodža neće smjeti klanjati tu đenazu ili sahranu. Tada su roditelji poginule djece pokazali da su u prvom redu ljudi. Oni su rekli da bez obzira od koga je došla granata, njihova djeca su se zajedno družila tu noć, zajedno su otišla u smrt i zajedno će biti sahranjeni. To je bila najveća pobjeda ljudskosti koju sam ja osjetio u toku rata. Danas se u Tuzli na partizanskom groblju nalazi groblje 71 mladog tuzlaka zajednički sahranjeno. Moram reći da se tada jedan čestiti hodža, glavni imam tuzlanske džamije, suprotstavio reisovoj naredbi i rekao da će on klanjati za sve. Sigurno da su nacionalisti pokušali da iskorite situaciju i onda je na mjestu nesreće osvanuo grafiti “Srbe na vrbe”. Mi iz Foruma građana Tuzle smo to shvatili ako poziv na osvetu i digli smo glas protiv takvih ružnih poruka”. 

Tuzla kao multietnički grad u to vrijeme nikom nije odgovarala. Nije odgovarala ni SDS-u, ni HDZ-u ni SDA-u ni zvaničnom Zagrebu ni zvaničnom Beogradu. Nastojeći da razbijemo barijere koje su se ratom stvorile, mi kao Forum građana Tuzle smo još ´94 godine pozvali svoje prijatelje iz Srbije i Hrvatske na jednu konferenciju. To su bili i jesu čestiti ljudi i tada su se u Tuzli mogle čuti riječi koje su svakom građaninu trebale. Riječi razumijevanja između ljudi, uspostavljanje novih prijateljstava. FGT je i tu odigrao jedan pionirski posao uspostavljajući ratom pokidane veze.  I ´95 godine na jednom velikom skupu u Tuzli ponovo smo otvorili vrata svima da mogu u tom gradu reći ono što misle. Ali reći samo ono što može pobijediti zlo koje nas je tada zadesilo. Delegacija FGT-a je 31. jauara 1996 godine došla u Jugoslaviju, bili smo 12 dana, obišli 11 gradova. Prvi razlog je bio da dođemo u zemlju i u grad koji je nekad bio simbol demokratije i ljudskosti. Nažalost u grad iz kojeg je započelo zlo koje su kasnije objeručke prihvatili u Zagrebu i u Sarajevu. A došli smo i iz drugog razloga, da kad se vratimo u BiH, da kažemo da u Srbiji nisu svi Slobodan Milošević, da ima mnogo, mnogo dobrih ljudi. Mi smo u toj svojoj misiji uspjeli. 

Naša je zajednička sudbina da živimo zajedno jer je neprirodno prekidati rodbinske, prijateljske veze naročito između BiH i naših susjeda. Možda je najveća pobjeda u BiH izvojevana u Dejtonu. Sem pobjede što je završen rat, pobjeda je što u BiH niko ne može reći da je pobjednik. A nije jedna strana u BiH neće moći sakriti svoje zločine. Mi želimo upravo da iskoristimo tu činjenicu da otvoreno govorimo o Tuzli kao simbolu nečeg dobrog, ali da govorimo i o Srebrenici, o Sarajevu, o Mostaru, o Srednjoj Bosni, da govorimo o Prijedoru. Znači da govorimo o svim zločinima jer za nas u FGT nema srpskog, hrvatskog ili muslimanskog zločina. Za nas postoji samo zločin i zato smo mi za apsolutnu saradnju sa Haškim tribunalom i moraju zločinci doći pred lice pravde radi mlađih pokoljenja, moramo zajednički pokušati utvrditi istinu iza koje će stajati argumenti. Sigurno da smo mi daleko od toga, ali u BiH postoji jedan pokret koji podržavaju i ljudi iz Trebinja, Foče, Zvornika, Bijeljine, Tuzle, Bihaća, Mostara. Mi želimo da se oslobodimo balasta da smo svi odgovorni i mi jasno želimo da kažemo - politička odgovornost je nesporna, tri nacionalne stranke u BiH, tri politička lidera. Tada su to bili Radovan Karadžić, Alija Izetbegović i Mate Boban. Mate Boban nažalost će ostati nekažnjen jer je priroda učinila da ode ranije, ali ja sam uvijek govorio: ako ima morala kod ljudi koji su obnašali najvažnije političke funkcije u ove tri države tu mislim na Miloševića, Tuđmana je opet spasio Bog, i treći Alija Izetbegović, trebalo bi da se svi dobrovoljno prijave u Hag i da se u Hagu utvrdi njihova eventualna krivična odgovornost. 

Ono što moram na kraju reći je da se mi borimo za život i budućnost bez osvete i bez mržnje. Tom principu smo ostali vjerni od ´93 pa do danas. Kada je došlo do NATO udara na Jugoslaviju, jedini u BiH koji nije prihvatio način rješavanja problema ratom je bio Forum građana Tuzle. Istina, mediji to nisu smjeli objaviti ni u Srbiji jer je jedan dio posvećen čovjeku koji je najodgovorniji, ne jedini, ali najodgovorniji za zlo koje se desilo (S. Milošević). Ali tada je u Srbiji bio na snazi Miloševićev zakon o informisanju i niko nije smio to da objavi. U BiH takođe niko nije smio da objavi, jer se nije smjelo reći da si protiv NATO-a što bombarduje Srbe. Mi živimo u vremenu želje za osvetom a ljudi koji se po mom mišljenju bore za ljudska prava, civilno društvo, ravnopravnost građana nikad ne mogu prihvatiti rat kao metod rješavanja određenih situacija. Navešću i primjer posljednjih događaja u BiH koji su kulminirali u Trebinju i Banja Luci. Mediji opet nisu smogli snage da u cijelosti objave saopštenje FGT koje je upozorilo da velikosrpska ideologija, velikohrvatska i velikomuslimanska ideologija ne mogu imati pravo građanstva u BiH. Radi onog “velikomuslimanskog”, mnogi nisu smjeli to da objave jer prema mnogima treba samo govoriti o četnicima u Trebinju i Banjaluci. U RS-u kao i u Federaciji je nažalost mnogo mladih koji se kroz obrazovni sistem vaspitavaju da mrze i da se svete svemu onome što je drugačije od njihovog. To je tako na sve tri strane. Mi imamo obrazovni sistem koji vaspitava nove ubice. 

Zbog svega toga je pred nama veliki zadatak, ali morate shvatiti da mi bez vaše pomoći, normalnih ljudi ove države kao i normalnih ljudi Hrvatske, nećemo biti toliko uspješni i zato moramo zajednički pomoći jedni drugima. Zato bih volio da pokažemo mnogo više solidarnosti i razumijevanja jedni prema drugim i da afirmišemo dijalog kao jedini načina rješavanja svih problema među nama. Nažalost, na političkoj sceni su još uvije oni koji ne priznaju dijalog, koji uzimaju sebi za pravo da trguju. Navešću na kraju ono što je mene kao čovjeka posebno pogodilo. Bili smo nedavno na konferenciji u Beogradu i normalno se  razgovaralo i o Haškom tribunalu, sudu kojem apsolutno svi trebamo dati podršku. Tada je rečeno da međunarodna zajednica malo daje za izručenje Slobodana Miloševića. Malo je 100 miliona dolara, treba dati milijardu. Da li je moralno proizvesti takvu osobu i onda ga prodavati? Mislim da je to nemoralno. To se dešava i u BiH. Ovim primjerom sam samo želio da kažem da se ne smije unovčavati neko ko zaslužuje samo zatvor i osudu. Hvala.


Haški tribunal

U nastavku se prisutnima obratila g-đa Milanka Šaponja-Hadžić, koja je naglasila ulogu i važnost Haškog tribunala. Bilo je pitanje zašto se ovakve stvari periodično dešavaju na ovom prostoru i zbog čega na ovom prostoru uvek od najgorih mogućih varijanti uvijek pobedi ona najstrašnija. Verujte mi da na to pitanje do sada  niko nije mogao da mi odgovor. Mi smo nažalost na tom prostoru. Ne znamo šta je demokratija. Odložili smo taj proces koji je trebao da krene pre 10 godina, mi smo ga odložili ratom. Mnogi istoričari smatraju da je zapravo rat i bio način da se taj proces ne prihvati ali on se ne može ne prihvatiti, on se samo može odložiti i sada ćemo ga prihvatiti, odnosno već ga prihvatamo ali sa mnogo više teškoća nego što bi to bilo pre 10 godina. 

Ono što nas je poslednjih godina ponovo na izvestan način spojilo to je Haški sud. Verovatno ne postoji omrznutija reč ni u Bosni ni u Hrvatskoj ni u Srbiji od Haškog suda. Međutim, zaboravlja se da se on zove Međunarodni krivični sud za zločine počinjene na prostoru bivše Jugoslavije. Zaboravlja se da je međunarodno pravo krenulo tim pravcem, da je poštovanje ljudskih prava kao revolucija isplivalo u međunarodnom pravu i da bi i bez rata ovdje došlo do formiranja jednog takvog krivičnog suda koji bi bio iznad suvereniteta države. Međutim, zašto nama toliko smeta, odnosno zašto onima koji još uvek kreiraju politiku smeta taj krivični sud. Zato što on sudi nacionalizmu koji je proizveo zlo na ovom prostoru. Ja sam uverena da ćemo mi ipak shvatiti da je nacionalizam alfa i omega, početak i kraj svih naših nesreća. Uzrok koji je proizveo posledice, međutim istovremeno rekla bih da sankcionisanje tih zločina, iako ide sporo, ipak verujem da će biti suđeno onima koji trebaju da dođu u Haški sud. Mislim da je veoma važno da gosp. Milošević ode u Hag. Ne zbog gosp. Miloševića nego zbog nas. Da ode živ i zdrav i da ispriča sve, čija je sve ovo bila ideja, Tuzla, da ispriča Srebrenicu, šta je bilo sa Žepom? Onda dolazi Tuzla, pa Srebrenica pa Dejtonski sporazum u novembru mesecu? Zašto je bio baš takav raspored? Kada dobijemo odgovore na ta pitanja onda ćemo možda biti spremni da prihvatimo da smo bili marionete koje nisu bile svesne vremena u kome žive. Hoću da kažem da je Hag naš najveći interes. Naši novi političari svakog dana menjaju mišljenje o Hagu. Jednog dana sarađuju, drugog dana ga odbacuju. Međutim, moje duboko uverenje je da je Hag zbog našeg interesa, ne zbog novca nego zbog moralnog ozdravljenja.  

O neophodnosti kažnjavanja ratnih zločinaca i izvođenjem pred lice pravde ponovo je govorio i Vehid Šehić koji naglašava činjenicu da nije potrebno samo da Milošević odgovara za ono što je učinio. On treba jasno da kaže ko mu je sve bio saveznik u BiH. Treba da kaže istinu o Sreberenici. Ali istina o Srebrenici nije samo u Beogradu i kod Miloševića, istina o Srebrenici je i u Njujorku, istina o Srebrenici je i u Sarajevu. I sigurno da treba doći do te istine. Niko za Srebrenicu ne smije ostati nekažnjen, ni Milošević niti Alija Izetbegović koji je trgovao sa Srebrenicom 1993 godine. Međutim neko želi da i narod u Bosni ima svoje Kosovo, da ostane istorijski nedorečen, da se može napraviti mit? A da se taj mit iskoristi za nekih 50 ili 100 godina, da krene možda neki novi rat. Zato je nama jako bitno, kaže Šehić, da i Karadžić završi u Hagu pa da kaže o čemu je razgovarao sa Alijom Izetbegovićem, šta je razgovarao sa Matom Bobanom. Mi to moramo saznati, a znamo da su razgovarali, a da narodi koje su predstavljali o tome nisu ništa znali. Mi znamo da je Jadranko Prlić ´93 godine bio u Banjaluci, da je dovuko naftu i predao je u posjed Republike Srpske, da je dobio tenkove i da ih je odvukao u Srednju Bosnu jer su se tada dešavali sukobi između Muslimana i Hrvata. Taj čovjek danas obnaša vrlo značajnu funkciju. Ili npr. Rusmir Mahmutčehajić koji je danas veliki mirotvorac, a inače je čovjek koji je raspirivao nacionalnu mržnju 90 i 91 godine. I mi želimo jasno da ukažemo na to, što prije to je za nas bolje. Mi želimo da započne proces utvrđivanja istine. Bez toga ja neću da govorim o pomirenju, ja hoću da govorim o povjerenju. Pomirenje i oprost su individualni činovi svakog od nas pojedinačno ali svi zajednički možemo raditi na terenu vraćanja povjerenja. I moram vam reći da postoji već jedan pokret nazvan igmanska inicijativu koja okuplja nevladine organizacije iz tri države iz kojeg je krenula inicijativa da se formira jedno tijelo koje bi se zvalo Forum za povjerenje među građanima ove tri države. Da kažemo da nisu svi Srbi velikosrbi, da nisu svi Hrvati velikohrvati, Muslimani velikomuslimani, nego da ima čestitih ljudi koji razmišljaju na drugačiji način. 

U diksuiji su učestvovali i građani Čačka, a jedno od interesantnih pitanja se odnosilo na hapšenje ratnih zločinaca u BiH, konkretno kako to da se ne može još uvijek uhapsiti Radovan Karadžić, kada se zna da je on u BiH i da se krije na nekim već poznatim mjestima? 

“Problem je u BiH što ne postoji politička volja ni na jednoj od strana”, rekao je Šehić odgovarajući na pitanje. “Jer još uvijek su nacionalni zločinci heroji. Ako Mirko Šarović kao predsjednik Republike Srpske javno kaže da se u RS ne krije ni jedan ratni zločinac onda vam je sve jasno. Kod nas mora sazriti svijest da ratni zločinci moraju bit kažnjeni. Međunarodna zajednica ga može uhvatiti sutra, ako hoće. Kod nas mora sazriti svijest da mi moramo uspostaviti takav sistem vlasti da ne smije odgovorna osoba reći, a zna se da je to laž, da je to obmana, “u BiH, ili u RS, se ne kriju ratni zločinci”. Oni najnormalnije šetaju po BiH. Imam osječaj da su oni zaštićeniji od normalnih ljudi. Mi to pokušavamo promijeniti, ali ide teško. Teško u BiH, a nažalost nije sazrelo ni u našem okruženju, u Jugoslaviji a ni u Hrvatskoj.”

Izdvajamo još jedno pitanje postavljeno iz gledališta a vezano je za 1992. godinu i početak rata u Tuzli, kada je u sukobu između rezervnog sastava JNA koji je napuštao vojni granizon u Tuzli i Armije BiH, poginuo veći broj vojnika JNA. Upravo ta špekulacija i neiznošenje istine o tom slučaju kao i manipulacija sa podacima su dali osnova za različite interpretacije. 

Na pitanje je vrlo decidno odgovorio Šehić: 15. maja u Tuzli je poginuo 51 pripadnik rezervnog sastava JNA. Nije se radilo ni o kakvom povlačenju. U koloni, na početku kolone bio je automobil sa vrlo visokim službenicima civilne vlasti opštine Tuzla, u sredini kolone je bio automobil sa vrlo važnim ličnostima opštine Tuzla i na kraju kolone. Ovo vam govorim da znate da niko sigurno ne bi žrtvovao nešto da se želio bilo kakav ekces. Priča o Tuzli i tom događaju prevazilazi neke norme. Prvo, igra sa ljudskim životima. Govori se o 200 do 600 poginulih ljudi. Ja sam vodio istragu, tada sam bio sudija i dobio sam taj slučaj. Nije se uopšte radilo o mladoj vojsci (regrutima) jer je bilo samo 7 pripadnika mlade vojske. Oni su najbolji svjedoci svega što se desilo. Oni treba da kažu istinu. Poginuo je jedan pripadnik policijskog sastava tuzlanskog MUP-a. Rečeno je da su muslimanske snage napale kolonu. Podignuta je krivična prijava od Okružnog vojnog tužilaštva u Beogradu protiv Selima Bešlagića gradonačelnika Tuzle, Budimira Nikolića radnika MUP-a, Željka Kneza komandanta Armije BiH. To su ljudi koji su radili u MUP-u i Općini. Sastav tuzlanskih jedinica je multietnički. Znači nisu uopšte napale muslimanske snage. Te jedinice su imale tuzlanski grb. Tog 15.maja, kada je od strane rezervista koji su pucali iz kolone, ubijen na cesti pripadnik policijskih snaga, izdata je naredba za vatru. Dotle su pucali po zgradama. Niko taj događaj nije želio. Sada se manipuliše da ima nestalih. Tačan podatak je da je 51 osoba pogunula. Laži su takođe bile da se u koloni izvlačila hrana, jer to je bio dogovor da se izvuče sve. Tada su se iznosile eksplozivne naprave, granate, rakete. Najveću odgovornost je imao Mile Dubajić tadašnji komandant JNA u Tuzli. Pokušao sam kao sudija prema zarobljenima biti korektan, kod mene su mogli popiti kafu i ti mladi ljudi iz Beograda su najbolji svjedoci. Neka neko uzme snimak Radio Beograda, 92 godine, kada su oni došli u Beograd i neka uzme njihove izjave. Vidjećete šta se desilo u Tuzli. Poslije su kolone izlazile iz Tuzle. I svi ljudi, rezervisti koji su se vratili u kasarnu kasnije su najnormalnije izašli. 

To je bio dan velike žalosti u Tuzli. Ponovo naglašavam činjenicu da se uopšte ne radi o muslimanskim snagama. Odnos građana je bio izuzetno korektan. Svi smo mi tu noć proveli u podrumu jer strah je strah. Rezervisti JNA iz kolone su takođe bježali u podrum u skojevskoj ulici, i neka vam kažu da li ih je iko istjerao. Svi su ih prihvatili, pomogli. Ako je neko bio ranjen pružala se prva pomoć i svi su odvučeni u bolnicu. To je ono što ja mogu reći s obzirom da sam vodio istragu, Sad se pokušava manipulisati sa brojem žrtava. A ovakvi skupovi su prilika da građani dođu do prave istine. 

Dvosatna tribina je završena uz zahvalnost koju su građani Čačka iskazali gostima kao i pozivom na buduća gostovanja.

U večernjem terminu, istoga dana, na Nezavisnoj TV Čačak u jednočasovnoj kontakt emisiji učestvovali su ponovo Vehid Šehić i Milanka Šaponja-Hadžić. Gledaoci su imali priliku da čuju ono o čemu se razgovaralo na javnoj tribini kao i da postavljaju pitanja. Na taj način je širi krug građana Čačka bio upoznat sa temom. Pitanja gledalaca su bila otprilike ista kao i učesnika na javnoj tribini tako da ih ne bi posebno apostrofirali.

Radio Deutsche Welle: intervju, Vehid Šehić

O saradnji nevladinih organizacija u BiH i SR Jugoslaviji kao i o Haškom tribunalu govorio je Vehid Šehić u intervjuu koji je dao za Radio Deutsche Welle:  

Želimir Bojević: Gosp. Šehiću, govorite o onome što se desilo pre 6 god. u Tuzli. Kakvi su vaši utisci o boravku ovde i o temi koja se sada gledajući na drugačiji način otvara ili po prvi put započinje?

Šehić: Ne bih rekao da prvi puta započinje jer je proces krenuo još 1996. godine kada se počelo govoriti o mnogim stvarima koje su se dešavale ne samo o BiH nego i o našem okruženju. Kad  je u pitanju tragedija u Tuzli mnogima je to poznato i moram reći da je istina o 25-om maju došla u Srbiju neposredno kad je ta tragedija zadesila grad Tuzlu jer je bilo hrabrih ljudi koji su otvoreno mogli reći čija je granata ubila 71 mladog tuzlaka i tuzlanku. Mi smo to shvatili kao posljednji pokušaj nacionalista da pucaju u ono što je najzdravije u BiH, što je u principu predstavljalo ono biće bosansko koje je bilo prepoznatljivo po onoj humanijoj strani. 25 maj je nažalost dan koji je ugasio mnoge mlade živote u Tuzli. Postoji i spomenik koji je podignut u znak sjećanja na njih i mi taj dan obilježavamo na jedan specifičan način, nažalost ne na način na koji to trebamo da radimo, jer nekad u bivšoj Jugoslaviji to je bio dan koji je okupljao svu mladost. Ovo je obilježavanje da se podsjetimo da nikad i nigdje ne bi trebalo i ne želimo da se ponovi. Mnogi su time pokušali da ostvare svoje neostvarene želje razbijanja jednog malog dijela bosskohercegovačkog bića koje je bilo  oličeno u gradu Tuzli, koje je bilo prepoznatljivo i u Evropi i u Svijetu, imalo podršku i mnogih prijatelja u Srbiji. 

Bojević: Interesuju me vaši lični utisci dolaska u Srbiju, u Čačak i saradnja između nevladinih organizacija. Čuli smo da je možda bolje da se o samom problemu Tuzle i ne samo Tuzle govori i sa nekih drugih strana, prvenstveno ljudi koje se bave politikom. Vi ste ovde u okruženju NVO-a u kojoj ste i sami.

Šehić: Sigurno da još niko nije spreman da vrednuje sve što su nevladine organizacije učinile u proteklom periodu. Mislim da su učinile najpozitivnije korake, prvo za uspostavljanje dijaloga, vraćanje povjerenja pa i ovih pokušaja da se konačno bez straha govori o svemu što se dešavalo. Mnogi će prisvojiti ili pokušati prisvojiti ono što su uradile nevladine organizacije a ja ću spomenti samo neke: od Beogradskog kruga, Helsinškog odbora za ljudska prava, Fonda za humanitarno pravo. Mi smo bili te spone koje su davale nadu da će ovaj prostor ipak biti prostor na kojem će se u dogledno vrijeme moći normalno živjeti. Dolazi vrijeme nekih političkih promjena ne toliko kvalitetnih, ali promjena koje su i ultra ljevicu i ultra desnicu smjestile tamo gdje im je mjesto, znaći u političku istoriju i sada u ovoj sredini treba pokušati intregrisati prvo čovjeka pojedinca ka jednom boljem društvu a onda humanizirati društvo, jer mi nažalost ni u BiH a ni u Srbiji nemamo još onog društva na kojem će poćivati razvoj građanske svijesti kod građana. Ovo je prostor koji ima bogatstvo koje nema niko. Nažalost mi ga ne znamo iskoristiti na pravi način, uvijek ga iskoristimo na na svoju štetu i to se pokazalo u ovih 10 godina. Meni jako teško pada da nam sa Zapada dolaze ljudi koji nas uče toleranciji i razumijevanju a tvrdim da ni danas u svijet bez obzira šta se kod nas desilo nema onog kako mi to kažemo komšiluka, jednog ljudskog odnosa prema čovjeku koji je s tobom. Mi moramo te stvari afirmisati i ja se nadam da će se ipak stvoriti pretpostavka da, u prvom redu nevladine organizacije započnu jedan pozitivan proces ka ozdravljenju i čovjeka kao jednog pozitivnog ljudskog bića i čitavog našeg društva i moram reći da je tu sigurno i velika uloga medija odnosno novinara koji žele i hoće da budu novinari profesionalci, odani svojoj profesiji, koji neće prihvatiti govor mržnje ili ratnohuškačke izvještaje koje smo imali u proteklom periodu nego se vratiti afirmaciji svih onih pozitivnih vrijednosti koje krase i ljude u Srbiji, BiH i Hrvatskoj. 

Bojević: Čini se da ni jedna od tri strane koje su učestvovale u ratnim sukobima u BiH još nema dovoljno spremnosti da se ljudi pogledaju u oči pre svega sami sebe da pogledaju u oči da kažemo konkretne stvari koje su se dešavale u ovom slučaju u BiH?

Šehić: Sigurno, ali na sreću BiH postoji ta četvrta strana koja je od 92 godine upozoravala i govorila šta treba reći. Mogu vam reći da smo mi prvi pokrenuli pitanje prirode rata u BiH i naše stajalište je da je u BiH vođen agresorsko-građansko-vjerski rat odnosno kako mi to volimo reći oslobodilačko-domovinsko-otadžbinski rat jer tamo su svi oslobađali i svi osvajali. Mora se reći da je na BiH izvršena dvostruka agresija i od strane naših susjeda mislim na Jugoslaviju i Hrvatsku, da je u BiH rođena ideja o stvaranju nekakve muslimanske države i sigurno da to nije odgovaralo jednom dijelu ljudi koji su smatrali da BiH takvim nacionalističkim i političkim konceptima ne može opstati. Mi se suočavamo sa time, a oni koji ne žele da se suoče vjerovatno će imati priliku da se suoče u Hagu. 

Bojević: Kako ljudi u Tuzli, možda je još rano s obzirom da se tek vraćate, kako su ljudi u Tuzli reagovali na informaciju da ćete biti u Srbiji u jednom od gradova i da ćete pričati upravo o onome što se dogodilo u Tuzli?

Šehić:
Moram reći da s prijateljima s kojima sam ja razgovarao, a oni su većinom iz medija, oni su to pozdravili, neki su željeli da dođu, a drugim ljudima kojima sam rekao da ću doći u Čačak i govoriti o 25-om maju oni su to primili na jedan najljudskiji način, da se konačno počne govoriti o nekim stvarima koje su još uvijek tabu teme ovdje u Srbiji. Građani Tuzle su uvijek bili otvoreni i oni znaju mnogo toga što se dešava u Srbiji. A mi smo uspijeli dokazati da nisu svi Srbi četnici, Hrvati ustaše ni Muslimani fundamentalisti.

Bojević: Kažete da je Hag nešto što je vrlo bitno za otrežnjenje ljudi koji žive na ovim prostorima i potpuno  neskriveno lobirate da bi svi ratni zločinci morali završiti u Hagu. Vi imate opravdanje zašto tako mislite?

Šehić: Pošto mi živimo u tri države u kojima postoji neki pravni osnov a ne postoji vladavina prava i ne možemo očekivati da naši pravosudni organi rade posao koji bi trebali da rade, moram reći da je jedini lijek za nas Haški tribunal. Ono što je karakteristično za Forum građana Tuzle je da smo osnovani 28. februara 1993 godine, znaći u trenutku kada nismo znali šta će biti sa BiH. Tada smo stvorili svoju političku platformu u kojoj smo rekli da ćemo se zalagati za BiH u kojoj će živjeti ravnopravno građani i narodi, koja će biti bazirana na principima parlamentarne demokratije koja će poštivati ljudska prava. Kao svoje principe stavili smo, a to je tada izgledalo vizionarski, prvi princip nam je bio borba za povratak svih na svoje, drugi princip kažnjavanje svih ratnih zločinaca bez obzira na nacionalnu pripadnost. Ovo napominjem jer 28.februara ´93 nije bio formiran Haški tribunal. Napominjem da je 25.maja 1993 godine UN donio odluku o formiranju Haškog tribunala ili Međunarodnog krivičnog suda za ratne zločine počinjene u Jugoslaviji. Sutra je i ta godišnjica, ali nažalost mi u Tuzli obilježavamo i drugu godišnjicu na isti dan ali za nas Haški sud nema alternativu i mi ćemo istrajati u borbi da svi ratni zločinci odnosno oni koji su osumnjičeni za ratne zločine završe u Hagu gdje imaju mogućnost da dokažu svoju nevinost a vidimo da je vrlo malo onih koji priznaju. A mi ako budemo čekali da nam sve odradi Međunarodna zajednica ne samo da ćemo biti ekonomska i politička kolonija nego ćemo postati intelektualna kolonija velikih sila gdje mladi ljudi neće imati vremena, neće htjeti da gube vrijeme u zemljama koje im ne pružaju jednu prosperitetnu budućnost. 

Bojević: Da li bi rekli da su u najmanju ruku suludi i nemoralni pokušaji da se unovči isporuka gosp. Miloševića u Hag?

Šehić:
To je za mene apsolutno nemoralno. Nemoralan zahtjev i on mene ne brine od onih političara koji su na vlasti, brine me od ljudi koji su činili tu demokratsku građansku alternativu u BiH. I da li je moralno: mi ćemo vam izručiti Slobodana Miloševića ali nam vi nemojte dati 100 miliona vi nam dajte milijadru onda će oni opet za 5 god. nekog drugog proizvesti, umjesto da gradimo jedno drugačije društvo u kojem ćemo mi sankcionisati ratne zločince i tražiti da mi budemo kažnjeni kao građani ovih država, da nam Međunarodna zajednica uskrati pomoć. Ja sam od MZ tražio da se BiH uskrati bilo kakava politička pomoć dok su na sceni one političke snage koje su BiH uvele u rat, koje su odgovorne za rat, moram reći ne na isti način i isotm odgovornošću jer neko je više odgovoran neko manje. Najodgovorniji je onaj koji je najjači a mi znamo ko je u bivšoj Jugoslaviji bio najjači. Ja bih samo napomenuo da nije samo Slobodan Milošević bio zlo, nije samo u Hrvatskoj bio Franjo Tuđman, nije samo u BiH bio zlo Alija Izetbegović. Ne smijemo dozvoliti da se sva krivica svali na tu trojicu ljudi jer svako treba da snosi odgovornost za ono što je činio. 

Bojević: Za kraj, da li ste optimista kada je zajednički život u BiH u pitanju?

Šehić:
Hvala Bogu da sam optimista. Mi već zajednički živimo. BiH će opstati kao država koja će opet biti poznata po svim onim vrijednostima bosanskohercegovačkog života, s onim lijepim merhametlukom koji ima većina građana u BiH a to je voljeti čovjeka, pomoći čovjeku u nevolji a oduprijeti se zlu koje nikom ne donosi dobro pa ni onom ko ga čini. Hvala.

***

Pošto je Trebinje mali grad u Istočnoj Hercegovini, medijski zapostavljen, gdje riječ građana teško dopire do javnosti, smatrali smo da je važno da u saradnji sa Ligom za zaštitu privatne imovine i ljudskih prava organizujemo okrugli sto na kojem ćemo građanima dati priliku da javno iznesu svoje mišljenje o događajima u njihovom gradu.  

Radio emisija – Radio “Pegaz”

Neosredno prije održavana okruglog stola, na lokalnom nezavisnom radiju Pegaz, gostovali su predsjednik Lige za zaštitu proivatne svojine i ljudskih prava – Trebinje, gosp. Nikola Sekulović i predsjednik FGT i GAP BiH, Vehid šehić. Oni su u jednoipočasovnoj radio kontakt emisiji pokušali objasniti slušaocima ulogu nevladinih organizacija u zaštiti i promociji ljudskih prava. Takođe, bilo je riječi o događaju koji se desio u Trebinju i građani su putem radija uzeli učešće u tom dijelu emisije izražavajući svoje nezadovoljstvo tim terorističkim činom. Tema razgovora je bio i Haški tribunal i neophodnost izvođenja ratnih zločinaca pred lice pravde. Izdvajamo nekoliko interesantnih pitanja i odgovora.

Voditelj: Po prvi put se susrećemo sa terminom razumijevanje. Dakle, već sam rekao da je tema “Dijalogom do razumijevanja”. Uvijek su neka pomirenja, i tako, slično. Da li tu, osim simbolike ima i nešto drugo?

Vehid Šehić: Smatram da i u ovom dijelu Bosne i Hercegovine, i u ovom dijelu Republike Srpske pa, kako kome odgovara, ili, kako smo je nekada zvali, Istočne Hercegovine, sigurno nije sve crno kao što se priča, da razumni ljudi sigurno ne mogu prihvatiti neke stvari koje se dešavaju i koje bacaju ljagu na ovaj grad. 

Kad je u pitanju nevladin sektor u BiH, mi smo i tu na početku jednog procesa, jer pokušavamao stvoriti preduslove za razvoj demokratije i civilnog društva, za zaštitu ljudskih prava. Ja pripadam jednoj grupi tih nevladinih organizacija koje sebe više nazivaju građanskim inicijativama, jer mi želimo da kroz individualna prava čovjeka–pojedinca, omogućimo ostvarivanje svih njegovih prava: prava na imovinu, prava na socijalnu zaštitu, prava na nacionalnu pripadnost i vjerske slobode, jer smatramo da oslobođen čovjek od bilo kakvih stega i okova, naročito prošlosti, jedino može imati neku perspektivniju i izvjesniju budućnost. Zato smo danas i odlučili da u Trebinju govorimo na temu “Dijalogom do razumijevanja” jer svi akteri civilnog društva u BiH jedino dijalog priznaju kao način rješavanja svih problema, jer kroz dijalog se možemo bolje razumjeti, bez obzira na sve naše različitosti, a dijalogom  možemo shvatiti da smo mi, u prvom redu, ljudska bića.  

Zato nećemo govoriti danas o pomirenju, jer ljudi koji se bave zaštitom ljudskih prava sigurno znaju da su pomirenje i oprost individualna prava ljudi, znači da niko nema prava da nekom nameće da se sa nekim pomiri ili, eventualno, da mu nešto oprosti. Ali naša dužnost, ne samo radi nas nego i radi pokoljenja koja dolaze, je da radimo na uspostavi tog povjerenja koje je poljuljano među građanima, a to povjerenje će se sigurno razviti na pravi način ako razumijemo, na bazi argumenata, sve što se dešava danas, što se dešavalo juče, i ono što će se dešavati sutra, tako da je to i tema koja će nas voditi i prema nekoj istini o svemu što se dešavalo u proteklih deset godina, a bez istine sigurno neće biti ni razumijevanja među ljudima, ni povjerenja, a kasnije sigurno ni pomirenja, i oprosta, kao individualnog prava čovjeka. 

Voditelj: Koliko nevladin sektor može uticati na rad državnih organa?
Nikola Sekulović: Svugdje u zapadnim demokratijama i u zapadnom svijetu postoje tri sektora – državni, poslovni i ovaj treći sektor, tj. građani, koji svojim radom žele da pomognu građanima, znači, građanska udruženja koja vrše usluge, pomažu građanima i rade praktično ono što ova dva sektora  ne rade. Ja sam tako shvatio nevladin sektor, i zato sam i formirao ovo udruženje, znači da pokrenem, da lobiram, da se neke stvari isprave, koje su nama nanijele štetu, konkretno, oduzeta nam imovina. Tako su i druge nevladine organizacije formirane sa raznim idejama, što bi se u početku misije reklo da rade različito, što je i normalno – neko pruža usluge ove, neko pruža usluge one, uglavnom se bavimo, bar ja tako gledam nevladin sektor i NVO, da pružamo građanima pomoć, da im dajemo usluge. 

Vehid Šehić: Postoje i one nevladine organizacije, ali njih nažalost nema dovoljno u Bosni i Hercegovini, koje su nastale iz uvjerenja da treba stvoriti jedan drugačiji životni i politički ambijent življenja. Nažalost, preko 90% NVO-a je nastalo iz materijalnih pobuda, i to je postao biznis, prepoznatljiv u BiH, prepoznatljiv od mnogih fondacija koje pomažu razvoj tog trećeg sektora, kako se to zove u teoriji. Forum građana je jedna od organizacija nastalih iz uvjerenja, i mi nikada nismo bježali da kažemo da se ne bavimo i politikom, jer danas je sve politika, pa ako se bavimo zaštitom ljudskih prava, to je sofisticirani oblik politike, i znači,  moramo se baviti politikom, to je naš usud. Ono što moram istaći je da mnoge NVO ne žele da se bave politikom, ne žele da dođu u sukob sa aktuelnom vlašću, u isto vrijeme govoreći kako oni štite ljudska prava i osnovne slobode, a mi znamo da ljudska prava i osnovne slobode može kršiti upravo samo vlast. 

Znači, ja sam  pristalica onih koji su spremni javno progovoriti o svim negativnostima, javno reći da ćemo mi biti i anti-vladine organizacije, ali nećemo biti i anti-državne orgnizacije, jer ako vlada ne radi u dobrobit građana, mi moramo dići svoj glas. I, ono što je bitno, naš osnovni cilj je da pokušamo pokušati stvoriti jedno kritično javno mnijenje koje će spontano reagovati na sve negativnosti, znači, shvatiti da oni moraju imati jednu aktivnu ulogu. 

Voditelj: Da li Bosna i Hercegovina mora da krene putevima ka nekim integracijama, da li bi i to bio jedan od načina da konačno počnemo bolje živjeti?
Vehid Šehić: Mi smo sad svjedoci, kako se aktuelne vlasti jako trude da donesu neke zakone, bez kojih ne  možemo ući u Vijeće Evrope; da za Vijeće Evrope moramo donijeti ovaj zakon, onaj zakon, i tako dalje. To je ono što ja ne mogu prihvatiti, jer ja bih bio daleko sretniji da naša vlast donese te zakone radi građana BiH, ne radi Vijeća Evrope. Jer, donijeti zakone radi Vijeća Evrope, i ući u tu četvrtu ligu evropskih integracija, apsolutno ne znači ništa za bolji život građana, ukoliko ti zakoni ne budu funkcionisali. 

Znači, mi moramo stvoriti jednu drugačiju atmosferu: da vlast bude odgovorna prema građanima, a ne prema Vijeću Evrope. To su zamjene teza. Tako da se jedan dio nevladinih organizacija upravo zalaže da se ti zakoni donesu radi građana i naroda koji ovdje žive, a kad mi donesemo te zakone, kad oni počnu živjeti, eto nas i u Vijeću Evrope. Ali nama valja onda u slijedeće takmičenje za Partnerstvo za mir, pa za Evropsku Uniju, pa tu je i NATO pakt ili buduća neka evropska vojska, znači, ponovo se vraćamo u ono što sam rekao, mi smo u nekom pred-stanju, tako da se mi moramo zalagati za zakone koji će pomoći građanima ove države. Jer, šta znači Vijeće Evrope: evo primjer Makedonije, nije članstvo nikakva garancija, ako nije unutar jedne sredine sazrela svijest da će nama biti bolje, ukoliko neke stvari radimo drugačije nego sad. Neke se stvari u ovoj državi, za dobrobit  svih građana i naroda, moraju riješiti institucionalno, ne negirajući entitete. 

Okrugli sto: “Dijalogom do razumijevanja”

Okrugli sto smo održali 29.5.2001. godine, u Trebinju, uz učešće dvadesetak građana i predstavnika medija. Vehid Šehić i Nikola Sekulović su vodili okrugli sto, a većina predstavnika političkih stranaka koje su pozvane na okrugli sto se odazvala pozivu.

Gosp. Sekulović je otvorio okrugli sto, pozdravio goste i najavio diskusiju na temu “Dijalogom do razumijevanja”.  Uvodnu riječ je imao gosp. Vehid Šehić koji je rekao da su prethodni događaji možda bacili sjenu i na one ljude koji to ne zaslužuju. Zato smo ovim okruglim stolom željeli pokazati da u Trebinu žive mnogi normalni ljudi koji sigurno ne razmišljaju kao nacionalisti. Desilo se i u mom gradu nešto što je ružno (u Tuzli), što smo mi osudili. Nešto što se nije desilo ni tokom rata. Oskrnavljeno je 7,8 spomenika na pravoslavnom groblju. Desilo se i Sarajevo, gdje su neki ljudi izašli na ulice i skandirali po njima nekakve bosanske parole u smislu “ovo je Turska” itd. Mi iz građanske inicijative smo digli glas. Zato smo odabrali Trebinje da ovdje razgovaramo o razumijevanju među ljudima i pokušamo stvoriti objektivnu sliku onog što se dešavalo u Trebinju, jer su mediji nažalost pali na ispitu, bar kad je u pitanju Trebinje i Banja Luka. Nažalost pale su na ispitu i Federalna televizija i TV BiH koje su pod uticajem nekih iracionalnih strasti, tako da su izvještavali o hiljadama demonstranata u Trebinju, a objektivno gledajući moglo se vidjeti da je to 100, 150 ljudi. To je bila samo želja da se stvori jedna slika da je Trebinje grad u kojem nema izlaza. Isto se desilo sa Banja Lukom gdje se prema procjenama objektivnih ljudi skupilo 6-7000 ljudi a ne 30 ili 35000 ljudi, kako su to neki izvještavali. 

Ovdje su se skupili normalni ljudi koji su spremni pogledati istini u oči bez obzira kakva je i objektivno ocijeniti sadašnji trenutak i u Trebinju a i u BiH, gdje je nakon 5,5 god. od Dejtona još uvijek strah dominantna karakteristika. Na sve tri strane se pokušavaju amnestirati ljudi kojima je mjesto u Hagu. Političke promjene u BiH nisu pružile ono što su mnogi građani očekivali. Jer “sveto trojstvo” (HDZ, SDA i SDS) koje je uvelo BiH u rat i dalje vuče političke korake. Građani nemaju povjerenja u vlast i mi ćemo pokušati u narednom periodu ukazati građanima ove države da moraju nešto sami preduzeti jer na to ih obavezuje i zakon i ono na šta se mi uvijek pozivamo a to je Opšta deklaracija o ljudskim pravima koja obavezuje građana da moraju biti odgovorni i prema državi i da imaju pravo da učestvuju u svim javnim poslovima neposredno. 

Mi ne govorimo o pomirenju i nekom eventualnom oprostu, smatramo da su to individualna ljudska prava čovjeka pojedinca, ali mi imamo obavezu da radimo na stvaranju jedne atmosfere vraćanja povjerenja među ljude bez obzira ko smo i šta smo, kojoj naciji pripadamo. Ovo posebno naglašavam zato što su u BiH, nažalost, oni koji bi trebali da budu nosioci ideje povjerenja a to su vjerske zajednice, čine upravo suprotno i meni je drago što su konačno maske pale. Saopštenje FGT-a, nažalost, sem Slobodne Evrope, Deutsche Welle, Nezavisnih novina i Prezenta iz Cazina, niko nije smio u cjelosti da prenese, jer je mnogim smetala rečenica, za koju sam ja smatrao da se mora tako napisati, da četnička, ustaška i velikomuslimanska ideologija ne mogu imati pravo građanstva. Mi još uvijek ne želimo da prizanmo da su sva tri ekstremizma pogubna za građane i narode ove države. 

Naš je zadatak da dignemo svoj glas. To je glas normalnih ljudi. Zato je iovaj trenutak bitan da se o tome progovori i da se pokaže da postoje ljudi koji imaju dovoljno građanske hrabrosti. Zato smo mi pokrenuli jednu inicijativu, to je u nekoj završnoj fazi, da se u BiH formira Komisija za istinu i pomirenje, koja bi pokušala na jednom drugačijem osnovu, na osnovu argumenata, utvrditi sve što se desilo u BiH od 1990-1995. Godine, do potpisivanja Dejtosnkog sporazuma. 

Ovo je bilo moje gledanje na trenutak u kojem živimo, jer moram vam reći da sam i ja počeo razmišljati da možda napustim ovu državu i da svoj ostatak života provedem u nekoj državi gdje ću možda biti građanin drugog reda, jer je to možda i prirodno i normalno, ali da makar imam elementarne uslove za život i da ne moram više razmišljat ko kome i kojoj naciji pripada. 

Diskusiju je nastavio Nikola Sekulović tvrdnjim da postoji i neko drugo Trebinje, neki drugi glas Trebinja da i u Trebinju postoje normalni ljudi koji su za dijalog i za razumijevanje. To je bila suština ovog okupljanja, da to ovdje javno kažemo, pa i preko medija, da ljudi mogu da razgovaraju, da postoji dijalog, da postoji razumijevanje. 

Okruglom stolu je prisustvovao i član SPO (Srpski pokret obnove) Zdravko Mrkonja, koji je ustvrdio da četnički pokret nema ništa sa nacionalizmom, te da su za ovakvu situaciju krivi isključivo političari. Kao primjer naveo je da bošnjački političari opstruiraju uspostavljanje specijalnih veza između RS i SR Jugoslavije te da na taj način izazaivaju nezadovoljstvo kod srpskog naroda što dalje rađa siutuacije kao što je bila ova u Trebinju. SPO kao stranka je prije svega demokratska, liberalna, pa onda nacionalna a Vuk Drašković (lider i osnivač stranke) je na sebe navukao krst izdajnika srpskog naroda. U Trebinju sigurno živi 99% normalnih ljudi i zasmetalo mi je to što kažete da ima normalnih ljudi. Ima jako normalnih ljudi koji su za svaki dijalog. Činjenica je da 99% ljudi želi da živi bolje, da ostane ovdje ako može ikako. Međutim, ne možemo da ne dotaknemo politiku i političare koji zamute stvari tako da narodu nije jasno. Ja mislim da nevladine organizacije trebaju da vrše pritisak i na medije, da im objasne da ne mogu da narod ponovo zavađaju. 

G-đa Dara Cvijetić, takođe učesnik okruglog stola se uključila u diskusiju, navodeći činjenicu da na prostorima istočne Hercegovine ne može dobiti posao i pored visoke kvalifikacije, zato što ne pripada vladajućoj političkoj opciji. Što se tiče NVO-a, u normalnom svetu vladin, ekonomski i nevladin sektor su tri sektora u istoj ravni koji podupiru celo društvo. Ja sam radila kod nas u Udruženju izbeglih i raseljenih. Možda se ni ja tamo nisam snašla, ali mi se čini da je puno više snaga bilo koje su radile na rušenju tog udruženja. Ja više nisam u tom udruženju. Čini mi se da se u nekom normalnom svetu zna koja su udruženja osnovala vlada, koja građani a koja mafija. Vrlo je teško oceniti iza kog udruženja ko stoji. U Trebinju su ljudi normalni ali ima jedan problem - ne čuju se dovoljno. A upravo ovi koji prave sve ove probleme su jako glasni. Dakle, koji je način da ti normalni ljudi kažu da se ne slažu sa svim ovim? 

Sa tvrdnjom se složio i gosp. Sekulović, ponavljajući da se ovaj okrugli sto i održava zato da se čuje glas tih normalnih ljudi. Ja se slažem sa Zdravkom, da je 1% tih problematičnijih ali su oni izgleda dosta bučniji. Naša nevladina organizacija je reagovala na ova zbivanja ali nigdje u medijima nisu to objavili, nigdje se nije čuo taj glas. Zašto treba taj glas? Treba zbog naše djece, zbog budućnosti ove zemlje. Jednostavno, kuda vodi ovaj put stalnih tenzija, stalnih sankcija? Imamo probleme što je svakih 100 km neka granica a Evropa se ujedinjuje. Znaći NVO, bar ova mreža Građanski alternativni parlament BiH, se zalaže za protok roba, ljudi i kapitala. Za jednu normalnu komunikaciju, da dovedemo ovdje svijet i da budemo dobar domaćin i svuda rado viđen gost. I zato iniciramo ove skupove. Može se neko slagati ili ne slagati, uopšte nije sporno, ali mi tražimo srodne ljude sa sličnim idejama da počnemo da živimo normalno i da normalno radimo. 

Vrlo inspirativno je govorio i Dragan Grubač, direktor lokalnog nezavinog radija Pegaz. Ja mislim da su ova događanja i u Trebinju i u Banja Luci bila kao i prijašnja događanja. Sve to ide iz nekih centara političke moći koji nisu ni dodirnuti a ne pokušani da se sruše. 

Ja kao Srbin, ja se tako deklarišem, ja osjećam stid jer ovo je prvi put u srpskoj istoriji da su mrtvi Srbima neprijatelji. Za mene nije neprijatelj džamija, ni srpska, katolička crkva, niti mezari, niti groblja. Smatram da treba da gradimo neke privredne objekte od čega bi živjeli jer smatram da je napravljeno više crkava i džamija nego u predhodnih deset hiljada godina. 

Što se tiče BiH i ovih što pričaju da je ona srpska, turska i hrvarska, ja mislim da je ona država BiH isto kao što smatram da je RS isto toliko srpska i hrvatska i muslimanska ako mislimo u Evropu. A ako ne mislimo onda će ona biti srpska, pa ćemo ići zajedno sa Bjelorusijom, Ukrajnom… Ja smatram da je naše mjesto u Evropi i ja se zato i zalažem i zalagao sam se i predhodnih godina. Što se tiće medija, sva reagovanja koja su stigla u našu redakciju mi smo objavili. Mislim da trebamo osuditi ljude koji su napravili incident u Trebinju, prvo mi Srbi koji živimo u ovom gradu, jer to za mene nije Trebinje. Meni ne smeta džamija, ja imam svoju vjeru, svoju crkvu i ja ću tamo ići, ali ne smeta mi ni kad Musliman ima i svoju vjeru i svoju džamiju. 

Davno sam rekao da ni jedno vrijeme nije toliko teško da čovjek čovjeku ne bi mogao biti čovjek. Vrijeme nam je da u Trebinju pokažemo da žive neki drugačiji ljudi od onih koji su živjeli sve ove predhodne godine, da bi ne samo Trebinje nego i Banja Luka i RS umjesto crnih lista došle na neke bijele, da bi ovdje došao neki kapital. 

Ja bih postavio jedno drugo pitanje. Šta je prioritet u BiH? Da li je to pravljenje vjerskih objekata ili je to povratak izbjeglih i raseljenih? Ja lično smatram da nije dobar momenat za izgradnju vjerskih objekata. Mi u BiH sve radimo iz nekog prkosa. Zalažem se da se svi na neki način izjasnimo da se ti nesretni ljudi koji su otišli vrate na svoja ognjišta a smatram da će se vjerski objekti sami napraviti kad se ti ljudi vrate. Ja bih samo podsjetio na srpsku istoriju, da je najviše srpske svetinje na Kosovu a jedini je problem što tamo nema Srba. Ako ćemo napraviti džamiju, onda ćemo ovdje imati džamiju a nećemo imati Muslimana. Smatram da treba da se vrate svi građani Trebinja koji su ovdje prije živjeli pa će oni sami kad se budu stekli neki uslovi, napraviti tu džamiju i to neće nikome smetati. 

Što se tiče BiH, svi ćemo mi reči da smo nevini ali mislim da nema nevinih, svi smo mi krivi. Neki su krivi zbog činjenja, neki zbog nečinjenja. Što se tiče ovih trebinjskih četnika, mi njih iz milošte zovemo drugovi četnici. Zato što kod nas najveću desnicu čini ljevica. Tako da mi imamo desnu ljevicu. Protiv ovoga što se desilo u Trebinju su svi koji istinski vole Trebinje. A ja mislim da u odnosu na nekoliko stotina četnika je bilo nekoliko hiljada građana koji se iz raznih razloga boje da kažu da su provi toga. Ovo što se dogodilo je nekom trebalo. Smatram da se ništa ne dešava slučajno pa ni ovo. 

Što se tiče nacija u BiH meni ne smeta što je neko Srbin, Hrvat ili Musliman, meni smeta kad to nekom smeta. To je pravo svakog pojedinca.. A kada je riječ o dva entiteta, ja bih više volio da imamo više para a manje entiteta, jer će nakraju od ova dva entiteta ostati dva epiteta i jedna kvazi - država. 

Zašto se mi ne razumijemo? Zato što ne razgovaramo. Ja sam rođen u Trebinju i volio bih umjesto što je na crnim da Trebinje bude na bijelim listama i da svima nama u ovom gradu bude lijepo. A to će biti bolje kad se budemo razumijeli, kad se vrate ovi što su otišli, kad dođe kapital, kad mladi ne budu morali ići u Njemačku da se zapošljavaju nego da se zapošljavaju u Trebinju. Svi Muslimani koji su otišli, nisu pobjegli od dobra nego od našeg zla. Istao tako Srbi iz Sarajeva nisu bježali od dobra muslimanskog i hrvatskog nego od zla. Kad bi digli glas protiv svih devijacija mislim da bi se čuli do mase. Sve što se dešavalo u BiH je išlo po glavi stanovnika, sem para koje su išle u neke druge tokove, nečije druge džepove. 

Što se tiće sloboda, nekad je neko rekao: čovjek koji nema stan nije slobodan čovjek. Kako će glasati sarajlija i kako će dići glas protiv nečega kad stanuje u muslimanskom stanu. Prvo bi mu poslali inspekciju da se iseli. Dakle, mi nemamo slobodne ljude da bi slobodno glasali, nemamo sloboda. Ako nacionalisti nemaju jake argumente, imaju jake glasove, zato što su imali sve medije moguće, zato što su pametni šutili, zato su vazda ludi vladali. Ako budemo čekali da nenormalni koji su na vlasti reaguju, nećemo dočekati. Smatram da NVO treba da skupe gro pameti i da reaguju, da natjeraju i ove stranke nenormalne da se normalno ponašaju. Dakle, mora se glasnije čuti glas normalnih ljudi. 

Što se tiče Srba, Hrvata i Muslimana to je vječito pitanje na ovim prostorima i bojim se da je jedina razlika što su na jednoj strani žrtve srpske, na drugoj hrvatske, na trećoj muslimanske i ako imamo različitu istoriju mislim da ne možemo imati različitu geografiju i moramo biti komšije. A s komšijom moramo biti bliži nego s bratom. I nije problem ni u Srbima, Hrvatima, Muslimanima sem u naivnosti i jednih i drugih i trećih. Što se tiće ovih skstremista, svako je to iskoristio za neke političke ciljeve. Mi jedva čekamo da se desi nešto u Federaciji da kažemo, oni su tamo ustaše svi, da bi mi svi bili četnici i obratno. 

Prema riječima Eveline Dučić, profesorice srpskog jezika i književnosti u medicinskoj školi u Trebinju, člana NVO “Žena u Trebinju”, osnovni problem u Trebinju je nesaradnja između političkih krugova i nevladinih sektora. Dvije godine organizacija žena radi vrlo uspješno i sarađuje sa svim nevladinim organizacijma na teritoriji Federacije i RS-a i još nikada nismo uspjeli, a mnogo puta smo pokušavali, da dobijemo podršku bilo koje političke stranke. Nas ne interesuje politička orijentacija, interesuje nas jedna ljudska orijentacija. Slične probleme ima i omladina koja ne može da nađe prostorije. Smatram da je pravi put da prebrodimo situaciju da konačno svi pogledamo kakva nam je ekonomija. Ja nisam ekonomista ali kao čovjek koji pripada narodu smatram da bi mnogo uspješnije bilo da se tamo neko ko brine o našem dobru, sjetio da napravi jednu fabriku koja će zaposliti 200 ili 300 ljudi koja će proizvesti bilo šta što ovoj nesretnoj BiH treba. I onda ne bi bilo važno kada bi se proizvod proizveo u RS-u a prodao u Federaciji. Mislim da je to pravi put da sruši barijere. 

U posljednje vrijeme nešto što me kao čovjeka opterećuje jeste neka tenzija, neka neobična atmosfera koju ja ni u toku rata nisam osjetila. I ja i mnoge moje prijateljice i kolegice se pitamo, ko to nama nešto uporno servira? Ko to sada podgrijava tu neku nezrelu atmosferu? Vrlo je teško. Ja sam rođena Trebinjaka, ja sam muslimanka po rođenju i volim svoj grad koji me ni jednog trenutka za sve ove godine nije odbacio i vrlo mi je teško sve to što se desilo. Tamo neki ljudi ne znaju šta je Trebinje i šta je njegovo srce, nego znaju i pamte onu sliku sa TV ekrana koju su vidjeli tom prilikom. To me poražava kao čovjeka. Mnogo i djeca u školi diskutuju o svemu tome. Vjerujte da dijele moje mišljenje, kao njihovog profesora koga izuzetno cijene, bez obzira što je njihov profesor koji predaje srpski po svom rođenju Musliman. Bila sam poražena kada mi je jedan od učenika na čas donio jedan pamflet koji se pojavio odmah poslije događaja u starom gradu. Pamflet je bio potpisan u ime Bošnjaka BiH. Evocirani su svi mogući podaci pokolja, silovanja, rušenja. Ne znam kome sada to treba. Ja mislim da to što se dogodilo u Trebinju, trebalo je negdje da se dogodi. Samo je puka činjenica što se dogodilo ovdje. Ne znam koliko mi razgovorima možemo da srušimo barijere. Ja vjerujem u omladinu i u moje učenike. Kad bismo mi mogli kao NVO sektor da u marginu gurnemo te političke tenzije, da pustimo čovjeka da sam dođe u kontakt. Kontakt sam sa sobom sve rješava. 

Na kraju se u diskusiju još jednom, uključio Vehid Šehić upoznavajući prisutne da će nevladine organizacije u BiH krenuti u jednu veliku akciju. Tiče se istine i tiče se kažnjavanja svih ratnih zločinaca bez obzira iz koje nacije dolaze. Mi smo svjedoci onoga što se događalo i svaki će sud krenuti od toga da svi zločinci moraju biti kažnjeni. Moramo stvarati pretpostavku da se ratnim zločincima, svima koji su se ogriješili o humanitarno pravo, možda za dvije godine, ja bih bio sretan da je to sutra, sudi u ovoj državi, a ne da od njih pravimo nacionalne heroje. To je naša obaveza. Još uvijek se kriju mnoge stvari. I Zbog toga je važno da pružimo podršku radu Haškog tribunala, na svaki mogući način. Ne smijemo kriti ratne zločince niti prešućivati njihovo prebivalište. Ne smijemo dozvoliti da oni postaju nacionalni heroji. Samo tako ćemo stvoriti uslove za bolju i sretniju budućnost BiH. 

Još nekoliko trebinjaca je u diskusiji izrazilo svoje duboko neslaganje sa terorističkim činom koji se desio u Trebinju. Činjenica je da niko nije javno do sada digao glas protiv tog čina, nešto zbog konsternacije koja je natupila poslije toga, nešto zbog straha a i većina medija nije bila spremna i nije htjela da reaguje (osim radija Pegaz u Trebinju). Zbog toga su svi prisutni irazili zadovoljstvo ovim skupom i sugerisali su izdavanje saopštenja sa ovog okruglog stola u kojem će biti prezentirani zaključci.  

LIGA ZA ZAŠTITU PRIVATNE SVOJINE I LJUDSKIH PRAVA - TREBINJE

FORUM GRAĐANA TUZLE

SAOPŠTENJE

Sinoć je u Trebinju, u organizaciji nevladinih organizacija: Lige za zaštitu privatne svojine i ljudskih prava iz Trebinja, Foruma grđaana Tuzle, i Građanskog alternativnog BiH, u prisustvu 20 predstavnika političkih partija i nevladinih organizacija, održan okrugli sto na temu ”Dijalogom do razumijevnja”. Uvodničari na okruglom stolu g. Vehid Šehić, predsjednik GAP-a i Foruma građana Tuzle i g. Nikola Sekulović, predsjednik Lige za zaštitu privatne svojine i Ijudskih prava, su govorili o aktuelnoj politčkoj situaciji u BiH, ulozi nevladih organizacija i civilnih inicijativa te putevima saradnje, dijaloga i razumijevanja među Ijudima različitih nacija, vjera, političkih i drugih opredjeljenja. 


Ovaj okrugli sto i vaše učešće u njegovom radu pokazuje da u Trebinju postoje ljudi koji imaju snagu da se suprotstave svima onima koji raspiruju mržnju, vjersku i nacionalnu netolerenciju, i koji nas žele vratiti u srednji vijek. Smatram da vaš grad nije onakav kakvim ga žele prikazati tj. kao crnu tačku na geografskoj mapi BiH, i zato sam danas ovdje sa vama i našim prijateljima iz Lige – rekao je Vehid Šehić u svom uvodnom izlaganju. 


Naša težnja, kao nastojanja svih ljudi koji vole ovaj grad je, da budemo svuda rado viđen gost ali i dobar domaćin. Zato organizujemo ovakve sesije, da bi digli svoj glas i protivili se onima koji nas žele zatvoriti u geta i izolovati od svijeta. Moramo biti glasniji da bi ideja suživota i zajedničke budućnosti pobijedila mračnjačke umove i ideologe podjela, koje smo imali priliku ponovo da vidimo na ulicama Trebinja, Banjaluke, Mostara, Sarajeva.. - rekao je Nikola Sekulović predsjednik Lige.. 


U dvosatnoj diskusiji koja je odisala duhom tolerancije i razumijevanja, baš onako kako se i zvao radni naslov ovog skupa, trasirani su putevi za buduću saradnju na planu medijskih kuća, omladinskih i nevladinih organizacija iz oba grada, te načelno dogovoreno o održavanju sličnog skupa u Tuzli. 

31. maj 2001.

Učesnici okruglog stola

***

U želji da proširimo uticaj GAP BiH na što više mjesta u BiH kao i da otvorimo diskusiju o aktuelnim političkim temama i u sredinama gdje se otvoreni dijalog na razne načine opstruira, odlučili smo se za vođenje dijaloga u Istočnoj BiH, u Zvorniku. Zvornik je malo mjesto na granici sa SR YU i vrlo jakim uticajem SDS-a. Prodor građanske misli, kao što je slučaj i sa ostalim mjestima u RS u Istočnoj BiH, ide veoma sporo i teško. Zvornik je i mjesto koje je među prvim zauzeto od strane srpske vojske početkom rata u BiH, mjesto gdje su masovno kršena ljudska prava (mnogo prognanih i likvidiranih Bošnjaka). 

UNHCR je u ovom gradu kao i u nekoliko drugih gradova Istočne BiH (Višegrad, Foča, Bijeljina…) poslije rata pokrenuo projekat Demokratskih čitaonica koje su imale za cilj razbijanje informativne blokade putem dostavljanja štampe iz Federacije BiH i R Hrvatske u ta mjesta. Na taj način su građani mogli besplatno da imaju informacije. Nakon prestanka projekta većina čitaonica se preregistrovala u udruženja građana pod nazivom Demokratski centar “Nove nade”. Takvo udruženje je registrovano i u Zvorniku a sa udruženjima iz mreže demokratskih centara u Foči i Višegradu, FGT je već ostvario dobru saradnju. 

U Zvorniku takođe uspješno djeluje od 1998. godine i Centar informativne pravne pomoći, te smo u dogovoru sa odgovornim osobama iz te dvije NVO, organizovali okrugli sto/javnu tribinu na temu: “Uloga NVO u promociji ljudskih prava”. Za temu je namjerno odabrana nešto “lakša oblast” da bi se kroz dijalog dotakli i ozbiljnijih i diskutabilnijih stvari (kao npr. uloga Haškog tribunala).

Lična karta NVO Demokratski centar “Nove nade” Zvornik

(direktor – Branko Vejnović)

Demografska struktura Zvornika i okolnih opština je karakteristična po visokom broju raseljenih lica. U svjetlu ovakve situacije Demokratski centar “Nove nade” Zvornik je od prvih dana služio kao kontaktna tačka za povećavanje broja srpskih raseljenih lica koja su željela da se vrate u Federaciju BiH, posebno u Sarajevo. Pored pružanja uopštenih savjeta i moralne podrške DC “Nove nade” Zvornik je svake dvije sedmice organizovao sastanke za raseljena lica srpske nacionalnosti sa predstavnicima Centra za pružanje pravne pomoći koji su davali informacije o imovinskim zakonima, pomoć pri povratku, privatizaciji itd. U saradnji sa UNHCR-om DC “Nove nade” Zvornik je učestvovao u organizovanju putovanja autobusom u Federaciju BiH. DC “Nove nade” Zvornik je jedino mjesto u regiji gdje su novine i časopisi iz Federacije BiH i iz Hrvatske dostupni javnosti. Dobro opremljen, sa preko 1.000 knjiga i brošura međunarodnih organizacija, DC “Nove nade” Zvornik posjećuje oko 180, većinom mladih građana, sedmično. Održavaju se sedmični kursevi engleskog jezika za djecu i odrasle. Takođe DC “nove nade” Zvornik je mjesto dvomjesečnog sastanka regionalnog NVO foruma koji obuhvata 25 NVO-a iz Zvornika, Vlasenice, Milića, Šekovića, Bratunca i Srebrenice.

Lična karta NVO CIPP Zvornik (Centar informativne pravne pomoći)
(Izvršni direktor – Milena Savić)

Centar informativne pravne pomoći u Zvorniku, registrovan kao udruženje građana, počeo je sa radom u martu 1998. godine. Centar od svog osnivanja djeluje na regionalnom principu, na području oba entiteta BiH, na stvaranju uslova za zaštitu ljudskih prava i sloboda. Uporedo sa promocijom ljudskih prava i edukacijom organa vlasti i građana, Centar svojim aktivnostima utiče na izradu i primjenu pozitivnih zakonskih i podzakonskih akata od strane organa vlasti. Takođe, Centar pruža besplatnu pravnu pomoć (pismena, usmena, zastupanje sudskim i drugim postupcima), izbjeglicama, raseljenim licima i povratnicima kao i svim drugim građanima uz praćenje sudskih postupaka i monitoring rada organa vlasti.

Okrugli sto/javna tribina: “Uloga NVO u promociji ljudskih prava”

Javna tribina održana je 23. juna 2001. godine u Zvorniku. Javnu tribinu je otvorio direktor DC “Nove nade” Branko Vejnović, koji je pozdravio goste i najavio diskusiju na odabranu temu. Tribini je prisustvovalo oko trideset građana Zvornika, te predstavnici nekoliko medija.

O ulozi nevladinih organizacija u zaštiti ljudskih prava u uvodnom reeratu govorio je Vehid Šehić, iz čijeg govora naglašavamo samo neke dijelove, kao npr. postojanje individualnih i kolektivnih ljudskih prava sa čime se naročito u BiH manipuliše. Kod nas su, kaže Šehić, izvedena kolektivna prava zloupotrijebljena naročito u zadnjih 10 ili 15 godina. Mi živimo u vremenu gdje ljudi ne mogu da ostvare temeljna ljudska prava, pravo na imovinu, pravo na socijalno zaštitu, pravo na rad. Danas se to pokušava zanemariti, ističući isključivo kolektivna prava gdje čovjek kao individua i ljudsko biće postaje samo broj i procenat. Znaći čovjek bez identiteta. A jedno od temeljnih prava je da svaki čovjek mora imati svoje identitet kao pojedinac a onda neki kolektivni identitet - državljanstvo, pripadnost nekoj naciji ili religiji. Znaći, ovdje je obrnut sistem vrijednosti koji građane i narode ove države dovodi u vrlo težak položaj. Mi smo zemlja koja nema demokratskih tradicija i ljudi koji žive u toj zemlji i zemljama u okruženju nemaju osjaćaj za dijalog, za afirmisanje demokratije kao volje naroda koja se ne smije zloupotrijebiti. Imamo stanje gdje smo prepustili da o našoj sudini odlučuju neki koji najmanje vode računa o vitalnim nacionalnim interesima naroda. 

U ovakvoj situaciji, prema Šehiću, nevladine organizacije moraju afirmisati dijalog kao jedini način komunikacije među ljudima bez obzira na suptostavljene stavove. One trebaju da promovišu određena ljudska prava kao npr. pravo na imovinu, pravo na slobodan izbor mjesta boravka i pravo na socijalnu zaštitu. Mnoga prava se u ovom trenutku ne mogu ostvariti jer je takva objektivna situacija i zato se u ovom trenutku treba fokusirati na 3,4 temeljna ljudska prava. U toj situaciji NVO-i koji se bave zaštitom ljudskih prava moraju biti u sukobu sa aktuelnom vlašću i narano moraju se baviti politikom, jer ako se borimo za ostvarenja ljudskih prava to je visoki stepen politike

I na kraju je Šehić zatražio od prisutnih da u svom budućem radu pokušaju afirmisati i iskoristiti jedno od osnovnih prava definisano Zakonom o slobodnom pristupu informacijama. Mi sad kao NVO imamo pravo tražiti od opštine, MUP-a, državne bezbjednosti, podatke koji ineresuju određene građane. I tako ćemo uspostaviti dijalog između nas građana i između NVO-a i aktuelne vlasti.  Tim se zakonom ukazujemo da vlast i sve njene institucije u prvom redu moraju biti servis građana a ne sredstvo kojim će se vladati građanima. 

O jednom od temeljnih ljudskih prava – pravu na imovinu, govorila je Mira Jugović-Mišić, predsjednica Odbora za zaštitu ljudskih prava Foruma građana Tuzle. Ona je učesnike upoznala sa osnovnim pravnim propisima kojima se reguliše pravo na imovinu kao jedno od osnovnih ljudskih prava koje se danas u BiH najviše krši i najteže ostvaruje. 

Pravo na imovinu je skraćeni naziv prava svakog lica fizičkog ili pravnog za zaštitu od akata kojima se ukidaju i ometaju vlasnikova prava korištenja i raspolaganja svojom imovinom. Ovo pravo je sadržaj mnogih međunarodnih pravniih dokumenata, počevši od rimskog prava, preko Deklaracije o pravima čovjeka i građanina do Univerzalne deklaracije o pravima čovjeka iUN-a iz 1948 godine koja je inkoporirana u mnoge međunarodne akte. 

Kada je riječ o pravu na imovinu u BiH, mora se prije svega poći od Dejtonskog utava kao najvišeg akta naše države kojim je zagarantovano da će sva lica na teritoriji BiH uživati ljudska prava i slobode određene Evropskom konvencijom za zaštitu ljudskih prava i osnovnih sloboda kao i njenim protokolima. Među tim pravima je i pravo na imovinu kao jedno od osnovnih prava sadržano u protokolu evropske konvencije kao član 1 protokola u kojem se kaže da svako fizičko i pravno lice ima pravo na neometano uživanje svoje imovine i niko ne može biti lišen svoje imovine osim u javnom interesu i pod uslovima predviđenim zakonom i opšpim načelim međunarodnog prava. 

Rat u BiH, koji je doveo do velikog pomjeranja stanovništva, proizveo je za posljedicu Zakona o raspolaganju privremeno napuštenim nekretninama u svojini građana od strane opština koje su bez obzira na opravdanost u ratnim godinama, proizveli mnogo negativnih posljedica u oblasti vlasničkih prava. Iz tih razloga međunarodna zajednica u Dejtonskom sporazumu pored odredaba o ljudskim pravima posebnu pažnju posvećuje pravu na povratak izbjeglih i raseljenih lica. kroz Aneks 7 sporazuma u kojem se izričito navodi da sva izbjegla i raseljena lica imaju pravo da se slobodno vrate na svoja ognjišta kao i pravo da im se vrati imovina koja im je oduzeta u toku neprijateljstava od 1992 godine kao i da im se nadoknadi sva imovina koja im se ne može vratiti. Značaj prava na imovinu, iskazan je u ovom Aneksu i kroz formiranje Komisije za povrat imovine raseljenih lica i izbjeglica čiji je mandat da prima i odlučuje o svakom potraživanju nepokretne imovine izbjeglih i raseljenih lica. 

Iz sveg navedenog se vidi da je Dejtonski mirovni sporazum dao osnovni pravni okvir za zaštitu privatne imovine i njeno vraćanje stvarnim titularima.

Međutim, ma koliko odredbe Sporazuma i njegovi Aneksi davali garanciju poštivanja osnovnih ljudskih prava i sloboda oni nisu bili praćeni efikasnim i preciznim odredbama koje predviđaju i omogućavaju način ostvarivanja tih prava i mehanizme njihove zaštite što je davalo mogućnost da nečije pravo na imovinu bude trajno i poništeno.

Stoga je bilo neophodno što preciznije definisati nadležnost pojedinih državnih organa i tijela i ustanoviti mehanizme koji će biti na raspolaganju pojedincima, žrtvama kršenja tih prava, da ostvare svoje pravo Zbog toga su pod pritiskom međunarodne zajednice i izravno Visokog predstavnika donešeni zakoni koji donekle koriguju ove nepravilnosti. 

Na kraju, može se zaključiti da sa ovakvim pravnim regulisanjem mehanizama zaštite zagarantovanih prava “Dejtoskim mirovnim sporazumom” kao i sankcijama koje su predviđene za kršioce tih prava, ovaj novi paket zakona, nametnut od strane Visokog predstavnika, je stvorio prilično cjelovit pravni osnov za ostvarivanje i zaštitu ljudskih prava zagarantovanih Dejtonskim sporazumom koja su se nakon ovih propisa, može se slobodno reći, već u protekloj 2000 godini dosta ozbiljnije počela rješavati. 

O praćenju implementacije zaštite ljudskih prava i pozitivnim iskustvima iz te oblasti u regiji Zvornik pa i šire govorila je Milena Savić, izvršni direktor CIPP (Centar informativne pravne pomoći). 

Jedan od prioritetnih zadataka CIPP-a je uticaj na aktuelne vlasti da poštuju određene propise iz oblasti zaštite ljusdkih prava. Kroz kontinuirano praćenje implementacije mnoštva zakonskih propisa, CIPP je sa ostalim koalicionim partnerima prošle godine pokrenuo javnu kampanju iz domena javnog zastupanja. Naši koalicioni partneri, kaže g-đa Milena Savić, su bile NVO-i iz domena djelatnosti koji se bave pitanjima izbjeglih i raseljenih, pitanjima mladih i pitanjima polažaja žena. Željeli smo da utičemo na vlasti i u tom cilju smo osnovali jedno tijelo, od nas koalicionih partnera, koje smo kasnije definisali i proširili kao građansko savjetodavno rijelo. Kroz praksu smo ustanovili da se najšeće krši osnovno ljudsko pravo -  pravo na imovinu. Pridobili smo podršku opštinske vlasti koja nam je delegirala svog predstavnika u građansko savjetodavno tijelo i ne samo sa opštinskog lokalnog nivoa vlasti već i višeg nivoa tako da smo dobili i predstavnika republičkog organa vlasti. Takođe smo uključili i jednog predstavnika povratnika. Djelujući u kratkom vremenskom periodu uspjeli smo da utičemo na organe vlasti, recimo da primjenjuju i da poštuju neke naše donešene stavove, mišljenja i sugestije. Primjera radi uticali smo na uspostavu šire koordinacije između nadležnih organa vlasti u oba entiteta u razmjeni određenih baza podataka i slično. Zatim, uticali smo da se neka prava nekih ljudi, koji su kandidovali svoje slučajeve građanskom savjetodavnom tijelu, riješe. Do sada, a to je par mjeseci, imamo dosta dobre rezultate. 

Jako je važno da se u cilju što bolje realizacije ove naše aktivnosti ostvari uticaj na javnost, da prihvati takvo jedno savjetodavbo tijelo odnosno jedan takav način rada NVO-a. Mi smo u prošlom periodu nastojali a i danas se borimo da se ta grupa prihvati od javnosti kao neko određeno legitimno savjetodavno građansko tijelo sa stalnim statusom u društvu. 

U diskusiju su se uključili i prisutni. Za riječ se javila Jagoda Petrović, predstavnik Udruženja građana “Milićanin” iz Milića (Istočna BiH, RS). Prema njenoj izjavi kršenje ljudskih prava u Milićima je svakodnevna pojava i ljudi se stalno javljaju u udruženje sa molbom za pomoć. Radi se o narušavanju prava na rad do prava na političko opredjeljenje, pa čak i do zabrane kretanja za određene skupine ljudi (zabrana ulaska u autobus, zabrana djeci da se voze autobusom, zabrana djeci da idu na ljetovanje u Federaciju, zabrana da odu na sportske terene). Takođe se predsjedniku udruženja zabranjuje praćenje rada Skupštine (kao posmatrača). U našu kancelariju pravne pomoći, kaže g-đa Petrović, nažalost još ni jedan povratnik se nije javio. To tumačimo uticajem odbornika vladajuće garniture na povratnike, vjerovatno im govore da naše udruženje nije u milosti vlasti ili na drugi način vrše pritisak na njih, tako da povratnici (Bošnjaci) radije plate negdje fotokopiranje ili kucanje nekog zahtjeva nego da to kod nas urade besplatno. 

Diskusiju je komentarisala g-đa Savić, koja naglašava da je upravo zbog takvih slučajeva nama jako važno da uspostavimo kontakt sa drugim NVO-ima i da imamo njihovu podršku u našem radu, da znamo a i da možemo drugima reći da nismo sami u našim nastojanjima. Ako hoćemo da ostvarujemo neki pristup prema javnosti moramo se otvoriti i upoznati neke druge NVO-e, javnost, medije, vlast, sa svojim programima. Mora biti i vlast upoznata sa našom aktivnošću. U pristupu zakonodavnim tijelima, u sistemu praćenja rada sjednica, jako je bitno ostvariti taj nekakav transparentni odnos prema vlasti. 

Ja bih predložila za rješavanje bilo kakvog konflikta dijalog, kaže g-đa Savić. Dijalog između Udruženja Milićanin i npr. predstavnika vlasti. Znaći, treba tražiti akreditaciju za prisutnost sjednici Skupštine opštine. Još nesto što sam primjetila u radu sa lokalnom vlašću je da sam vidjela da su recimo općinske vlasti pa i republičke, nedovoljno edukovane u smislu shvatanja značaja i misije i vizije i programskih aktivnosti pojedinih udruženja odnosno svih udruženja. Tu moramo raditi kao NVO, educirati i organe vlasti i NVO. Znači moramo uticati educirajući jedni druge. Kada bude malo više utijaca i saznanja organa vlasti šta je to NVO sektor, šta su programske aktivnosti i sl. biće manje problema. 

Ima li korumpiranosti u NVO sektoru? Ima li pojedinih ljudi koji su korumpirani? Hoće li doći do toga da nevladine organizacije postanu uticajne, bila su još neka od pitanja iz auditorijuma

Mira Mišić: To jako zavisi od nevladine organizacije. Koliko je ona uporna, transparentna, koliko se ona vidi u javnosti. Ja sve što radim i sve što dobijem od predmeta, vjerujte da uputim dopise svim nadležnim organima ispred Foruma a ne ispred stranke i rijetko mi se dogodi da ne dobijem odgovor. Vrlo rijetko. Bez obzira da li oni meni navode svoje činjenice ali u principu vrlo rijetko mi se dogodi da ne dobijem odgovor. Ne bude u 7 dana, ali za 15 dana odgovor stigne. I to meni daje pravac i put kako da je dalje idem. Pretpostavljam da i vi tako radite. Znači, da ipak nismo bez uticaja i da ipak nismo nezanimljivi toj vlasti.

Objašnjenje je pokušao dati i Vehid Šehić: 80% nevladinog sektora je biznis sektor. Vrlo je malo nevladinih organizacija koje su nastale iz ubjeđenja da se treba za nešto boriti. Forum je formiran u februaru 93 godine ne znajući apsolutno šta će biti i sa BiH i sa svima nama. Februar 93, znači početak rata i tada smo zacrtali sve svoje ciljeve i načela od kojih ni danas ne odstupamo. Tada samo bili jedini u BiH. Nakon Dejtona dolazi do formiranja mnogih NVO. Mnoge NVO su krenule tek onog trenutka kad su dobili sredstva. I to je veliki problem NVO i zato mi svi sad dolazimo u vrlo tešku situaciju oko finansiranja. Kako se nametnuti? Rekao sam da neke NVO koji stvarno žele neke promjene moraju imati politički identitet, mora se reagovati na događanja BiH, mora se reagovati na događanja u našem okruženju. Jedino saopštenje koje nije podleglo samo nacionalnom niti je podleglo samo dešavanju Trebinje, Banja Luka, je bilo saopštenje Foruma građana Tuzle koje je javnost upozorilo na pogubnost tri velikonacionalistička koncepta koja su oličeni u jednoj četničkoj, ustaškoj i fundamentalističkoj organizaciji ili ideji. Tu rečenicu mnogi mediji nisu smjeli pročitati ali nama su se javili mnogi ljudi koji su to podržali. I u tom pravcu i na taj način treba djelovati.

Ovim je završen okrugli sto uz zaključak da je dijalog i saradnja između nevladinih organizacija i građana najbolji put da se pokušaju riješiti neki od važnih problema u lokalnim sredinama kao i u BiH kao državi. 

***

Povezivanje i razmjena iskustava GAP-a i njegovih članica sa sličnim organizacijama iz R Hrvatske i SRJ je jedan od ciljeva ovog projekta. To je razlog što smo u ovom periodu realizirali dvije posjete predstavnika GAP-a, i to jednu u Zagreb (R Hrvatska) i drugu u SRJ (Novi Sad i Beograd).

Posjeta GAP BiH delagacije NVO-ima u R Hrvatskoj, Zagreb

Dva člana Predsjedništva GAP BiH – Vehid Šehić i Branko Todorović, posjetila su nevladine organizacije u Hrvatskoj (Zagreb), u periodu od 2 – 4. jula 2001. godine. Razlog posjete je bio uspostavljanje čvršće saradnje sa nekim nevladinim organizacijama sa kojima saradnja traje od 1995.godine i iz koje je proizašao i prvi zajednički projekat pod nazivom “Civilni dijalog”. Nosioci tog projekta su bili Forum građana Tuzle, Antiratna kampanja Hrvatske i Beogradski krug. Od 1996. godine kada je započeta realizacija ovog projekta učinjeno je mnogo na razumijevanju situacije u BiH, Hrvatskoj i Jugoslaviji. Tada su stvorene pretpostavke za utvrđivanje zajedničkih ciljeva i pokušaja afirmacije građanskog društva kao i javnog mijenja kao društvene instituacije bez koje se ne može ni govoriti o demokratizaciji ovog prostora, primjeni i zaštiti ljudskih prava i osnovnih sloboda. 


Kada je u pitanju NVO scena R Hrvatske, saradnja GAP BiH  je bila najkvalitetnija sa Antiratnom kampanjom koju čine 18 nevladinih organizacija, te Helsinški odbor za ljudska prava. Tokom posjete obavljeno je više pojedinačnih razgovora sa predstavnicima NVO-a iz Hrvatske: Građanskim odborom za zaštitu ljudskih prava iz Zagreba, Centrom za mirovne studije, Centrom za mir i nenasilje iz Osijeka, Odborom za direktnu zaštitu ljudskih prava iz Zagreba, GONG-om, Evropskim domom, HHO itd. Zaključeno je da postoji jedinstven interes NVO-a iz Hrvatske i BiH da: 

· u prvom redu promovišu ideju o utvrđivanju istine o svemu što se desilo u zadnjih 10 godina na prostoru ex-YU kao pretpostavke za uspostavljanje provjerenja među ljudima koji žive na ovim prostorima. 

· moramo u javnom mnijenju BiH i R Hrvatske afirmisati rad Haškog tribunala kao međunarodne institucije koja ne samo treba da procesuira ratne zločine nego svojim radom treba da doprinese uspostavi povjerenja i pomirenja, a da u isto vrijeme omogući objektivno sagledavanje istine o neposrednoj prošlosti. 

· jedna od zajedničkih aktivnosti NVO-a na prostoru ne samo Hrvartske i BiH, nego i na čitavoj teritoriji Jugoistočne Evrope, bi trebala biti afirmacija prava na prigovor savjesti, civilnog služenja vojnog roka, s konačnim ciljem i pokušajem da prostor Jugoistočne Evrope u budućnosti bude demilitarizirano područje. 

· naša saradnja mora biti proširena i na NVO-e širom Evrope jer smo svjesni činjenica da je NVO sektor na ovom području na početku svog razvoja tako da su nam potrebna iskustva drugih. 

4. jula 2001. godine u Evropskom domu u Zagrebu  je održana javna tribina pod nazivom “Istina, pravda, odgovornost” na kojoj su govorili Veran Matić, glavni i odgovorni urednik B-92 iz Beograda i Vehid Šehić, predsjednik GAP BiH i Foruma građana Tuzle, a koja je održana u sklopu obilježavanja 10 godina postojanja Antiratne kampanje Hrvatske. Tribini su prisustovali predstavnici mnogih NVO iz Hrvatske, kao i predstavnici aktuelnih vlasti Hrvatske i nekih političkih stranaka. Posjeta delegacije GAP BiH izazvala je i pozornost medija u Hrvatskoj, kako pisanih tako i elektronskih, gdje je dato više intervjua (Novi list, Jutarnji list i Večernji list, kao i izjave za HRT). 

Mislimo da je ova posjeta opravdala naša očekivanja te smo zaključili da moramo nastaviti sa direktnom komunikacijom kao i redovnom razmjenom informacija. Intencija je zajedničko djelovanje i pravodobno reagovanje povodom nekih aktuelnih pojava u društvu. Želja za regionalnom saradnjom kao i za eventualnim zajedničkim projektom koji bi obuhvatio prostor Jugoistočne Evrope je obostrano izražena.

U toku 2001. godine, FGT kao centar GAP-a je održavao stalnu komunikaciju sa ostalim članicama GAP-a. Više njih je tražilo da se kroz održavanje okruglih stolova ili seminara pomogne njihov rad (Foča, Višegrad, Velika Kladuša…). Međutim zbog ograničenih sredstava a i predviđenih projektnih aktivnosti odlučili smo da ovaj put seminar o organizacionim vještinama i upravljanju nevladinim organizacijama održimo za male NVO-e iz regije Mostar (Hercegovina).  Za tu priliku angažovali smo predavače iz Centra za regionalnu suradnju Livno, inače članicu GAP BiH, a domaćin je bila takođe članica GAP-a – CUPIDO Mostar.

Slika nevladinih organizacija iz regije Mostara

(prema analizi CGS Livno)

Na području mostarske regije registrirano je puno nevladinih organizacija u raznim oblastima, od udruženja pčelara, poljoprivrednika, povratnika, prognanika, udruženja žena, do organizacija koje se bave poticanjem aktivnog sudjelovanja građana u životu zajednice i podizanja svijesti građana te zaštite i afirmacije građanskih i ljudskih prava. Objektivno gledajući, veoma malo organizacija radi efektivno i postiže mjerljive rezultate. 

Nesporna je činjenica da ove nevladine ili neprofitne organizacije igraju važnu ulogu u složenom demokratskom procesu promjene društva, kao i podržavanju demokracije. Međutim, treba imati na umu čitav niz prepreka s kojima se susrećemo. Stvarnost političkog, ekonomskog i društvenog života ne uklapa se u ideale demokratske teorije. Iz razgovora sa predstavnicima NVO koje su sudjelovale na treningu može se zaključiti da djelatnici nevladinih organizacija pate od nedostatka sredstava, niskih ili najčešće nikakvih plaća, prekomjernog rada, nedostatka opreme i prostora za rad itd. Naš zaključak je da te organizacije nemaju ili ne poznaju krajnji cilj svoje organizacije kao ni dugoročne i kratkoročne ciljeve, ne znaju koja je misija njihove organizacije. Iz toga neizbježno slijedi da oni svi vrlo rijetko, ako i ikada, nalaze vremena za razmišljanje o onome čime se bave, koja je njihova uloga i svrha u okviru građanskog društva i kako uspostaviti dodir s ostatkom društva a posebno s političkim krugovima, privatnim sektorom i medijima. Pored toga gotovo niti jedna organizacija nema definiranu strukturu organizacije a što je najvažnije nema vodstva niti misije, elemenata bez kojih nema ni organizacije. 

Odgovor za ovakvo stanje leži u nepoznavanju i neprimjenjivanju menadžmenta za nevladine organizacije. Volonteri i zaposlenici udruga često ne vjeruju tehnikama profesionalnog menadžmenta. Njima improvizacija i spontanost, premda često dovode do kaosa i manjka sigurnosti, predstavljaju vrijednost – često povezanu sa specifičnom radnom atmosferom. Uporaba metoda «drugog» (poslovnog) svijeta predstavlja prijetnju identitetu udruge i pomiče osnovni razlog postojanja udruge u drugu perspektivu.

No, upravo dobar menadžment omogućuje povezivanje misije s uspješnošću njenog ostvarenja, osiguravajući očuvanje jedinstvenosti udruge. Korištenje menadžmenta pobuđuje određeni strah kod volontera u udrugama, ali je on jednostavno posljedica razvoja i uspjeha udruge. Više ljudi znači i više novca, širi djelokrug rada i više zadataka – što sve zajedno zahtjeva drukčiji pristup nego na početku, kada nam je samo naša vizija davala polet za rad. Ako to ne prihvatimo kao nuždu – nećemo uspjeti. To vrijedi, kako za pojedine organizacije, tako i treći sektor u cjelini. 

Jedan od uzroka naglog razvoja tog sektora u posljednjih nekoliko godina je i rast očekivanja javnosti i iznimna odgovornost u ispunjavanju tih očekivanja. Možemo li iskoristiti mogućnosti i upotrijebiti naš utjecaj na razvoj promjena u zemlji, istodobno razvijajući razinu svijesti građana, uvelike će ovisiti o tome jesmo li mi – volonteri i zaposlenici u udruzi – sposobni ispuniti misiju udruge, koristeći suvremene tehnike menadžmenta koje su u pravilu razvijene za poslovni sektor.

Trening za NVO iz regije Mostara

Trening je održan 20. jula 2001.godine u Mostaru, na temu “Osnove upravljanja nevladinim organizacijama”. 

Trening je bio raspoređen u tri dijela. Kao vježbu sudionici su izradili misiju svojih organizacija. Cijelim tokom treninga predstavnici su aktivno sudjelovali, što pokazuje i provedena anketa. Smatramo da su sudionici razumjeli važnost menadžmenta, odnosno procesa upravljanja u nevladinim organizacijama, i prihvatili primjenjivost profesionalnog menadžmenta u NVO. 

Za sudionike je pripremljen detaljan materijal o Menadžmentu u udrugama, popis svih donatora koji se trenutno nalaze u Bosni i Hercegovini te popis svih ambasada kojima se mogu obratiti za pomoć.

Učesnici:

1. Idriz Čilić, “EKO Neretva”, Mostar

2. Zekija Begović, “EKO Neretva”, Mostar

3. Dražena Škoro, “Koraci Nade”, Mostar

4. Radić Anka, “Dom”, Nevesinje

5. Miletić Vera, “Udruženje žena”, Mostar

6. Džemal Šunje, “CUPIDO”, Mostar

7. Zehra Gozo, “Piramida”, Mostar

8. Alija Bijavica, Radio Stari most, Mostar

9. Aida Behmen, Helsinški komitet za ljudska prava u BiH, ured Mostar

10. Marija Vlaho, Nansen Dialogue Centar, Mostar

11. Amra Krasić, ZGP, Mostar

12. Purajlić Adela, Udruženje žena, Mostar

13. Zulka Baljak, Centar za građansku suradnju Livno

14. Sonja Garić, CGS Livno

15. Alison Sopp. CGS Livno

16. Mustačević Ermin, FGT

Evaluacija treninga

Anketa je provedena sa ciljem ocjenjivanja opravdanosti obuke.

1. Koje su teme bile najinteresantnije na treningu: Osnove upravljanja nevladinom organizacijom, Struktura NVO; Ciljevi, misija, vizija, akcije; Sve teme podjednako; Kako realizirati misiju, Radionica: izrada misije organizacije, Određivanje potreba zajednice, Ciljevi, Komunikacija s javnošću, Organizacija poslova unutar NVO; Razmjena iskustava po svim temama; Planiranje u organizacija; 

2. Svi sudionici smatraju da je trening sadržavao aktivno sudjelovanje predstavnika NVO.

3. Svi ispitani smatraju da je trening sadržavao dovoljno praktičnog iskustva; 

4. 90,32 % sudionika misli da je prezentirano dovoljno pisanog materijala.

5. Svi ispitani smatraju da su treneri teme prezentirali vrlo dobro. Loših ocjena nije bilo.

6. Svi sudionici bi sličan trening preporučili i drugim NVO i drugim zainteresiranim građanima. 

7. Ostali komentari: Potrebno je evidentirati iskustva prisutnih radi organiziranja budućih treninga; Više edukacije i prezentacija za EKO udruge; Preporučujem sličan trening na temu financiranje–prikupljanje sredstava;  Treba nastaviti sa sličnim treninzima; Potrebno je više treninga i edukacije NVO-a iz različitih oblasti; Pokušati osigurati učešće većeg broja donatora, Ovakvi treninzi su korisni za NVO…

Možemo zaključiti da je ovaj trening bio koristan za predstavnike nevladinih organizacija i da je potrebno nastaviti sa sličnom edukacijom.

Posjeta GAP BiH delagacije NVO-ima u SRJ, Novi Sad i Beograd

20-21. septembra 2001. godine, drugu posjetu u okviru ovog projekta NVO-ima u SRJ (Novi Sad i Beograd) relizirala je delegacija GAP BiH u sastavu:
1. Vehid Šehić, Forum građana Tuzle

2. Branko Todorović, Helsinški odbor za ljudska prava u RS

3. Dušan Šehovac, DISS Ilidža

U dvodnevnoj posjeti delegacija je imala razgovore sa nevladinim organizacijama u Novom Sadu, sa predsjednikom pokrajinske Skupštine Vojvodine i sa predstavnicima aktuelne vlasti u SRJ.

Prilikom posjete SRJ članovi GAP BiH su imali susrete u prvom redu sa predstavnicima onih nevladinih organizacija koje žele subregionalnu i regionalnu saradnju na ovom području a isto tako i sa nekim političkim liderima koji su do oktobarskih izbora u Jugoslaviji predstavljali alternativu i predstavljali su dio aktera civilnog društva na području bivše Jugoslavije. Posjeta koja je obavljena predsjedniku Skupštine Vojvodine Nenadu Čanku je iskorištena da se istraje u borbi za istinu na ovim područjima i svemu onome što se dešavalo u periodu 1991-1995, odnosno za period rata u Hrvatskoj i BiH. Razgovaralo se i o trenutnoj političkoj situaciji u SRYU odnosu federalnih jedinica Srbije i Crne Gore, problemu Kosova a isto tako i o Makedoniji. U Beogradu je obavljen i razgovor sa potpredsjednikom Vlade Srbije Žarkom Koračem i tu smo razgovarali o mogućem poboljašanju odnosa između BiH i SRYU i borbi protiv diskriminatorskog odnosa Vlade SRYU i njenog predsjednika prema građanima koji žive u BiH ali na teritoriji Federacije, a koji nemaju isti tretman u SRYU kao građani iz RS-a. Građani Federacije se u SRYU tretiraju kao stranci za razliku od građana RS-a. Iznešen je zahtjev da se izvrši politički pritisak i da se ovaj vid diskriminacije ukine što će sigurno stvoriti pretpostavke za normalizaciju odnosa između dvije države. Sam skup sa predstavnicima NVO-a je protekao u pokušaju izgradnje nove strategije i našeg novog povezivanja, imajući u vidu i činjenicu da su NVO-i imale jednu istorijsku ulogu jer su prve kročile preko granica držvava koje su nastale nakon raspada bivše Jugoslavije. Isto tako smo zaključili da se moramo svi aktivno uključiti i stvoriti jedan pokret protiv terorizma od kojeg nije imuna ni Srbija, odnosno Jugoslavija.       

Sastanak radne grupe Predsjedništva GAP BiH  
Godinu dana nakon preuzimanja vlasti, nekadašnja demokratska opozicija ujedinjena u Alijansi nije prema našem mišljenju (mišljenju alternative) ispunila sva očekivanja. Na političkom polju ne postoji jasna vizija budućnosti Bosne i Hercegovine, takođe ne postoji ni makro niti mikro ekonomski plan za razvoj (održivi razvoj) zemlje dok je borba za ravnopravnost u širem smislu prilično isparcelisana i nema razrađenu zajedničku strategiju. Nakon ukidanja Alternativnog ministarskog vijeća koje je osnovano od strane alternative, a koje je prestalo da djeluje kada je dio njenih članova ušao u vlast, ukazuje se potreba za formiranjem slične organizacije ali u nešto izmijenjnenom obliku. Takođe je potrebno definisati i odnos GAP-a prema sadašnjoj vlasti koja je donedavno kao opozicija bila podržavana od strane Demokratske alternative pa i GAP-a. Zbog ovakvog stanja GAP BiH se našao, kao institucija, u izvjesnom smislu, u jednom praznom hodu bez jasno definisane strategije. 

Sve su ovo bili razlozi za sastanak radne grupe Predsjedništva GAP BiH, koji se održao u Sarajevu, 28. septembra 2001. godine. Sastanku su prisustvovali:

1. Vehid Šehić, Forum građana Tuzle, GAP BiH
2. Srđan Dizdarević, Helsinški komitet za ljudska prava u BiH, GAP BiH
3. Mladen Pandurević, Forum demokratske alternative, GAP BiH

4. Mustafa Omanović, Eko pokret, GAP BiH

5. Gajo Sekulić, Alternativna mirovna inicijativa, GAP BiH

6. Ermin Mustačević, Forum građana Tuzle, GAP BiH

7. Zoran Kulundžić (Friedrich Ebert Stiftung)

U uvodnoj rijeći gosp. Šehić je naglasio da je razlog sastanka reafirmacija GAP-a i Demokratske alternative BiH kao i pokušaj nastavka onoga što je radio AMV (Alternativno ministarsko vijeće). Cilj je formiranje tri ekspertne grupe koje bi se bavile izradom političke platforme za budućnost BiH, ekonomske platforme za održivi razvoj BiH i ravnopravnošću u širem smislu. Ideja nije nova i mi smo je pokušavali i prije inicirati. Više stručnjaka iz ovih oblasti se već ponudilo za učešće u projektu. Nakon izrade platformi alternativa bi mogla da ih ponudi, prvo svom širem sastavu na raspravu a onda i javnosti i predstavnicima vlasti. 

Sličnom idejom se nedavno već bavila jedna grupa eksperata u BiH, rekao je prof. Omanović Mustafa, i tom skupu sam i ja prisustvovao, tako da bi bilo jako dobro da se povežemo i ujedinimo snage. Za razliku od ovdje iznesenog prijedloga osnivanja ekspertnih grupa i rada na tri polja, ova grupa radi na projektima, ali bi se oni mogli uklopiti u naš kocept. Ako su u pitanju tri ekspertne grupe, nastavlja prof. Omanović, ja sam zainteresiran za rad u ovoj koja se odnosi na razvoj i smatram da se mogu naći odgovarajući ljudi za tu grupu. Mi smo taj projekat u AMV-u svojevremeno i počeli, ali se nije mogao naći niko da finansira taj projekat. Ja sam spreman da ponudim prijedloge rješenja za onaj dio koji se odnosi na razvojne projekte i da pripremim materijal za slijedeći sastanak. U nastavku diskusije prof. Omanović se osvrnuo na odnos alternative prema sadašnjoj vlasti (Alijansi) i postavio pitanje: “Kako ćemo sada tretirati one koji su bili u alternativi a sada su u vlasti”. Vezano za ovo mi bismo trebili imati početni materijal - šta je to alternativa danas, šta je to GAP BiH, kako vidimo GAP u budućnosti i kakav će biti naš odnos prema vlasti bez obzira što su to oni ljudi iz alternative sa kojima smo mi do njihovog dolaska na vlast radili. Hoćemo li zadržati kritički stav bez obzira na to ko su oni. Ako ćemo tako raditi ja sam spreman da se uključim. Što se tiče postojanja AMV-a, ne mora to više biti niti može biti AMV, ali to mogu biti ekspertne grupe. 

U diskusiju se ponovo uključio gosp. Šehić naglašavajući da trenutno kroz razne projekte i aktivnosti alternative postoji više integracionih regionalnih inicijativa ali BiH nam je u tom smislu ostala prilično zapostavljena. Ovo je pokušaj da se reafirmira ideja koja je pokrenuta formiranjem AMV-a i koja je u određenom trenutku vremena dala dosta dobre rezultate. Nažalost ulaskom čelnih ljudi AMV-a u vlast prestale su i te aktivnosti. Mi to sada želimo reafirmisati kroz djelovanje tri ekspertne grupe. Potrebno je da ako želimo da radimo na ovoj ideji, pronađemo i angažujemo odgovarajuće ljude koji će okupiti grupe. Svaka grupa će održati sastanak u višednevnom trajanju i nakon rasprave i usaglašavanja ponuditi neki dokumentom koji će pružati viziju budućeg ekonomskog, političkog razvoja BiH kao i platformu za ravnopravnost. Ovo je konsultativni sastanak, iniciranje nečega i postavljane zadataka. Možda je ovo i pravi način da se ovakva ideja realizira, jer ako to ponudi jedna od političkih stranaka odmah će druga imati nešto protiv. 

Sastanku je prisustvovao i šef regionalnog odsjeka fonadacije Friedrich Ebert Stiftung, gosp. Zoran Kulundžić. On je izjavio da je njegova fondacija zainteresirana da finansira da se AMV transformiše u neki drugi oblik i da nastavi sa radom. Prema njegovim iskustvima u radu sa NVO-ima postoji veliki manjak think tank-ova koji mogu ponuditi “policy formulation”, koji mogu biti partner vlastima (neovisni u svom radu, kao npr. Pravni centar u Hrvatskoj). On je takođe istakao da je jako bitno i kako će izgledati ta nova organizacija - hoće li to biti ad hoc ekspertna grupa ili će imati neku organizacionu strukturu. Ono što je bitno za BiH, nastavlja gosp. Kulundžić je ekonomski razvitak. Mislim da tu postoje dva problema: 

· Tu je post-tranzicijski proces u koji ulazi BiH i 

· imamo post war situaciju gdje nemamo organizacije koje mogu filtrirati tj. obrađivati informacije koje ulaze u BiH  i tako obrađene nuditi ih vladi kao policy formulations. 

Na pitanje šta je alternativa danas i šta treba da radi vrlo kratak i decidan odgovor, koji je prihvaćen i u diskusiji koja je poslije uslijedila, dao je gosp. Pandurević: 

Alternatiava je korektiv vlasti, ona je to bila do sada i to u svojoj osnovi treba da bude i u buduće. 

Gosp. Pandurević je takođe ponudio i odgovor na pitanje strukture buduće organizacije: AMV ili organizacija koja će možda imati drugo ime treba da bude projekat GAP-a, ali takođe mislim da sastav te organizacije mora biti personalno prepoznatljiv.

Što se tiče članova AMV-a koji su ušli u vlast, prema gosp. Pandureviću to ne bi trebalo da predstavlja prepreku u radu jer se sa tim ljudim može i treba sarađivati kroz rad ekspertnih timova. Naravno oni ne bi trebali biti u personalnom sastavu nove organizacije, niti bilo ko ko je eksponiran u vlasti, jer bi to otvorilo mogućnost za zlonamjerna tumačenja. I kada su u pitanju neki eksperti iz raznih oblasti (naročito ekonomije) a koji su u vlasti, sa njima se može sarađivati kroz savjete, konsultacije itd. 

Takođe u novoj organizaciji ne bi trebale da budu osobe koje djeluju kroz NVO-e a istovremeno su u vrhovima političkih partija.

Što se tiče odnosa prema Alijansi, iako mi imamo prijateljske odnose sa nekim ljudima iz Alijanse, mi ni na koji način ne smijemo dozvoliti da smo vezani za Alijansu i da budemo njen servis. I na kraju je gosp. Pandurević sugerisao da se nađe adekvatan naziv za tri ekspertne grupe. 

U jednom širem izlaganju, na rad GAP-a, njegova ostvarenja i budućnost kao i na temu ekspertnih grupa, u vrlo krrtičnom tonu osvrnuo se i gosp. Srđan Dizdarević, predsjednik Helsinškog komiteta za ljudska prava u BiH. 

Kada je u pitanju GAP BiH, ideja alternative i razvoja civilnog društva, mislim da smo, kaže gosp. Dizdarević, mi kao GAP, ostali na nivou simbola i na nivou iznevjerenih nada. GAP je pružio šansu jednom broju manjih NVO-a da uđu u društvo sa velikim, da dobiju prepoznatljivost ali mi u akcionom pogledu nismo ništa uradili. 

Drugo, AMV (Vlada u sjeni) je ideja koja je počela krajem 1996. i početkom  1997., a trebala je da dokaže BiH i inostranoj javnosti da u BiH postoje ljudi (Srbi, Hrvati, Bošnjaci iz oba entiteta) koji su spremni da rade zajedno, da rade na zajedničkom projektu i da dijele viziju BiH. To pozicioniranje je trebalo da relativizira apsolut nacionalističkih pristupa prema BiH i ako je išta AMV uradio u kvalitativnom smislu da pomogne BiH onda je to uradio. Mislim da danas AMV nema više smisla i to iz dva razloga. Prvo, zato što su su ti osnovni ciljevi ispunjeni a drugo što postojeća vlast, kakva god da je, nema alternative. Alternativa su nacionalisti. 

Ono što je bitno su dva pravca: 

· jedan je postavljanje civilnog društva, uključujući GAP BiH i sve njegove članice, u poziciju ekvidistance prema svakoj vlasti i istog kritičkog odnosa prema ovoj vlasti kakav smo imali prema prethodnoj, znajući njene objektivne prednosti i slabosti. Znači moje je, kao Helsinškog komiteta, da na isti način kako sam kritikovao SDS, SDA i HDZ  u prethodnom periodu za kršenje ljudksih prava, ukoliko to učini Alijansa, na isti način, bez ikakvog sentimentalizma to prepoznam. To je ono što će činiti snagu civilnog društva, što će biti pozitivno i to je ono gdje ja vidim funkciju nevladinog sektora. 

· i drugi dio je ovo što je ekspertiza, to su think tankovi o čemu bih i ja želio da govorim. Mi u BiH imamo jedan broj spontano razvijenih think tankova koji mnogo više rade na sučeljavanju sa pragmatskim problemima određenih sredina (Goražde, Modriča, Banja Luka, projekata zapošljavanja, mikroprojekata itd.) nego što rade na strateškim pitanjima, od političkih osmišljavanja budućnosti BiH do naučno-tehnoloških, ekonomskih, ekoloških, traženja odgovora, koji mogu da budu komplementarni sa onim što rade vlasti ali mogu da budu i kritični prema onome što vlasti ili ne rade ili loše rade. 

Zato je za mene sada potrebno da se ta dva segmenta u civilnom sektoru iskristališu. Ono što smo mi kao klasične NVO i ono što bi trebalo podržati kao think tankove sa ovim vrlo ambicioznim postavljanjem zadataka. Dakle to treba da budu zaista instituti koji će tražiti odgovore na čitavu gamu društvenih pitanja.

I kvalitativna stvar koju takođe moramo uraditi je da se nametnemo kao partner vlasti. Dakle da se nametnemo kao partner i u smislu dijaloga i u smislu rasprave onoga što je interes BiH i određenih njenih dijelova. Meni dakle, kada se radi o GAP-u, nedostaje da se podrži ono što do sada nismo pokrili. To znači da podržimo stvaranje i održavanje think tankova, da ih izvedemo na razinu zrelosti odgovaranja na ove izazove, to je jedno pitanje i drugo pitanje - mi se 6 godina nismo makli na nekim krupnim pitanjima koja se tiču civilnog društva i koja se tiču opstanka demokratskih procesa. Mi smo još uvijek zemlja bez zrelog sindikata, još uvijek imamo najgore stanje, ne može se porediti ni sa najnerazvijenijim zemljama. Drugo mi nemamo zaštitu potrošaća, nemamo nikakvog barometra, nemamo nikoga ko će se oglasiti u ime potrošaća. Dakle mi te rupe nismo popunili a to se od nas očekivalo. Ako smo popunili na nekim oblastima kao što su ljudska prava, ženska prava, popunili neke elemente demokratizacije, snaženje civilnog društva, edukacije, pokušaja stvaranja dijaloga; na ovim svarima nismo odradili posao. Nismo bili ni dovoljno jaki u kampanjama. Kampanje smo vodili rasitnjeno, neke su srećom uspjele da se objedine na nivou BiH ali niz stvari se radi parcijalno; evo trgovinu ženama radi jedna organizacija iz Bijeljine, jedna iz Zenice a trgovina ženama je bosanskohercegovački, evropski problem. Nema razloga da se to radi rasitnjeno, nema razloga da te sujete i ta trka za donatorima bude jača od efekta koji želimo da ostvarimo. To treba da uradi GAP BiH.

Sa diskusijom se u većini složio i prof. Omanović. On je zatim naglasio da je jako važno pitanje našeg odnosa prema onima koje smo doveli na vlast. Oni su shvatili, kaže prof. Omanović, ja moram reći sa žaljenjem, da smo mi njihova logistika, i da ćemo biti u budućnosti njihova logistika. Ali, mi ćemo biti isto tako kritični prema njima kao što smo bili i prema nacionalnim strankama kada su bile na vlasti i u tom smislu nećemo promijeniti naše odnose. 

Ono što bi mi trebali u startu napraviti a povodom ovog projekta o kojem je danas riiječ, je da relativno brzo i dobro napravimo analizu stanja u BiH u sva tri sektora koja su ovdje predložena. Ta analizom stanja bi bila nula tačka od koje bi mogli definisati buduće projekte. U području ljudskih prava, takvu analizu bi najbolje možda mogao dati Helsinški komitet za ljudska prava u BiH. Ja mislim da niko nema takvu dokumentaciju i takve analize koje smo i napravili tamo. Moramo pri tome imati jasne ciljeve ovih grupa bez obzira kako ćemo ih zvati.  

Gosp. Zoran Kulundžić je iznijeo prijedlog da se u rad uključe i mlađi ljudi te da im se da šansa da nastave ono što smo mi započeli. Takođe je naglasio da su ideje o pokrivanju oblasti sindikata i zaštite portošaća dobre, ali da sobom nose tizik ad hoc projekata kojima je cilj dobijanje donacija. Ova ideja prema gosp. Kulundžiću treba da bude jedan iskorak naprijed, a druga pitanja se mogu rješavati takođe u okviru GAP.a kao i nekih drugih foruma. Ovakvu ideju je takođe iznijeo i gosp. Pandurević, koji je apostrofirao dvije ključne uloge GAP-a u narednom periodu:

· izgradnja civilnog društva i 

· korektiv vlasti 

Gosp. Šehić je u nastavku iznijeo još jednu ideju a odnosi se na postojanje dvije organizacije u BiH pod pokriviteljstvom Helsinške federacije, a to su Helsinški komitet za ljudska prava u BiH, Sarajevo i Helsinški odbor za ljudska prava u RS, Bijeljina. Prema Šehiću, od alternative bi trebala da potekne ideja ka objedinjavanju te dvije organizacije u jednu, kako je slučaj i u svim drugim zemljama gdje postoji Helsinški komitet, jer bi i na tom primjeru pokazali da smo zaista za integrativno djelovanje. Ako se zalažemo za neko integrativno djelovanje na nivou vlasti onda i u svojim redovima moramo pokazati da smo dosljedni, zaključuje Šehić. 


U nastavku diskusije Šehić je prvo predložio da se kao članovi timova (možda sa savjetodavnom ulogom) uključe i državljani BiH, priznati eksperti iz pojedinih oblasti koji žive i rade u inostranstvu. Možda takvi ljudi, kaže Šehić, bolje vide situaciju izvana, u kojoj se BiH nalazi. Dalje, Šehić predlaže kao nastavak prepoznatljivijih aktivnosti GAP-a organiziranje dva okrugla stola, u Sarajevu, i to: okrugli sto – “Godinu dana poslije izbora” – i drugi “Pozitivni i negativni aspekti prisustva međunarodne zajednice u BiH”. Mislim da bi sa takva dva okrugla stola koja bi trebalo dobro pripremiti otvorili vrata GAP-u.  

Prijedlog za tematski okrugli sto dao je i prof. Omanović, koji smatra da bi bilo poželjno diskutirati na okruglom stolu o perspektivama razvoja BiH. To bi bila prilika da se javnosti ukaže kakvo je stanje, a sa druge srane da se ponude određena rješenja. Osim toga prog. Omanović je ponovo kao veoka važno pitanje, pokrenuo odnos prema vlasti, naglašavajući da taj odnos mora biti kritički ali ne obavezno u negativnom smislu. Sa time su se svi složili te je zaključeno da je najprikladniji naziv koji odslikava taj odnos – konstruktivni kriticizam.  

Svoju viziju GAP-a je dao u nastavku diskusije dao i prof. Gajo Sekulić, jedan od idejnih tvoraca ove organizacije. 

Ideja koja je pokrenuta osnivanjem GAP-a, je bila jednim dijelom i pokušaj da se preko specifičnih formi objedinjavanja i povezivanja aktivnosti NGO-a u oba entiteta, pokuša preko GAP-a napraviti jedna vrsta političko-socijalnog pokreta za BiH. Ova ideja je takođe i sada vrlo aktuelna i to je za mene strategijska ideja koja je od najvećeg značaja. Ispod te razine ako ne postavimo ovu ideju kao dugoročni cilj, daleko smo od toga da smo pokrili sve što je potrebno, jer je NGO sektor marginaliziran, DA BiH koja je došla na vlast je principijelno trula i od nje ne treba očekivati, osim nekih spoljnih okolnosti i poticaja, neki veliki napredak, tako da vlada oskudica aktera koji bi mogli napraviti politički korak u BiH u smislu jednog stvarno socijalno-političkog pokreta za BiH. Taj pokret ne mora imati silinu kakvu je imao pokret koji se zvao “Zajedno” (pokret za rušenje Slobodana Miloševića). Taj pokret bi morao imati, možda u našoj situaciji s obzirom na prirodu vlasti koju imamo i koju smo podržavali 5-6 godina i više, i nešto konstruktivno u sebi, upravo na onoj liniji na kojoj je maloprije bila ona ideja – sugestije za spoljnju politiku BiH, sugestije za ekonomsku politiku preko one treće tačke ekspertnih grupa o čemu smo takođe razgovarali ranije. Dakle to je pretvaranje GAP-a u jedan socijalno-politički pokret na bosanskohercegovačkoj razini. 

I druga ideja koju sam ja tu mislio jeste da ne odustajemo od onoga što smo povremeno radili ali nikada sistematski, da imali razloga ili ne, budemo prisutni u javnosti putem pisanih saopštenja najmanje dva puta mjesečno. Ja mislim da bi dobrim pisanim saopštenjima ad hoc na određenu temu postigli mnogo više nego što postižu one partije koje imaju samo predsjednika i sekretara ali svaki dan su na TV.  

Nakon ove diskusije učesnici su pristupili izradi zaključaka i zadataka. Prema gosp. Pandureviću, na ovom se sastanku iskristalisalo nekoliko ideja koje imaju jedan širi aspekt: budućnost GAP, pravci djelovanja, formiranje jednog tijela koje će zamijeniti na donekle drugačijim osnovama ranije egzistirajući AMV. Apsolutno sam uvjeren, kaže gosp. Pandurević, da GAP BiH mora napraviti takvo tijelo i zato sam bio spreman da pretočim ideju u osnovne teze. U pitanju je stvar o kojoj je Srđan govorio, o greškama GAP-a i o stvarima koje nije pokrio u svom djelovanju, ideje koje je istakao prof. Sekulić. Mislim da to apsolutno sve stoji, ali takođe mislim da se to tijelo mora institucionalizirati pod kapom GAP, bez uticaja političkih stranaka. To bi bilo tijelo GAP-a. Znači Skupština GAP-a treba da formira to tijelo.       

Ova teza je prihvaćena od učesnika sastanka.

Prof.Gajo Sekulić je predložio da se organizacija zove Alternativna komisija za demokratsku decentralizaciju BiH. 

Zaključci:

Svi prisutni su se složili da:

· su osnovni pravci djelovanja GAP-a izgradnja civilnog društva i korektiv vlasti (konstruktivni kriticizam)

· je potrebno formiranje i djelovanje think tankova (istraživačkih centara ili ekspertnih grupa)

· istraživečki centri ili ekspertne grupe su otvorene za sve eksperte s tim da oni ne smiju biti istovremeno članovi tima i politički eksponirani u vrhovima stranki. Sa ekspertima iz vlasti je moguća saradnja kroz konsultativno i savjetodavno djelovanje. 

· AMV treba da nastavi sa radom ali pod drugim imenom i u drugom obliku

· Novo tijelo će biti pod “kapom” GAP-a

· GAP BiH u budućnosti treba da djeluje kao jedan socijalno-politički pokret na bh razini uz stalnu medijsku prisutnost

Zadaci:

· Gosp. Mladen Pandurević će napraviti kratak prijedlog organizacione strukture nove organizacije koja će biti pod kapom GAP-a a djelovati kroz rad ekspertnih timova

· Gosp. Mustafa Omanović će napraviti prijedlog strukture i djelovanja ekspertne grupe iz oblasti ekonomije sa posebnim osvrtom na održivi razvoj

· Gosp. Gajo Sekulić će isti prijedlog napraviti za oblast političkog djelovanja

***

Grupa političkih stranaka kao i nekoliko nevladinih orgnizacija iz oba entiteta zajednički su pokrenuli inicijativu za izmjenu i usaglašavanje Ustava BiH sa evropskim standardima i izmjenu određenih zakona u BiH koji se tiču spoljnje i unutrašnje bezbjednosti BiH. Kako je jedan od uslova za prijem BiH u evropske integracije i uspostavljanje zajedničke vojske, radna grupa DA BiH (Demokratska alternativa) smatra da je iluzirno očekivati ujedinjenje tri vojne komponente u BiH, pa je u tom smislu dogovoreno da se u januaru 2002. izađe sa inicijativom za demilitarizaciju prostora BiH i ukidanje vojnih struktura u istoj. Da BiH će predložiti osnivanje jedne jedinstvene vojne jedinice od 2.000-3.000 profesionalnih vojnika, koja bi bila direktno podređena Predsjedništvu BiH a koja bi imala u prvom redu karakter mirovnih jedinica, u okviru mirovnih procesa u svijetu, te djelovanja u nekim vanrednim situacijama (prirodne nepogode, požari….). Ovakav stav bi neminovno morao dovesti i do promjene Ustava, kako države tako i entiteta. Razlog za ovo je činjenica da se ne vidi ustavna uloga sadašnje vojne organizacije u odbrani teritorijalnog integriteta BiH. 

Paralelno sa ovim procesom potrebno je ustanoviti i državne bezbjedonosno-policijske snage kao jedinstvenu instituciju. Ovo bi dovelo i do potrebe proširenja mandata Ministarskog vijeća – Vlade BiH. Prihvatanje ovakvog rješenja rasteretilo bi budžete entiteta za oko 700 mil. KM koliko se sada izdvaja za vojne komponente BiH i ta bi se sredstva mogla iskoristiti u sferi socijalne politike, poticanju određenih privrednih aktivnosti itd. 

Pitanje samofinansiranja državnih institucija je jedno od ključnih pitanja za funkcionisanje istih, jer je dosadašnji način neprihvatljiv, jer su prihodi ostvarivani iz budžeta entiteta što se pokazalo neprihvatljivo, predmetom manipulacija, ucjenama nekih političkih snaga u BiH Stoga će se pokrenuti inicijativa za iznalaženje mogućnosti direktnog finansiranja državnih institucija. 

Biće pokrenuta i inicijativa za formiranjem Vrhovnog suda BiH kao vrhovne sudske instance u BiH čime će se omogućiti veća pravna sigurnost i zaštita građana BiH. 

Vezano za ove aktivnosti održana su dva sastanka, jedan u Tuzli (10. novembar 2001. godine) i drugi u Laktašima (kod Banja Luke) (15. decembra 2001. godine). Formirane su četiri radne grupe koje će izaći sa konkretnim prijedlozima. Od NVO-a su uključeni FGT i Helsinški odbor za ljudska prava u RS, kao članice GAP BiH.

Slika NVO u regiji Srebrenice

(prema analizi FGT)
U svom nastojanju da što više proširi i ojača uticaj mreže GAP-a kroz osnivanje i djelovanje NVO-a širom BiH, Forum građana Tuzle je organizirao razne aktivnosti u gotovo svim većim gradovima BiH. Okrugli stolovi, javne tribine, seminari.. su realizovani od zapada BiH (Bihać, Kladuša, Cazin…), pa sve do istočnih dijelova BiH koji se graniče sa SRJ (Foča, Višegrad, Zvornik…). Sve do sada, ipak, nismo imali značajnije aktivnosti u gradu i području opštine Srebrenica, koja je po mnogo čemu specifična. Stradanje velikog broja Srebreničana 1995. godine (oko 7.000 nestalih; neslužbeni podaci, op.a.) i pad Srebrenice su bili razlog da se nakon završetka rata velika pažnja međunarodne zajednice usmjeri na ovaj grad. Smatrali smo da nije potrebno dodatno djelovanje NVO-a, jer su se i aktuelne vlasti i međunarodna zajednica zauzele za revitalizaciju tog regiona i povratak DPs. Nažalost nakon 5 godina vrijeme je pokazalo da se povratak ne realizuje ni približno kako bi trebalo; naime u sam grad se vratilo samo nekoliko porodica, jedan broj Bošnjaka se vratio u šatorska naselja u blizini grada; situacija u samom gradu što se tiče uslova života je na vrlo niskom nivou, jednostavno izgleda da su na kraju svih napora (ako ih je uopšte stvarno bilo) vlasti Federacije i RS-a kao i međunarodna zajednica digli ruke od Srebrenice. I pored toga što je Vlada Federacije otvorila ured za povratak, taj ured nema realnu i stvarnu pomoć od te iste Vlade. Što se tiče vlasti u RS, tu je situacija još gora jer građani Srebrenice nemaju baš nikakvu pomoć od Vlade RS-a. 

Situaciju u Srebrenici smo pratili a i izvjestan broj građana Srebrenice nam se obratio za pomoć, tako da smo odlučili da pokušamo ojačati uticaj nevladinih organizacija i izvršiti pritisak na vlasti, kako Federacije tako i RS da ozbiljnije pristupe rješavanju problema Srebrenice. U želji da imamo potpunu i realnu sliku situacije u Srebrenici, 19. novembra 2001. godine delegacija GAP BiH koju su sačinjavali predstavnici FGT-a, hCa Banja Luka i hCa Tuzla je izvršila istraživanje na terenu i razgovarala sa predstavnicima nevladinih organizacija i vlasti u Srebrenici.         


Prva posjeta je učinjena uredu za DPs koji je otvorila Vlada Federacije, a čiji je direktor Hakija Meholjić. Od njega smo ukratko saznali stanje u Srebrenici u vezi povratka i odnos aktuelnih federalnih vlasti prema rješavanju tog problema. Prema gosp. Meholjiću, federalne vlasti ne rade dovoljno na ovom problemu i nema konkretne pomoći za proces povratka osim deklarativne. 


Od NVO-a posjetili smo nekoliko organizacija koje rade u mreži koju je osnovala DRC, a to su:

· Srebrenica 99, kancelarija u Srebrenici – organizacija ima svoje sjedište u Tuzli i Sarajevu a lokalna kancelarija se bavi prikupljanjem podataka o DPs bez mnogo komunikacije sa centralom u Tuzli

· DRINA, kancelarija u Srebrenici – sjedište u Sarajevu – isti slučaj kao sa Srebrenicom 99

· Mercy Corps – služba za pravnu pomoć – služba pruža pravne usluge povratnicima i stanovnicima Srebrenice

· DRC – koordinira rad mreže

Zaključak u pogledu mreže: bez većih efekata u pogledu procesa povratka.

Od NVO-a koji djeluju nezavisno posjetili smo i organizaciju SARA (žene i mladi) i omladinsko pozorište B-smisao. Male organizacije koje se bave problemima mladih (nezaposlenost, prepuštenost ulici, kultura) – uglavnom jednonacionalne.

Takođe smo posjetili i organizaciju “Nove nade” koja je u stvari bivša čitaonica OSCE-a i koja je uspjela da dobije sredstva od drugih donatora za nastavak svog rada. Rade dosta uspješno ali takođe bez uticaja na proces povratka.

Organizacija koju smo odlučili da pomažemo u Srebrnici je U.G. Forum građana Srebrenice. Novonastala NVO multietničkog sastava (osnivanje organizacije je inicirao i pomogao FGT), čiji su članovi uglavnom domicilno stanovništvo. Zalažu se za povratak svih Srebreničana u svoj grad i nastavak zajedničkog života.

Nakon ove posjete u decembru je FGT, u sklopu ovog projekta, organizirao seminar o ulozi civilnog društva i NVO-ima i pisanju projekata za članove NVO-a: Forum građana Srebrenice i Asocijacija mladih i studenata Srebrenice. Predavačica je bila Sanela Pašić, koja je tom prilikom u ime hCa Banja Luka poklonila Forumu građana Srebrenice kompjuter (korišten). Na seminaru su učesnicima podijeljene brošure: “Evropska povelja o lokalnoj samoupravi” i “Evropska konvencija o ljudskim pravima” 

Radionica za NVO iz regije Srebrenice 

Forum građana Tuzla - FGT, je organizacija koja uspješno djeluje u Bosni i Hercegovini povezujući svojim radom različite nevladine organizacije, te svojim aktivnostima daje prostor za komunikaciju, saradnju i uspostavljanje povjerenja među ljudima iz različitih entiteta. Jedna od tih aktivnosti održana je 6. decembra 2001. godine u Srebrenici, gdje se okupilo 13 mladih ljudi iz dva entiteta BiH.

Predavač je bila Sanela Pašić iz Helsinškog parlamenta građana iz Banja Luke, koja je vodila radionicu na temu "Izgradnja kapaciteta omladinskih organizacija". Potrebno je istaknuti da su FGT i Helsinški parlament građana, preko implementacije raznih projekta u dobrim suradničkim odnosima.

Na radionici  "Izgradnja kapaciteta omladinskih organizacija" je dat prostor za slijedece teme:

· Šta je civilno društvo

· Šta su nevladine organizacije

· Definisanje programskog usmjerenja NVO

· Kako napisati projektni prijedlog

· Izgradnja strategije u projektu

· Tehnika komuniciranja sa donatorima

· Kako uraditi narativni i financijski izvještaj

U toku radionice smo se dotakli slijedećih pitanja:

· Da li ovo što radimo putem NVO zaista koristi zajednici

· Da lI to radimo na najbolji način

· Šta je misija organizacije

· Šta su ciljevi NVO

Radilo se u dvije cjeline: prijepodnevnoj koja je trajala tri i pol sata i popodnevnoj koja je trajala dva i pol sata. U toku radionice rad se odvijao interaktivno i  u malim grupama. 

U interaktivnom dijelu smo detaljnije radili na opisu izrade projekta i to:

· Naslov projekta

· Upoznavanje
· Ideja/Vizija

· Svrha projekta
· Ciljana grupa, za koga je projekat namjenjen
· Organizacija

· Promocija

· Plan akcije

· Budžet

· Izvještavanje

Rad u malim grupama poslužio je kao prostor za razmjenu i sumiranje iskustava dobivenih tokom radionice. Postojale su četiri male grupe u kojima su učesnici imali zadatak da napisu projektni prijedlog koji će prezentirati u plenumu, a ostali učesnici postavljati pitanje ili tražiti objašnjenja. 

Evaluacija radionice

Nakon provedene aktivnosti i komentara učesnika moglo se jasno vidjeti kolika je važnost održavanja radionice, te samo ispunjenje očekivanja i postizanje postavljenog cilja. Kako je u samim vizijama FGT-a, zajedničkim aktivnostima postići napredak u smislu unapređenja međuentitetske i multietničke saradnje mladih kao alternativa nacionalizmu i ratu, moglo se uvidjeti na samoj radionici kako se upravo radi na tome i koliko ova podrška znači samim učesnicima radionice upravo osnivačima ili aktivistima ovakvih civilnih inicijativa i grupa koje FGT  podržava..

Prikupljajući informacije za ovaj izvještaj, te slušajući mišljenja uključenih u proces moglo se zaključiti da je radionica ispunila očekivanja kako organizatora tako i učesnika. 

Zaključak

Željela bih još jednom ponoviti da sam bila impresionirana ovom grupom mladih ljudi te da su oni svakako bili jedna od najenergičnijih i najpozitivnijih grupa s kojima sam radila. Bilo je zadovoljstvo gledati ih i slušati ih. 

U BiH vlada duboko nepovjerenje zbog svega što se desilo i ti mladi ljudi ne mogu tako lako krenuti otvoreno u kreiranje zajedničke domovine nego im treba puno prostora da izraze svoje mišljenje, puno ljudi da ih sluša i podržava, puno potpore i razumijevanja i puno slobode. Zato je potrebno i dalje ohrabrivati i poticati, te naravno i financirati ovakve inicijative i projekte, jer se pokazalo da su mladi ljudi željni novih saznanja i puni energije za izgradnju bolje, zajedničke. i demokratske BiH.

Željela bih ohrabritii FGT da nastave i dalje osluškivati potrebe s terena i reagirati pravovremeno na njih, te pružati mladima ove zemlje nove perspektive i nove mogućnosti.

***

Kraj godine nije bio ispunjen sa većim brojem aktivnosti ali nam je zato poslužio za internu evaluaciju mreže. Većina članica GAP BiH je radila vrlo aktivno i naše veze i zajedničke aktivnosti su ojačale naročito sa Helsinškim komitetima u Sarajevu, Bijeljini i Mostaru, kao i sa Helsinškim parlamentom Banja Luka i Tuzla, te Ligom za zaštitu privatne svojine u Trebinju. Nažalost neke od članica GAP-a su prestale da postoje (Forum građana iz Gradačca, Demokratski krug Bihać, Građanski forum Banja Luka, Centar za građansku suradnju Travnik) tako da ćemo na slijedećoj sjednici Predsjedništva GAP-a donijeti i konačnu odluku o brisanju iz članstva. Trenutni broj članica GAP BiH je 30. Neke od organizacija su iz objektivnih ili subjektivnih razloga imale nizak stepen aktivnosti u ovom periodu, ali nisu prestale da postoje. 

Iz svih navedenih razloga u narednom periodu ćemo intenzivirati napore ka aktiviranju GAP-a kao institucije. U tom pogledu već smo otvorili mailing listu (gapbih@forumtz.com) koja će omogućiti bolju komunikaciju među članicama GAP-a. Ideja je da nakon individualnog osnaživanja članica GAP-a sada pokrenemo zajedničko djelovanje, i ojačamo GAP kao instiutuciju. Takođe se uređuje web prostor za GAP BiH na forumovoj web stranici www.forumtz.com 

OLOF PALME INTERNATIONAL CENTER, Štokholm, ŠVEDSKA 

NGO INKUBATOR II 

Osnovni cilj projekta je demokratizacija i izgradnja civilnog društva kroz institucionalno jačanje malih NGO-a pretežno iz regiona sjeveroistočne Bosne, kroz zajedničku realizaciju projekata na demokratizaciji i ljudskim pravima. 

Cilj projekta je institucionalno jačanje malih NGO-a iz sjeveroistočne Bosne kroz zajedničko izvođenje projekata iz oblasti demokratizacije i ljudskih prava. 

Obzirom na izuzetno dobru ostvarenu saradnju, u 2001. godini su zadržani svi implementing partneri uključeni u projekat u prvoj godini njegove realizacije - dva iz Republike Srpske (Modriča, Milići) i jedan iz Federacije (Gradačac), koji su u ovoj godini nastavili realizaciju nešto modifikovanih vlastitih projekata.

Forum građana Tuzle
Pripremna faza projekta, sa identifikacijom NGO-a na terenu, lokalnih problema i izrada projekata,  obavljena je, prema projektom predviđenom planu, tokom 2000.godine.  

Prve posjeta partnerskim organizacijama, izvršene su 29. marta  i 3. aprila 2001.godine: upoznavanje sa trenutnim položajem organizacija-partnera, problemima lokalne zajednice i problemima samih organizacija (koji su kod “Foruma građana” iz Gradačca i “Milićanina” bili vidljivi u neuslovnim radnim prostorijama), kao i njihovoj pripremi za realizovanje, kako  aktivnosti preostalih iz 2000-te, tako i novih aktivnosti iz projekta 2001; izvršena je priprema i potpisivanje novih Ugovora o partnerstvu  u projektu NGO Inkubator 2001.

09. aprila 2001. godine, održan je prvi sastanak ko-ordinatora projekta, na kojem je, na osnovu procjene situacije, potreba i interesa Projekta, donešena odluka o proporcionalnom smanjenju budžeta svim partnerima, kako bi se omogućio opstanak i aktivnost svih uključenih partnera, od kojih se dva nalaze u Republici Srpskoj, a jedan u Federaciji BiH.

Uporedo sa relizacijom novog projekta, u periodu april - juni 2001.godine, dvije partnerske organizacije (“Budućnost”, Modriča i “Forum građana”, Gradačac) su realizovale ostatak aktivnosti iz 2000. godine, u čemu su bile praćene i potpomognute od strane nosioca projekta, FGT. 

U okviru preuzetih obaveza, nosilac Projekta je izvršio nekoliko redovnih obilazaka partnerskih organizacija, a živa komunikacija između lokal-koordinatora i FGT-a je vođena takođe i kroz redovnu telefonsku komunikaciju, kao i česte posjete ko-ordinatora FGT; u drugom kvartalu je  održan zajednički sastanak svih lokal-koordinatorima Projekta, na kojem je, pored informacija o tekućim aktivnostima u realizaciji projekta,  razmatrana i mogućnost uspostavljanja saradnje između implementacijskih partnera, a u cilju boljeg korištenja zajedničkih resursa i animiranja partnera za dalju međusobnu, posebno inter-entitetsku, saradnju. 

Prvi seminar na temu “Da li ostvarujemo ulogu promocije civilnog društva?” i “Uticaj u lokalnoj zajednici  i šire” je održan 24. oktobra 2001. godine, u Gradačcu; predviđena tema, “Upravljanje procesom promjenam planiranje projekta  izrada logičkog radnog okvira, SWOT analiza – strateška eksterna i interna orijentacija na bazi SWOT matrice”, je, nakon konsultacije, zamijenjena navedenom temom seminara, kao aktuelnom, i  učesnicima bliskom temom.

U radu seminara, kojeg je vodio gosp. Vehid Šehić, predsjednik FGT –a  i odgovorna osoba projekta, učestvovali su svi lokal-koordinatori projekta, te predstavnici njihovih organizacija, i dvije gostujuće organizacije: “Centar za građansku suradnju” iz Odžaka i “Udruga povratnika” općine Gradačac (deset učesnika). 

Kroz rad seminara su, u otvorenom razgovoru, sagledani rezultati rada i prepoznatljivost organizacija u lokalnoj zajednici i šire, prepreke u radu, odnos vlasti prema organizacijama i NVO sektoru uopšte, uloga organizacija u promociji civilnog društva, odnos i učestvovanje u mrežama nevladinih organizacija, interes i mogućnosti za podršku novim nevladinim organizacijama, te pravci i mogućnosti za dalji rad i saradnju organiazcija u zajedničkom projektu. Istaknuto je da su rezultati višegodišnjeg rada, koji se kod nekih organizacija poklapa sa periodom realizacije NGO Inkubatora (2000-2001) u svim sredinama osjetni kroz promjenu odnosa građana prema nevladinom sektoru i organima lokalne samouprave, promjenu stava organa vlasti prema građanima i samim NVO, koje su stekle pravo uvažavanja, ako ne i partnerskog odnosa sa institucijama lokalne uprave. Također, da ti rezultati nisu zadovoljavajući u potpunosti, te da su neophodne intenzivne, usmjerene i koordinirane aktivnosti u daljem zajedničkom cilju izgradnje civilnog društva.

Podvučena je potreba redefinisanja programskih ciljeva, odnosno misija organizacija, te prenos težišta na djelovanje u cilju vršenja pritiska na institucije i organe vlasti u ispunjenju njihovih obaveza prema građanima, a ne preuzimanju njihovih uloga, kada ih ne ispunjavaju.

Kao jedan od osnovnih problema, istaknuta je i slaba motivisanost građanstva, pa i članstva organizacija, za uključenje u aktivnosti, što se posebno odnosi na populaciju mladih. Zaključeno je da bi bolja razmjena informacija, ideja i iskustava, posebno kroz direktne susrete, olakšala i unaprijedila rad organizacija, te omogućila koordiniranje aktivnosti i zajednički nastup u pitanjima od šireg interesa, posebno onim koji se tiču inicijativa za promjenu ili preispitivanje postojećih zakona.   

Na kraju su razmatrane mogućnosti buduće saradnje, koja je ocijenjena ne samo poželjnom, nego i neophodnom u daljem nastojanju na izgradnji i unapređenju civilnog društva na lokalnom nivou i šire, te dogovoreno dostavljanje idejnih prijedloga u pismenom obliku.

Nakon seminara održan je i drugi sastanka ko-ordinatora projekta, 24. oktobra 2001. godine u Gradačcu na kojem je analizirana realizacija projekta i razmatrana mogućnost njegovog nastavka u 2002. godini koja je ocijenjena kao veoma poželjna, kako zbog profila započetih aktivnosti, tako i zbog situacije lokalnih zajednica u kojima je potreba za takvim aktivnostima  i dalje evidentna. 

Drugi seminar “NVO – inicijatori promjena u društvu”, održan je u Milićima, 3. decembra 2001. godine, sa 21 učesnikom iz Milića ili područja Birča (aktivisti  UG “Milićanin” i drugih NVO, kao i zainteresovani građani),  a što je i samu temu usmjerilo ka situaciji, postojećim problemima i interesima lokalne zajednice. Sa strane FGT-a, seminaru su prisustvovali g-din Vehid Šehić, odgovorna osoba, i g-đa Cvijeta Novaković, koordinatorica projekta.

U uvodnom izlaganju gosp. Vehid Šehić, je istakao neophodnost buđenja građanske hrabrosti, koja je uslov za dalje djelovanje, posebno u vremenu koje je obilježeno poslijedicama rata i nacionalnizma, teškom ekonomskom situacijom, slabošću državnih sistema, korupcijom i djelovanjem lokalnih moćnika. U tom teškom vremenu i procesu izgradnje demokracije, nevladine organizacije su se pokazale kao inicijator i nosilac pozitivnih društvenih promjena, koje trebaju i dalje jačati svoju ulogu i djelovanje usmeriti ka i u interesu građanina-pojedinca, kao osnovne jedinice društva, i pored i dalje prisutnog negativnog stava državnih vlasti.

Kao jedan od glavnih ciljeva NVO-a u narednom periodu, istaknut je zadatak očuvanja osnovnih vrijednosti društva –ljudskih i prirodnih resursa, kako na lokalnom, tako i na državnom nivou, kao osnove za dalji cjelokupni razvoj  društva, a koji su u BiH, u post-ratnom periodu, veoma ugroženi (odlazak mladih i stručnih kadrova, prodaja dobara i dr.).  Pri tome je istaknuta neophodnost vlastitog, direktnog, angažovanja na rješavanju ekonomskih problema od strane građana, pokazivanje vlastite inicijative i usmjerenost na tržište, uz poznavanje i korištenje postojećih potencijala.   

Tokom  seminara, u živoj diskusiji je učestvovao veći broj prisutnih, koji su potvrdili težinu situacije, kako ekonomske, tako i političke, ističući  prisustvo kriminala i korupcije kao najvećih problema zajednice, te  pozitivnu ulogu nevladinih organizacija, i posebno, udruženja građana “Milićanin”. Naglašena je neophodnost osvještavanja građana i promjene građanske svijesti (sa nacionalne na građansku), kao preduslov za stvarne društvene promjene na svim nivoima, te pitanje o načinu vođnja i dužini tog procesa, u čemu Komisija istine i pomirenja može odigrati značajnu ulogu. Kao najvažnija uloga NVO, istaknut je pritisak na vlast u cilju postizanja zakonskih i drugih promjena, a što je već sastavna aktivnost nekih  nevladinih organizacija, uključujući FGT i “Milićanina”. 

Učesnici su u diskusiji naveli niz primjera saradnje i  suživota građana, pozitivnog djelovanja NVO-a, ali i slučajeva zlouopotrebe i nezakonitog ponašanja nadležnih institucija. Posebno veliki interes je izazvala informacija o mogućnosti uključenja Milića i užeg područja u projekat podrške razvoja male privrede od strane inostranog donatora, čime bi se poboljšala ekonomska situacija građana, a time olakšao i ubrzao i proces cjelokupnih društvenih promjena. Učesnici seminara su pokazali visoku zainteresovanost za rad na drugim aktuelnim temama (predložena Uloga NVO u Izbornom  procesu /novi Zakon o izborima), izrazivši značaj koji slična okupljanja imaju u, nažalost,  pasivnoj lokalnoj zajednici, u cilju dobivanja novih informacija, razmjene mišljnja, kao i osnaživanja građanske svijesti i inicijativa. 

U okviru projkta, FGT je bio obavezan da realizuje dva seminara, koje su pripremili i realizovali predstavnici FGT-a, bez angažovanja drugih organizacija. Seminari su realizovani kroz direktno učešće svih ili velikog broja pristunih, koji su svoje mišljenje, iskustva i prijedloge iznosili direktno, u otvorenoj diskusiji. Zajednički stav učesnika, kako prvog, tako i drugog seminara, jeste njihova neophodnost u interesu, ne samo edukacije, nego i davanja prilike da se o određenoj temi razmijene iskustva, mišljenja i ideje, što obogaćuje i olakšava djelovanje, te daje mogućnost koordinacije aktivnsti (između entiteta, organizacija i/ili u lokalnoj sredini).  

Prva radio-emisija je održana na Radiju “Magic”, Milići, 3. decembra 2001. godine, na temu “Uloga i značaj nevladinih organizacija u izbornom procesu”.
Emisija je održana u najslušanijem večernjem terminu, od 19-20h; radio-signal pokriva cijelo područje Birča. Učesnici emisije su bili g-đa Jagoda Petrović, pravnica koja u projektu NGO Inkubator – Milićani, vodi program pravne pomoći, i g-din Vehid Šehić, predsjednik Foruma građana Tuzle.

Druga radio-emisija, na temu “Nevladine organizacije i politika”, održana je 5. decembra 2001. godine, na Radio Mir, koji je lociran u bazi  SFOR-a na području protektorata Brčko, “Mc.Govern”. 

Signal “Radio Mira”, koji je veoma slušana stanica, pokriva cijelo područje sjevero-istočne Bosne, (Protektorat, područje Tuzlanskog kantona, Zvornika, Višegrada i dr.), i šire (rubna područja Hrvatske i Jugoslavije), te je emisiju, očekivano, pratilo zaista  široko slušateljstvo ne samo oba entiteta, nego i tri države.

U cijelosatnoj emisiji (srijeda, 9.00-10.00), učestvovali su g-đa Gordana Vidović, lokal-koordinator projekta iz “Budućnost”, Modriča, i gospodin Vehid Šehić, iz FGT, odgovorna osoba projekta. 

Tokom godine, vršeno je redovno ažuriranje web stranice FGT-a, na kojoj je predstavljena realizacija projekta, u cilju njegove promocije i razmjene informacija. 

Posjeta evaluatora projekta  

17. oktobra 2001. godine  FGT su posjetila dva nezavisna evaluatora, za čiju posjetu je izvršena priprema potrebne finansijke dokumentacije i pregled realizacije projekta za 2000/2001.godinu, uz pripremu pratećih dokumenata (video i audio zapisa, fotografija, parcijalnih izvještaja i dr.).

U višečasovnom razgovoru, u kojem su učestvovali Ermin Mustačević, sekretar FGT, Cvijeta Novaković, koordinatorica NGO Inkubatora, te Mehmed Latifagić, koordinator projekta Data Studio (finansijer ABF)  evaluatori su informisani o vođenim aktivnostima, načinu njihove pripreme i realizacije, specifičnostima sredina u kojima se projekat realizuje, ciljnim grupama, poteškoćama i rezultatima u realizaciji projekta NGO Inkubator, kao i projekta Data Studio.

***

Prateći realizaciju pojedinačnih projekata i rad  partnerskih organizacija tokom cijele godine, kroz uzajamne posjete  i razgovore, izvještaje, radne materijale i indirektno, kroz reakcije medija i sredine, smatramo da je projekat u svim sredinama realizovan sa vrlo visokim kvalitetom, i da su pozitivne promjene u sredinama, obuhvaćenim realizacijom projekta, vidljve.  

Projektne aktivnosti su realizovane u predviđenom vremenskom okviru projekta, sa minimalnim pojedinačnim odstupanjima.

Budućnost Modriča
“Mi gradimo sretniju budućnost” je projekat Omladinskog centra “Budućnost” iz Modriče,  koji je nastavio sa  aktivnostima započetim  u prethodnoj godini, čiji ciljevi su: 

· priprema mladih za odgovoran život u slobodnom društvu u duhu razumijevanja, mira, tolerancije, jednakosti polova i prijateljstva prema svim narodima, etničkim, nacionalnim i vjerskim grupama kroz edukacije, 

· afirmacija mladih 

· podizanje svijesti mladih o potrebi samo-organizovanja 

· jačanje saradnje izmedju lokalnih vlasti i omladinskih predstavnika 

Od tri projektna partnera, ovo je organizacija sa najrazvijenijom strukturom, i najvećim iskustvom u radu, koja pored ovog, realizuje i veći broj različitih projekata za druge ciljne grupe. 

Ciljana grupa su mladi od 15-25 godina, pripadnici svih etničkih grupa, ravnopravna zastupljenost oba pola.

U projektu “Budućnosti” iz Modriče, mladi su kroz sekcije (stalne aktivnost): književni klub, šahovski klub, likovna sekcija, ekološka sekcija, čitaonica, filmske večeri, kao i ostale projektom predviđene edukativne radionice, kampanje i neformalna druženja, vrlo aktivno učestvovali u realizaciji projekta, u stvari oni su bili nosioci projekta. 

Projekat “Budućnosti” je u potpunosti usmjeren na mlade, kao posebno osjetljivu ciljnu grupu; vjerujemo da je, već dvogodišnja aktivnost Omladinskog centra imala osjetan pozitivan uticaj na mlade, u pogledu njihove orijentacije na pozitivne lične i društvene vrijednosti i pozitivne aktivnosti, u zamjenu za vrijeme provedeno na ulici, ne samo isprazno, nego  i uz visoki rizik uključivanja u kriminal, ovisnosti, i druge moguće negativne uticaje.

Projekat se zasniva na:

1. edukativnim radionicama

2. kulturno-zabavnom programu

3. kampanji 

Opšti zadaci projekta su prevladavanje statusnih i drugih ograničenja  kroz proces demokratske integracije mladih i stvaranje uslova za društvo slobodnih gradjana, kulturnog i etničkog pluralizma i mira, razvijanje gradjanske samosvijesti, ljudskih i socijalnih prava, političke kulture i tolerancije. Kako smo u dosadašnjem radu uočili da su mladi nezainteresovani za aktivnosti u kojima će od nadležnih institucija vlasti tražiti rješavanje brojnih problema s kojima se suočavaju, to smo smatrali potrebnim da se oforme sekcije pri Omladinskom centru, gdje se mnogi mladi mogu prepoznati i uključiti u njih. 

Obzirom da u Modriči nema mjesta gdje bi se mladi okupljali, družili i bavili nekim njima interesantnim aktivnostima, smatrali smo da će u Omladinskom centru pronaći svoj kutak za upražnjavanje slobodnog vremena, ali i da će razmjenjivati informacije, te se organizovati za neke zajedničke aktivnosti,  sa ciljem rješavanja nekog problema koji oni smatraju da treba riješiti.  Tako smo počeli sa radom Omladinskog centra, koji je otvoren svakog dana od 10-21 čas, a ciljna grupa su mladi izmedju 15-25 godina.

Naša očekivanja su u potpunosti ispunjena, jer su mladi u početku stidljivo, a kasnije sve masovnije počeli da dolaze na neke od sekcija koje smo osnivali, ali i sami predlagali osnivanje novih sekcija:

1) Omladinski književni klub “Budućnost”  broji 45 članova, a od perioda osnivanja do danas već imamo i značajnijih nagrada na takmičenjima. Članovima Kluba smo izradili članske karte i ponosimo se ovim klubom, koji iako je tek nedavno proslavio svoj prvi rodjendan, ima izgleda da preraste u ozbiljan klub. Na maloj svečanosti u povodu godišnjice postojanja, sumirani su rezultati, pročitani radovi objavljeni u ovom periodu, ali i napravljeni planovi za naredni period. Omladinski književni klub svoje sastanke održava dva puta sedmično i to, utorkom se sastaju ljubitelji poezije, a četvrtom ljubitelji novinarstva. U štampi je više puta objavljen tekst nekog od članova Omladinskog kluba, što je odlična motivacija za dalji rad. Sekciju vodi na volonterskoj osnovi, nastavnica Milena Drpa, koja,  svojim entuzijazmom doprinosi da se i pored materijalnih teškoća nastavi sa radom. Iako je neizvjestno na koji način će se obezbijediti sredstva, ova sekcija uveliko priprema brošuru sa radovima članova ovog Kluba, a napravljena je i priprema prve zbirke pjesama naše mlade pjesnikinje Danijele Vasiljević, koja je studentinja i sportistkinja (odbojakšica). 

2) Šahovski klub broji 23 člana i sastaju se po potrebi i mogućnostima, jer su članovi uglavnom učenici srednjih škola u Modriči. U toku projektnog perioda održan je turnir i proglašen je najbolji šahista, koji je dobio simboličnu nagradu.

3) Video-projekcije smo imali dva puta sedmično u večernjim satima. 

4) Čitaonica je otvorena svakog dana, gdje mladi redovno čitaju dnevnu i sedmičnu štampu, a interesantne tekstove isjecaju, fotokopiraju i prave panoe, koji ukrasavaju zidove  Omladinskog centra.

5) Likovna sekcija takodje uspješno radi, a mladi koji imaju talenat za crtanje, slikanje temperama, vodenim bojama i drugim su vrlo uspjesni i kreativni. 

6) Ekološka sekcija je oformljena još ranije, medjutim, članovi nisu bili posebno motivisani, iako su se formalno uključili u mrežu NVO-a koje se bave zaštitom okoliša. Od oktobra 2001. godine po povratku sa dvodnevnog seminara iz Neuma, bilo je jasno da su postali motiviraniji, jer su željeli da pokrenu konkretne aktivnosti na uredjenju grada. Nakon javne tribine koja je održana 8.12.2001. godine mladi su se masovno uključili u ovu sekciju i trenutno sakupljaju potpise podrške u srednjoškolskom centru sa zahtjevom lokalnim vlastima a realizaciju zaključaka o uredjenju grada. 

Edukativne radionice

U ovom projektnom periodu održano je 5 jednodnevnih radionica:

	Br
	NAZIV RADIONICE
	datum
	broj učesnika/ca
	trener/ica

	1. 
	Seksualno obrazovanje mladih/
	
	19
	dr Boja Lugonja

	2. 
	Kako steći komunikacijske vještine
	13.07.2001.
	12
	Cvijeta Novaković

	3. 
	Različiti stilovi i ishod sukoba
	14.07.2001.
	10
	Cvijeta Novaković

	4. 
	Nenasilna komunikacija
	03-04.11.2001.
	16
	Bojan Stančević

	5. 
	Tolerancija medju mladima
	  8.12.2001.
	10
	Cvijeta Novaković

	6. 
	Uloga mladih u izgradnji zajednice-odgovoran odnos prema sebi i drugima
	  9.12.2001.
	10
	Cvijeta Novaković


Kreativno-zabavne aktivnosti

Biblioteka: Otvorena je biblioteka sa fondom od 145 knjiga raznih žanrova. Na vidnom mjestu na zidu Omladinskog centra se nalazi popis knjiga, koje su obilježene brojevima. U biblioteku se do sada učlanilo 68 mladih, a mogu iznajmiti po dvije knjige i to na period od 15 dana. Članovi biblioteke su dobili i članske karte.

Čitaonica: Pretplatili smo se na dnevnu i sedmičnu štampu, tako da mladi mogu svakog dana da ih čitaju, ali i da interesantne članke fotokopiraju.

Video projekcije: U večernjim satima i to dva puta sedmično koordinatori puštaju filmove, a izbor filmova se vrši na osnovu iskazane želje mladih.

Omladinski književni klub: Članovi omladinskog književnog kluba se sastaju jednom sedmično sa nastavnicom maternjeg jezika. Pišu prozu i poeziju, a do sada su učestvovali na brojnim konkursima i osvojili značajnije nagrade. 

Šahovska sekcija: Dva puta sedmično se sastaju članovi šahovske sekcije, prate šahovsku  literaturu, igraju šah, a početkom proljeća će u Doboju prvi put zvanično nastupati kao klub na regionalnom takmičenju.

Korištenje interneta: Svakog radnog dana mladi mogu da koriste internet po jedan čas. Interesovanje za ovu aktivnost je veliko i često smo imali problema zbog velikog prisustva mladih, koji žele da “surfaju” po internetu.

Likovna sekcija:Dva puta sedmično u odredjenom terminu je likovna sekcija, gdje članove ove sekcije slikaju. U maju smo održali izložbu slika, gdje su se prvi put javnosti predstavili mladi slikari. Televizija RS je snimila jedan prilog iz našeg centra o ovoj aktivnosti i mladim talentima u Modriči. 

Kampanja 

U vrijeme kada smo pravili planove za realizaciju ovog projekta, željeli smo da započnemo kampanju protiv droga, medjutim, kasnije, konsultovali smo se sa partnerima iz ovog projekta (Forumom gradjana Tuzle) i odlučili da se naše aktivnosti usmjere na uredjenje grada, jer je konstatovana potreba da nadležne institucije povedu više računa o ovoj problematici. Tako je održana javna tribina pod nazivom “Uredjenje našeg grada – odgovornost svih nas” na koju smo pozvali sve značajnije lokalne institucije, medjutim, nisu se odazvali. Na tribini je uvodničar, dr Boja Lugonja sa zdravstvenog aspekta govorila o tome koje su posljedice nebrige društva, ali i svakog pojedinca za zaštitu životne sredine, sa ciljem podizanja svijesti gradjana, ali i lokalnih institucija o tome kakve su posljedice ukoliko se nešto značajnije ne preduzme. Učesnicima su podijeljeni letci. Na istoj tribini su doneseni i zaključci koje u prilogu dostavljamo i koji su dostavljeni ne samo institucijama, već i svim odbornicima u SO-e Modriča. 

Iako su materijali (zaključci) dostavljeni na vrijeme, predsjednik SO-e Modriča nije želio da u dnevni red uvrsti i ovu temu, te su se mladi organizovali i pred samo zasjedanje podijelili letke sa zaključcima, što je izazvalo simpatije odbornika i obećali su (što su i učinili) da će tražiti da se na sledećoj sjednici SO-e ova tema obavezno stavi na dnevni red. 

“Milićanin” Milići

Projekat  “Milićanina” iz Milića je “Lokalna zajednica kao integrativni faktor demokratije”, sa ciljem zaštite i promocije ljudskih prava, kroz direktnu pravnu pomoć, zastupanja i radio emisije. Ova organizacija je, tokom dvogodišnje realizacije projekta, koji čini njenu gotovo cjelokupnu aktivnost, postigla značajne promjene u veoma zatvorenoj zajednici (izloženoj velikom protisku lokalnih moćnika) i rezultate vidljive, kako u dobivenim sudskim sporovima, tako i u opštoj promjeni odnosa građana prema prema vlastima i ostvarenju građanskih prava.

Ciljna grupa projekta je heterogena; to su svi mještani sa okolinom ako im u nekom trenutku bude potrebna pravna pomoć (preko 10.000 stanovnika). Tu su domicilna lica, raseljena lica, izbjeglice, povratnici. Posebne ciljne grupe su formirane povremeno po pojedinim pitanjima iz zastupanja. 

Projekat “Milićanin” je korisnicima pružao stalne usluge pravne pomoći, i proveo tri kampanje zatupanja; takođe je redovno (1-2 puta mjesečno), iako to nije predviđeno budžetom projekta, štampao i dijelio bilten “Milićanin”, u čijoj pripremi i distribuciji su, kao i u ostalim aktivnostima, učestvovali direktno mnogobrojni korisnici projekta. 

Projektne aktivnosti “Milićanina” iz Milića,  su bile usmjerene na ciljnu grupu osobe čija su radna prava povrijeđena, odnosno, osoba koje su zbog nezakonitog ponašanja lokalnih moćnika, ostale bez zaposlenja, čime je egzistencija,  ne samo pojedinaca, nego  i cijelih porodica, dovedena u pitanje. Kao rezultat dvogodišnjih aktivnosti projekta, dobijeno je nekoliko sudskih presuda za povrat radnika na njihova radna mjesta, te zaustavljena  slična  ponašanja, koja su mogla rezultirati novim zloupotrebama ovlaštenja; osjetno je promijenjena opšta atmosfera straha i depresije, ranije vrlo vidljiva u lokalnoj zajednici, u korist građana, koji su postali svjesniji (iako još ne u dovoljnoj mjeri) zakonitosti svojih prava, te vlastite odgovornosti i hrabrosti da se za njih izbore.    

Projekat se sastajao od dva segmenta. Jedan segment je organizacija kancelarije za pružanje pravne pomoći po pitanju ugroženih ljudskih prava, a drugi segment organizovanje javnog zagovaranja. Prema tim segmentima projekat realizovan na sledeći način:

Organizovanje pravne pomoći

U organizaciji pravne pomoći angažovana osoba koja je preko 25 godina radila na pravnim i kadrovskim poslovima a u međuvremenu dobila otkaz zbog javnog angažovanja članova porodice. Kancelarija radila svakodnevno po dva sata – od 17-19 časova. Mnogo puta taj rad je trajao duže a zbog potrebe oštećenih osoba koje su pomoć potražile u kancelariji. Zadužena osoba za taj dio projekta je vodila evidencju  predmeta. Po toj evidenciji  za pravnu pomoć, po nekom od pitanja, se obratilo 148 slučajeva. Dosta rada, kako zadužene osobe, tako i drugih članova udruženja se vodio i mimo evidencije kroz savjete i razgovore. Pružanje pravne pomoći u ovakvoj nedemokratskoj sredini je pun pogodak projekta. Bio je to pokušaj približavanja mogućnosti koje postoje u većim gradovima gdje ovakva aktivnost zaštite i pomoć ljudima sa ugroženim ljudskim pravima svakodnevna i kvalitetna. Zato i zahvalnost stranaka je velika, pogotovo kad takvog vida pomoći nema u institucijama sistema, a materijalno stanje i pojedinaca i porodica otežano da bi se mogle angažovati profesionalne osobe. Pored toga u ovakvoj sredini je svim zainteresovanim obezbijeđen pristup službenim dokumentima (Sl. glasnik BiH, Sl.glasnik Federacije i Sl.glasnik RS) zašto su utrošena projektom predviđena sredstva. Dosta časopisa i stručne literature je obezbijeđeno od prijatelja, te se stvorila mogućnost pojačane i sigurnije logistike potrošnim materijalom  kancelarije.

Javno zagovaranje

Drugi dio projekta je ostvaren kroz organizovanje javnog zagovaranja. U toku projekta organizovana tri javna zagovaranja, a prema trenutnoj ocjeni i procjeni potreba sredine i to:

Istina o privatizaciji u preduzeću “Boksit”

Potreba ovog zastupanja je nastavak već ranijih aktivnosti udruženja. Zbog dešavanja u preduzeću “Boksit” dosta mještana se obraćalo za pomoć a zbog maltretiranja i šikaniranja, te kršenja ljudskih prava pojedinaca. Ovo zastupanje je samo donekle otvorilo neka pitanja, potvrdila sumnje i izvršilo izazov nadležnim institucijama. U toj aktivnosti je pokrenut i sudski postupak protiv Direkcije za privatizaciju RS a po pitanju zakonitosti konstituisanja AD “Boksit”. Dva puta su aktivnosti po pitanju privatizacije pominjanja u TV emisijama “Moć novca” u kontekstu nerazjašnjenih sumnji. Mnogi tekstovi su izašli u štampi RS. U svakom slučaju ova aktivnost se nastavlja. 

Korupcija i državni organi

Predmet ovog zastupanja je korupcija i stav prema korupciji u državnim organima u lokalnoj zajednici. Zagovaranje je zamišljeno kao ispitivanje javnog mnjenja po tom pitanju, putem sprovođenja anketa. Formulaciju ankete, anketnog lista ,i sprovođenje izvršeno u organizaciji Udruženja. 

Pravosuđe pred porotom demokratije

Ovo zastupanje je proizašlo kao potreba pritiska na pravosudne organe u cilju ubrzavanja sudskih procesa a koji vode pojedninci iz ove lokalne zajednice na raznim sudskim nivoima. Zastupanje sprovedeno kroz posjete i razgovor sa sudskim organima a o čemu postoje izvještaji radnih timova. Ovo zastupanje je dalo najkonkretnije rezultate jer se može konstatovati da su mnogi sudski predmeti ubrzani pa čak i realizovani. Radnje iz ovog zastupanja se i dalje nastavljaju jer su one životno vezane za mnoge pojedince iz ove lokalne zajednice. 

Forum građana iz Gradačca
“Ljudska prava i vjerske slobode” je projekat Foruma Građana iz Gradačca, sa ciljem unapređenja međureligijskih odnosa, što se nužno odražava i na odnose ostalih specifičnih grupa (manjine, izbjeglice, povratnici), kao i na opšti proces demokratizacije i izgradnje civilnog društva, a što je veoma značajno za lokalnu zajednicu, u kojoj je započeo proces povratka manjina, otežan jakim političkim uticajem i negativnim stavom većinske populacije. 

Specifičnost ovogodišnjeg projekta FGG jeste njegova realizacija na širem području (Gradačac, Pelagićevo, Modriča), uz radio-emisije slušane i na širem području, a u funkciji projektnog cilja uspostavljanja i jačanja međureligijskog dijaloga na životno vezanom području. 

Ciljna grupa su građani čija su prava i vjerske slobode ugroženi, stanovnici Gradačca, Odžaka, Modriče i Šamca. 

Projektna ciljna grupa UG Forum grđana, Gradačac, bila je uključena u implementaciju projekta direktnim učestvovanjem u tri održane radionice na temu “Ljudska prava i vjerske slobode” i korištenjem usluga pravne pomoći; te indirektno, kao široka publika/slušaoci redovnih radio-emisija pravne pomoći i panel diskusija, koje su emitovane kako na lokalnoj radio-stanici Gradačac, tako i na široko slušanom Radio Mir (radio stanica SFOR-a, čiji signal pokriva široko područje od nekoliko kantona Sjevero-istočne Bosne).

Projekat Foruma građana iz Gradačca, usmjeren na  direktnu zaštitu ljudskih prava, obuhvatio je, kao i široki profil osoba sa ugroženim ljudskim i, ciljano,  vjerskim pravima, među kojima su najčešće povratnici, socijalno ugroženi, stariji i nezaposleni, kao kategorija ljudi koji najčešće,  nisu u mogućnosti samostalno realizovati svoja prava; zabilježen je slučaj povratka u školu učenice, koja je zbog nošenja tradicionalne odjeće, bila izbačena, a što je rezultat intervenicije kancelarije pravne pomoći koja djeluje u okviru projekta.

Navedeni projekat U.G. Forum gradjana iz Gradačca provodi od početka maja 2001. godine. 

Projektne aktivnosti su podijeljene u dvije cjeline: 

· Ljudska prava -  direktna pravna pomoć i pravni savjeti kroz radio emisije
· Vjerske slobode – radionice i javne diskusije/radio emisije

Ljudska prava 

I -  Pravna pomoć 

Prema  predvidjenoj  metodologiji  i planu, implementacija  projekta počela  je sa pružanjem pravne pomoći socijalno ugroženim kategorijama manjinskih naroda i domicilnom stanovništvu, kroz kancelariju pravne  pomoći,  sa angažovanim pravnikom, koji  je  pravnu pomoć pružao korisnicima projekta jednom sedmično, petkom od 9-13h i to iz stambene, radne i imovinske oblasti. 

Tokom rada kancelarije, primljen je veliki broj (oko 70) stranaka, kojima je na različite načine, pružena direktna pravna pomoć. Zajednička problematika, uočena u radu sa njima, korištena je i za pripremu tematskih radio emisija. 

Radio –emisije

1. Emisija emitovana 25.05.2001. godine kao  uvod  u oblast ljudskih prava: koja su  ljudska  prava  najčešće  ugrožena i kako gradjani  mogu ostvarit  svoja prava  putem  kojih  institucija. 

2. Emisija pravne pomoći, realizovana 29.06.2001. godine sa nekoliko  pitanja  koja  su  bila  najčešće predmet  traženja pravne  pomoći. 

3. Emisija pravne pomoći, objavljena 30.07.2001.godine, pitanja iz oblasti prodaje stanova.

4. Emisija pravne pomoći putem radio Gradačca, održana 03.09.2001. godine u jutarnjim  satima; tema emisije: Zasnivanje i prestanak  radnog  odnosa.

5. Emisija pravne pomoći održana 01.10.2001.godine, na Radio Gradačac, u 8 sati ujutro. 

Tema emisije: Odmori i odsustva sa rada i zaštita zaposlenika.

6. Emisija pravne pomoći održana početkom novembra na Radio Gradačcu u 8 sati ujutro.   

Tema: Plaće i  nadoknade  plaće.

7. Emisija pravne pomoći održana početkom decembra, u jutarnjim časovima u radio emisiji.

Tema emisije: Potraživanja nastala za vrijeme ratnog stanja i neposredne ratne opasnosti.

8. Poslijednja emisija pravne pomoći održana je 14. januara 2002. godine u uobičajenom terminu na radio Gradačcu. Tema emisije: Upustvo o potrebnim  dokazima  za  otkup napuštenih  stanova.

Sve emisije pravne pomoći koje su objavljene počinjale su u jutarnjem programu sa  početkom u 8 sati, u emisiji “Gost  u studiju”.                                                                

II Radionice i panel-diskusije / vjerske slobode 

Prva radionica koja je predvidjena projektom, održana je u Gradačcu na Banji Ilidži 28. jula 2001. godine sa početkom u 10.

Na radionicu su pozvani predstavnici sve tri vjerske zajednice. Vjerski službenici islamske i katoličke vjeroispovijesti su projekat prihvatili kao izazov i uradili pripremu za nastup, dok vjerski službenik pravoslavne zajednice, iako je dobio odobrenje da prisustvuje i učestvuje u radu radionice od strane njegovih predpostavljenih, uz izvinjenje u jutarnjim časovima, obavijestio nas je da ne može biti prisutan iz privatnih razloga
Pošto je projekt jedna cjelina sa četiri radionice, a sam naziv projekta je tema za razgovor na svim radionicama po fazama:

1. sagledavanje situacije kroz izlaganje vjerskih lica iz islamske, katoličke i pravoslavne zajednice, uočavanje problema i iznošenje,

2. ideje  i želje za promjenom  situacije,

3. ljudska prava i mogućnosti djelovanja sa posebnim osvrtom na vjeroispovijest pojedinca, kao i vjerskih  zajednica i 

4. dogovori na izradi zaključaka mogućnosti realizacije i nosici  izvršenja.

Situacija manjinskih naroda u Gradačcu kako je istaknuto na radionici je zadovoljavajuća, ali su date obaveze kroz zaključke da se poboljša stvarajući uvjete bržeg povratka i ostanka na svome ognjištu.

Na ovoj prvoj radionici koja je realizovana u dva dijela ljudska prava (teoretski dio) i vjerske slobode (teoretski dio) konstatovani su i primjeri kršenja vjerskih sloboda od nosioca vlasti dijelom kod svih, a posebno kod brojčano malih zajednica.

Prva panel diskusija je održana 3. augusta 2001. godine sa početkom u 17 sati. Za ovu emisiju podijeljeno je oko 500 letaka građanima kao obavijest da bi je mogli poslušati, pa i sami u njoj učestvovati, ako žele, putem kontakt telefona. Tema na prvoj panel diskusiji bili su zaključci sa radionice od 28. jula 2001.godine. Učesnici u emisiji bili su: Velečasni  Agostini Miroslav – Rimokatolička Župa Gradačac, Imam. Prof. Mirsad Djedović – Islamska zajednica Gradačac, Prof. Jovo Stefanović – predstavnik Srpskog naroda, Prof. Ivan Cvitkušić – predstavnik Hrvatskog naroda i Hajrudin Imširović - koordinator projekta. Voditelj emisije je bio Džemal Delić.

Druga radionica održana je 18. septembra 2001. godine sa  početkom  u 10 sati. Pozvani  predstavnici vjerskih zajednica Opštine Pelagićevo: Proto stavrofor Milivoje Nenić u ime Pravoslavne crkve, Proto jerej Dragan Petrović – pop u Pelagićevu, Jerej Jovo Mihajlović –pop u Porebricama i Srenice Općina Gradačac, župnik  župe  Turić – Vladimir Borić u ime  Rimokatoličke crkve, župnik Miroslav  Agostini, Imam efendija Mevludin Ibrišević u ime  Islamske  zajednice, oficir za ljudska prava IPTF - Rene Gerber, Radio “MIR” Camp McGovern, Ted Yutlacil, pomoćnik komadanta za  informisanje.

Tema za razgovor na svim radionicama je ista samo sa drugim učesnicima: poslije uvodnog predstavljanja organizatora, predstavljanja predavača i učesnika, uvodno izlaganje za ovu radionicu podnijela je Zrijeta Osmičić, advokat, koja je upoznala prisutne sa Deklaracijama o ljudskim pravima i slobodama pa i vjerskim slobodama koje su zagarantovane Zakonima.

Nakon uvodnog izlaganja pristupilo se provođenju toka radionice po fazama. U prvoj fazi su izagali zaduženi vjerski službenici koji su dali daljnji tok radionici. Prezentirani  problemi a i dobri   primjeri  izneseni  od  strane vjerskih službenika otvorili su svim  učesnicima  vrata  za  razgovor. 

Zaključci radionice su dostavljeni: svim učesnicima, Općini Gradačac- vijeću, Opštini Pelagićevo – skupštini, Policiji Pelagićevo, Policijskoj Upravi Gradačac, IPTF Gradačac, IPTF Srebrenik i Radio “MIR”-u.

Izjave glavnih predavača sa ove radionice, Radio stanica “MIR”, informativna kuća SFOR-a  u BiH, emitovala je u posebnom terminu 22. septembra 2001. godine.

Druga panel diskusija održana je 03. oktobra 2001. godine, u Bazi SFOR-a McGovern, na radio Stanici “MIR”. Razlog održavanja druge panel radio emisije na ovoj stanici je njena  čujnost na području cijele Sjeveroistočne Bosne i rado je slušana od strane mladih. Za ovu panel diskusiju podijeljeno je oko 500 letaka kao obavijest za gradjane da mogu svojim pitanjima i oni doprinijeti boljitku i napretku u rješavanju izraženih problema. Leci su dijeljeni u Pelagićevu, župi Turić i Tramošnici.

Treća radionica koja je održana u Modriči, 17. oktobra 2001. godine, sa početkom  u 10  sati, uz prisustvo 20 učesnika i gostiju. 

Učesnici/predstavnici:

· Pravoslavna zajednica,

· Islamska zajednica,

· Katolička zajednica,

· Predstavnici organa Opštine Modriča,

· Predstavnici međunarodnih asocijacija za praćenja ljudskih prava i sloboda na području  Republike Srpske,

Pozvani rabin Jevrejske zajednice nije se odazvao, uz izvinjenje da je imao ranije preuzete obaveze.

Nakon uvodnog dijela, predstavljanja organizarora, predavača, učesnika, te u najkraćim crtama iznesenih poteškoća koje su pratile pripremu ove radionice, gosp. Slavko Tešić, kao lokalni koordinator je prisutne upoznao sa deklaracijom o ljudskim pravima i slobodama, te obavezama institucija koje trebaju ove deklaracije provoditi na terenu.

… “Ovom radionicom u Modriči se otvara put vjerskim zajednicama koje rade na ovom terenu da budu prvi pokretači međureligijskog dijaloga na nižoj razini”...

Realizacija radionice je tekla u dva dijela. U prvom dijelu vođen je dijalog po iznesenim problemima svake od tri prisutne vjerske zajednice sa pripremnom fazom za zaključke. Drugi dio se odnosio na izradu zaključaka i njihovu realizaciju.

Nepodijeljeno je mišljenje da na ovim prostorima žive tri konstruktivna naroda Srbi, Bošnjaci i Hrvati koji su tokom posljednjih ratnih dejstava u znatnoj mjeri izgubili međusobnu komunikaciju, a posebno na planu međureligijskog dijaloga. Ovaj skup je ujedno i prvi pokušaj da se uspostavi međureligijski dijalog sve tri konfesije.

Treća panel diskusija održana je 25. oktobra 2001. godine u 17 sati u emisiji “Zavičaj” Radio  Modriče. Gosti emisije: Nurif Ibrahimović – Islamska zajednica, Vojko Stefanović – Pravoslavna crkva i Ilija Matanović - Katolička crkva.

Gradjani su putem letaka obaviješteni da mogu putem telefona postavljati pitanja, te na takav način sudjelovati u realizaciji zaključaka koji su doneseni na prethodnoj radionici. U realizaciji ovog projekta, koji ima značaj za građane svih boja i nacija, i na ovoj trećoj panel diskusiji, učestvovalo je više učesnika nego što smo predvidjeli. 

Tok radionice koji je odredio pravac za diskusiju na ovoj radio emisiji, povremeno su prekidala pitanja građana koja su bila vrlo aktualna, te smo im posvetili posebnu pažnju.

HIVOS, Hag, HOLANDIJA

Projekat br. 1: hCa + FGT

Cilj ovog projekta je bio unapređenje saradnje između hCa BiH i FGT-a te izada strategije rada, i u tom smislu ciljna grupa su bile upravo te organizacije. 

Ciljna grupa (3 ureda hCa BiH i FGT) su kroz ovaj projekat dobile šansu da razmjenom iskustava i informacija poboljšaju zajednički rad i naprave planove o zajedničkoj strategiji rada. Projekat je rezultirao izradom planova za zajedničke aktivnosti koje su već počele da se realizuju. Na svim sastancima hCa ureda i FGT-a učestvovali su uglavnom svi zaposleni iz ovih organizacija (i muškarci i žene) tako da možemo reći da je učešće ciljne grupe na zadovoljavajućem nivou. 

Planirane aktivnosti projekta su bile sljedeće: 

· četiri sastanka osoblja svih ureda hCa i FGT

· studijske posjete IKV-a 

Planirani proces se odvijao predviđenom dinamikom, a bili su uključeni predstavnici sva tri hCa ureda u BiH, FGT-a, ILO – Marjan Lucas i predstavnici IKV-a. 

Donošenjem odluke o punoj samostalnosti tri kancelarije hCa u BiH su dobile i nove mogućnosti kao i određene opasnosti sa kojima će se susresti u budućnosti. Svakako da je veoma važno da hCa uredi imaju mogućnost da samostalno donose odluke i da djeluju prema vlastitom opredjeljenju u zavisnosti od situacije. Ali ne treba ni zanemariti podršku koju su imale kao članice internacionalne mreže u svakom trenutku. Samostalnost nosi i određene rizike jer je NVO scena u BiH još nedovoljno razvijena i nema podršku aktuelnih vlasti. 

Odnos svake od organizacija prema lokalnim vlastima je specifičan. Možemo reći da je FGT od samog svog nastanka imao vrlo jasne i definisane stavove prema aktuelnim nosiocima vlasti kako na nivou države tako i na loklanom nivou. Dosljedan antinacionalistički stav je osnova našeg djelovanja kao i zaštita ljudskih prava svih građana bez obzira na nacionalnu, vjersku, spolnu, etničku ili drugu pripadnost. Kroz zajedničko djelovanje hCa BiH mreže sa Međunarodnom hCa mrežom taj isti stav je takođe vrlo često artikulisan (kroz održavanje raznih aktivnosti kao što je npr. IV Generalna skupština hCa 1995 godine u Tuzli). Odnos hCa ureda i FGT-a prema vlastima kako entiteta tako i države BiH možemo ocijeniti kao suglasan i principijelan bez većih razmimoilaženja. 

Odnos svake od organizacija prema lokalnim vlastima je specifičan. Možemo reći da je FGT od samog svog nastanka imao vrlo jasne i definisane stavove prema aktuelnim nosiocima vlasti kako na nivou države tako i na loklanom nivou. Dosljedan antinacionalistički stav je osnova našeg djelovanja kao i zaštita ljudskih prava svih građana bez obzira na nacionalnu, vjersku, spolnu, etničku ili drugu pripadnost. Kroz zajedničko djelovanje hCa BiH mreže sa Međunarodnom hCa mrežom taj isti stav je takođe vrlo često artikulisan (kroz održavanje raznih aktivnosti kao što je npr. IV Generalna skupština hCa 1995 godine u Tuzli). Odnos hCa ureda i FGT-a prema vlastima kako entiteta tako i države BiH možemo ocijeniti kao suglasan i principijelan bez većih razmimoilaženja. 

Ovaj projekat je bio najviše fokusiran na politički konekst. Na strateškim danima u Numu su definisani strateški pravci djelovanja hCa kancelarija u BiH i FGT-a. Takođe su definisane i zajedničke aktivnosti koje će voditi realizaciji zacrtanih ciljeva a koje se ipak najviše tiču političke situacije u BiH. 

Tokom ovog projekta Forum građana Tuzle je u saradnji sa hCa Tuzla, hCa Sarajevo, hCa Banja Luka i predstavnicima IKV-a realizirao nekoliko radnih sastanaka koji su bili vezani za plan lokalizacije jer je problematika bila ista. 


Serija sastanaka je započeta u Banja Luci, 30. maja 2001. godine, kada su se sastali predstavnici hCa ureda u BiH i FGT-a (i ILO naravno). Sastanku je prisustvovala i g-đa Vesna Teršelić, nezavisni evaluator i osoba zadužena za izradu strateškog plana za hCa urede i FGT. Tom prilikom je potpisan i ugovor sa g-đom Teršelić i ustanovljena dinamika realizacije plana lokalizacije. Naravno, predstavnici hCa ureda i FGT-a su obavijestili jedni druge o svojim aktivnostima u proteklom periodu.

Sljedeći sastanak održan je u Neumu, 13-15. jula 2001. godine. Radilo se zapravo o “Strateškim danima” kada je uz pomoć g-đe Teršelić i aktivno učešće svih hCa ureda i FGT-a napravljen draft strateškog plana. Sastanku su prisustvovali i predstanici IKV-a g-đa Miriam Struyk, ILO – g-đa Marjan Lucas i gosp. Dion van den Berg, kao i predstavnik hCa Francuske – gosp. Bernard Dreno. Tada su dogovorene i neke zajedničke aktivnosti za blisku budućnost. 

6. septembra 2001.  godine u Sarajevu su se ponovo sastali predstavnici sva tri ureda hCa, FGT-a i gosp. Dion van den Berg (IKV) kao i ILO – g-đa Marjan Lucas. Ovo je bio zadnji sastanak kojem je prisutvovala g-đa Teršelić – nezavisni evaluator. G-đa Teršelić je vodila sastanak i ukratko rezimirala rezultate strateških dana u Neumu. Predloženo je da se do slijedećeg sastanka u Tuzli naprave prijedlozi zajedničkih projekata a zaključeno je da strateški plan mora biti od strane g-đe Teršelić do tog sastanka dostavljen svim akterima lokalizacijskog plana.


U cilju poboljšanja saradnje hCa ureda u BiH i FGT održali smo i četvrti sastanak u Tuzli, 31. oktobra 2001. godine na kojem je od naših ino-partnera prisustvovala i gđa. Miriam Struyk (pored aktivne uloge ILO – Marjan Lucas). Na sastanku su predstavnici hCa ureda u BiH i FGT- podnijeli izvještaj o realizaciji projekata iz Zelene knjige. Zaključeno je da se svi projekti dobro odvijaju, te da je stepen komunikacije i informisanja o radu između samih hCa ureda u BiH i FGT-a mnogo bolji nego ranije. 

U okviru ovog projekta definisani su strateški ciljevi, kao i zajedničke aktivnosti sa tri ureda hCa. Osnovni zajednički strateški pravci su definisani tokom procesa lokalizacije i oni su slijedeći:

· jačanje građanske samosvijesti i izgradnja građanskog društva 

· stvaranje uvjeta za ostanak mladih u BiH - veće učešće mladih u javnom i političkom životu uključujući i zakonodavnu i izvršnu vlast

· demilitarizacija unutar BiH i regije

· ostvarenje prava na civilno služenje

Sastanci su u kombinaciji sa planom lokalizacije trebali da omoguće unapređenje saradnje između hCa ureda i FGT-a kao i izradi strateškog plana zajedničkog djelovanja. U tom smislu projekat je imao vrlo značajne učinke:

· izrađen je strateški plan djelovanja 

· hCa uredi su se definitivno odlučili za samostalno djelovanje sa mogučnošću uspostavljanja bilateralnih odnosa sa ostalim hCa uredima u svijetu. 

· uspostavljene su čvršće veze između hCa ureda i FGT-a

· definisane su neke zajedničke aktivnosti koje mogu uz dobru saradnju rezultirati partnerskim odnosima između hCa ureda i FGT-a (za sada se radi o savezničkim ili podržavajućim odnosima).

Ovaj projekat je zajedno sa planom lokalizacije pomogao hCa uredima u BiH kao i FGT-u da definišu dugoročni strateški plan djelovanja što je od velikog značaja za ove organizacije. Saradnja između ureda hCa BiH i FGT-a je uveliko poboljšana i opšti zaključak je da je neophodno da što češće razmjenjujemo informacije, da se upoznajemo sa projektima koje druge organizacije rade kako bi mogli sinhronizirati naše djelovanje na BiH političkoj sceni. Naučili smo da zajedničkim radom, dijalogom o problemima sa kojima se susrećemo, čestom komunikacijom, konstruktivnim prijedlozima možemo umnogome povećati učinak svog rada kao i uticaj na ciljne grupe i BiH javnost. Studijske posjete predstavnika IKV-a su umnogome doprinijele dobroj realizaciji projekta. S obzirom na strukturu zaposlenih (većina zapsolenih u sva tri ureda hCa i FGT su žene) smatramo da su realizirani učinci imali podjednak efekat na oba spola. Sve aktivnosti su realizirane predviđenom dinamikom i zadovoljni smo sa postignutim rezultatima. 

Urađena je evaluacija od strane nezavisnog evaluatora u okviru plana lokalizacije. Rezultati su:

Helsinški građanski parlament Banja Luka, Sarajevo, Tuzla, Forum građana  Tuzla i IKV odlučili su se na strateško planiranje kako bi analizirali situaciju u pojedinim organizacija te razmotrili zajedničku suradnju u toku prošlih godina u želji da što bolje isplaniraju buduću suradnju.  Proces planiranja  sastojao se od individualnih razgovora, sastanaka u pojedinim organizacijama i zajedničkih sesija planiranja u razdoblju od maja do septembra 2001.  

Ciljevi koje smo postavili na početku procesa bili su:

1. analizirati sadašnje situaciju pojedinih organizacija i međusobnu komunikaciju i suradnju

2. razviti Strateški plan

3. napraviti izvještaj o stanju i planovima 

U toku analize pokazalo se da će izrada zajedničkog strateškog plana biti moguća tek kad se razjasne nedoumice oko identiteta, registracije i vrste suradnje koje organizacije žele.

Manji ali važni ciljevi koji su nadomjestili suviše ambiciozni cilj razvijanja zajedničkog strateškog plana bili su:

a)  pojasniti identitet i status organizacija 

b)  riješiti pitanje registracije

c)  pojasniti kakvu suradnju organizacije žele

d)  pojasniti pretpostavke suradnje

e)  odrediti strateške pravce za slijedeće tri godine

f)  izraditi operativni plan za idućih šest mjeseci

Sažeti opis rezultata procesa:

U procesu se pojasnilo da su hCa Banja Luka, Sarajevo, Tuzla i Foruma građana Tuzla lokalne nezavisne organizacije. hCa Tuzla se odlučio na registraciju. 

Pojasnio se odnos spram međunarodne mreže hCa. Sve organizacije su dio mreže hCa, te kao i druge organizacije u mreži podstiču razvoj civilnog društva u cilju ostvarivanja i potvrđivanja autonomije i slobode građanki i građana, razvijanja građanske samosvijesti, ljudskih i socijalnih prava, političke kulture i tolerancije. U svom djelovanju organizacije su posve samostalne

Pojasnile su se pretpostavke za suradnju među organizacijama. Analiza dosadašnje suradnje pokazala je da su očekivanja od suradnje bila velika i samo su se neka ostvarila. Pod pritiskom brojnih zajedničkih aktivnosti organizacije često nisu posvećivale dovoljnu pozornost razmjeni informacija, dogovorima i zajedničkom odlučivanju. Zajedničke sastanke je do sada sazivao IKV i organizacije se nisu nalazile na vlastitu inicijativu. Na osnovu analize dosadašnjeg iskustva, ne uvijek lake suradnje, organizacije su se dogovorile da će vrlo pažljivo planirati buduću suradnju.

U prošlim godinama sve organizacije su vrlo često surađivale s IKVom, ponekad i u projektima u koje su bile uključeni svi. Organizacije su se odlučile da će buduću suradnju s IKVom planirati bilateralno. Ukoliko se ukaže prilika moguće je da će projekti uključivati više organizacija.

Pretpostavke buduće suradnje u zajedničkim aktivnostima su:

· iz organizacija proisteče inicijativa i odgovornost

· baza suradnje je podržavajući dugoročni odnos

· cilj je dugoročna suradnja

· saveznički odnosi  su funkcionalni, situacijski, partnerski će se  postepeno razvijati

· zajednički politički cilj je izgradnja građanske BiH

· zajednički rad se bazira na realnim pojedinačnim programima i kapacitetima
· sve organizacije su u svom radu i zajedničkoj suradnji otvorene za šire raznolike mreže suradnje u BiH i šire
Organizacije su odredile strateške pravce u zajedničkom radu u toku slijedeće tri godine i dogovorile da će svoje aktivnosti usklađivati na sastancima koji će se održavati jednom u dva mjeseca.. 

Dugoročni ciljevi su:

· stvaranje građanskog društva u Bosni i Hercegovini

· jačanje građanske samosvijesti

· stvaranje uvjeta za ostanak mladih u Bosni i Hercegovini

· veće učešće mladih u zakonodavnoj i izvršnoj vlasti

· demilitarizacija unutar BiH i regije (kao prilika za poboljšanje socijalnog statusa kroz smanjivanje troškova vojske)

Operativni ciljevi:

· čvršće povezivanje NVO-a koje na isti ili sličan način razmišljaju o dugoročnim ciljevima, te jačanje Građanskog alternativnog parlamenta (GAP-a)

· zalaganje za ostvarenje prava na prigovor savjesti i civilno služenje (mladi)

· građenje institucionalnih mehanizama za utjecaj NVO-a na politički život

· stvaranje omladinskog foruma (parlamenta) na razini Bosne i Hercegovine

· umrežavanje i osnaživanje omladinskih aktivista i aktivistica i njihovih grupa 

· stvaranje i jačanje javnog prostora za dijalog 

U toku iduće godine organizacije će ispitivati mogućnost poboljšanja i produbljivanja suradnje kroz proces zajedničkog rada na nastavku postojećih zajedničkih projekata i povezivanja aktivnosti unutar projekta pojedinih organizacija. Moguće je da će u budućnosti organizacije ponovo razmotriti da li je potrebno i da li je moguće razviti zajednički strateški plan. 

HIVOS, Hag, HOLANDIJA

THE WAY BACK II: 

DVOSMJERNI POVRATAK NA RELACIJI TUZLA - BIJELJINA

U proces implementacije projekta su bili uključeni, kako je bilo i predviđeno projektom: Forum građana Tuzle, Helsinški odbor za zaštitu ljudskih prava u RS, Bijeljina i dva udruženja za izbjegla i raseljena lica (Tuzla i Bijeljina). Izbjeglička udruženja su se vrlo aktivno uključila u realizaciju projekta i cijelo vrijeme su nastojali da pomognu u realizaciji aktivnosti. Osim toga u rad se aktivno uključio i Ured za izbjegla i raseljena lica (Ministarstvo za izbjegla i raseljena lica TK). 

Kada je riječ o izgradnji kuća i nabavci poljoprivrene opreme, kao implementing partner je učestvovala organizacija DRA iz Goražda, koja je na veoma dobar način obavila svoj zadatak.

Tokom dosadašnjeg perioda nije bilo promjena u saradnji između Foruma građana Tuzle, Helsinškog odbora i izbjegličkih udruženja. Procjenjujemo da su se naši odnosi unaprijedili, naročito sa izbjegličkim udruženjima. Efekti projekta su doprinijeli većem povjerenju u naš zajednički rad i željom za nastavak ovakvih djelatnosti i u drugim mjestima.

Ciljna grupa u ovom projektu je bila DPs. Došlo je do afirmacije izbjegličkih udruženja, a njihova aktivna i zapažena uloga je ohrabrila i druge povratnike da se udruže i organizuju i pokušaju na taj način lakše ostvariti svoja prava.

Planirane aktivnosti projekta su bile sljedeće: 

· zajednički rad (Foruma građana Tuzle i izbjegličkih udruženja) na stvaranju uslova za povratak na relaciji Tuzla – Bijeljina 

· odabir kuća za popravak u janji i Bijeljini

· izrada četiri dosijea (kuće, zgrada mjesne zajednice, elektrifikacija i pomoć u poljoprivrednoj opremi)

· radna posjeta Holandiji sa ciljem lobiranja kod holandskih vlasti da se dobiju sredstva za navedene dosijee

· TV emisija nakon realizacije projekta

Planirane aktivnosti su se uglavnom realizirale predviđenom dinamikom i rasporedom. 

Proces povratka je od samog svog početka najveću opstrukciju imao od strane radikalnih nacionalističkih struja. Tokom 2001. godine Visoki predstavnik je donijeo nekoliko odluka o imovinsko-pravnim odnosima. U tom smislu mi smo zajedno sa partnerima vršili javni pritisak na vlasti, kako Federacije tako i RS-a, da sprovode te odluke. Naravno, ne pripisujemo ni u kom slučaju tu zaslugu samo sebi, jer su i druge progresivne snage u BiH kao i međunarodna zajednica, radile na rješavanju tog problema. Ali ono na što smo mogli uticati uz pomoć našeg partnera (IKV) to smo i učinili, a to je stvaranje uslova za povratak. Povratak u regiji Tuzla – Bijeljina je definitivno i nezaustavno krenuo svojim pozitivnim tokom. Politički otpori radikalnih struja više nisu u mogućnosti da opstruiraju proces. Što se tiče saradnje sa lokalnim vlastima ona je sada dosta bolja nego ranije.

Pomoć koju su povratnici (neki od njih) dobili u vidu popravljenih kuća u Janji i Požarnici, je veoma važna, ne samo kao konkretna pomoć nego i kao poticaj drugima da se vrate. Takođe je na veliko oduševljenje naišla i donacija u vidu poljoprivrednih mašina. Socijalno-ekonomska situacija nažalost nije još uvijek dobra, ali to je problem sa kojim se susreću svi građani BiH a ne samo povratnici.   

Sredstvima ovog projekta pomognute su dvije izbjegličke grupe da vrlo aktivno učestvuju u realizaciji naših zajedničkih ciljeva. 

Tokom izvještajnog perioda Forum građana Tuzle je u saradnji sa Helsinškim odborom za zaštitu ljudskih prava u RS, Bijeljina i dva udruženja DPs, realizirao sljedeće aktivnosti: 

· održani su konsultativni sastanci sa predstavnicima izbjegličkih udruženja na kojima su upoznati sa aktivnostima projekta i zamoljeni da izvrše istraživanje i daju preporuke u vezi obnove određenog broja kuća u Janji i Požarnici.

· realizovana je radna posjeta u Holandiju. Delegaciju iz BiH su činili predstavnici izbjegličkih udruženja i Foruma građana Tuzle i Helsinškog odbora za ljudska prava u RS. Domaćin je bio IKV. Posjeta je rezultirala uspostavljanjem kontakata između nevladinih organizacija u Holandiji i izbjegličkih udruženja u Tuzli i Bijeljini. Osim toga sa vlastima u Holandiji je postignut dogovor da se finansira popravak dvadesetak kuća u Požarnici (srpsko naselje blizu Tuzle) i Janji (bošnjačko naselje u blizini Bijeljine), kao i da se povratnicima u Janju doniraju tri traktora sa priključcima.

· organizacija DRA iz Goražda je identifikovala kuće za popravak u Janji i Bijeljini i pokrenula tender za izvođača radova. Ubrzo nakon toga potpisani su i ugovori sa korisnicima - izbjeglim licima koja će se vratiti u popravljene kuće.

· kupovna traktora je takođe povjerena DRA i uspješno je realizovana.

· na kraju godine (oktobar - novembar 2001) kuće su popravljene i korisnici su se uselili.

· realizovana je posjeta korisnicima popravljenih kuća u Janji i Požarnici. Delegaciju su činili predstavnici Foruma građana Tuzle, Helsinškog odbora za ljudska prava u RS, izbjegličkih udruženja, DRA, IKV-ILO kao i televizijske ekipe iz Tuzle i Bijeljine. U Požarnici je takođe bio prisutan i pravoslavni sveštenik iz Tuzle.

· na kraju je snimljena i emitovana TV emisija o ovome projektu na Tuzlasnkoj televiziji koja je putem Mreže gledana i na širem području BiH.       



Aktivnosti su se odvijale uglavnom predviđenom dinamikom. Zahvaljujući IKV-u koji je obezbjedio sastanak sa predstavnicima holandskih vlasti i izlobirao sredstva za predviđene aktivnosti, uspjeli smo uz pomoć DRA da realizujemo konkretnu pomoć za DPs. Dakle popravljeno je nešto više od 20 kuća u Janji i Požarnici i DPs su se vratili u te kuće sa svojim porodicama. Realizovana je i pomoć u poljoprivrednoj opremi u vidu tri traktora i donirana povratnicima u Janju. Što se tiče elektrifikacije i zgrade mjesne zajednice u Požarnici taj dio zadatka je preuzela i realizovala Opština Tuzla, tako da smo ostvarili i aktivno uključenje lokalnih vlasti u projektne aktivnosti.

Efekat implementiranih aktivnosti je prema našim procjenama jako dobar i vidljiv. Povratak dvadesetak porodica u svoje obnovljene kuće je krajnji cilj ovog projekta. To će ohrabriti i druge povratnike da se nastave vraćati svojim kućama a nadamo se i druge donatore kao i lokalne vlasti da pomognu taj proces. Mislimo da će i saradnja koju su predstavnici izbjegličkih udruženja ostvarili tokom posjete Holandiji sa NVO-ima imati pozitivne efekte u budućnosti. Tu prije svega mislimo na razmjenu iskustava sa NVO-ima u Holandiji koji se bave istim poslom (uglavnom su to poljoprivrednici). Procjenjujemo da je implementacija aktivnosti išla dosta dobro. Stepen saradnje sa svim partnerima u projektu je bio jako dobar i zadovoljni smo postignutim rezultatima. Naučili smo da istrajan i iskren rad u duhu povjerenja, tolerancije na rješavanju problema povratka može i mora dati očekivane rezultate. Kao follow-up namjeravamo sličan projekat realizirati na području Opštine Srebrenica. Interes DPs je povratak u svoje domove i on se u ovoj godini počeo ubrzano ostvarivati. Ovaj projekat je pružio i vrlo konkertnu pomoć jer su popravljene 23 kuće u Janji i Požarnici u koje su se vratili DPs i realizovana je donacija od tri traktora koji su dobili povratnici u Janju. 

GRAĐANSKI PAKT 

ZA JUGOISTOČNU EVROPU
Šta je Građanski pakt?

Građanski pakt za jugositočnu Evropu je inicijativa građanskih grupa iz Jugositočne Evrope i ostatka Evrope kao odgovor na uspostavljanje Pakta o stabilnosti za jugoistočnu Evropu. Posebna svrha ovog projekta je da promoviše, razvija i organizuje (implementira) modele regionalne saradnje kroz loklane NVOe i opštine privržene stabilnosti, miru i demokratiji. Građanski pakt nudi forum za razmjenu i saradnju, kreira strukture za uspostavljanje jače veze između civilnog društva u jugoistočnoj Evropi i Pakta o stabilnosti i uspostaviće efikasne i uspješne strukture za ostvarenje ovih ciljeva, uključujući i fond za projekte za inicijative koje potiču od članica Građanskog pakta. Građanski pakt ima za cilj da doprinese uspostavljanju trajnog mira i stabilnosti u Evropi, osobito uloge i pozicije civilnog društva. 

Članstvo

Članice Građanskog pakta čine njegovu osnovu. Članstvo građanskog pakta je otvoreno za NVOe i opštine iz Albanije, Bosne i Hercegovine, Bugarske, Crne Gore, Grčke, Hrvatske, Mađarske, Makedonije, Moldove, Rumunije, Srbije, Slovenije i Turske, koje se slažu sa ciljevima Građanskog pakta i koje potpišu izjavu o namjeri. Aplikanti ne bit trebali da budu direktno vezani za političke partije, dok njihovi predstavnici u Građanskom paktu ne bi trebali imati dosije o ratnim zločinima i da nisu (bili) uključeni u aktivnosti oko korupcije. Od novih članova se očekuje da u potpunosti podržavaju misiju Građanskog pakta. Zbog toga se traži da potpišu izjavu o namjeri.

Obrazac aplikacije
Kada želite postati član Građanskog pakta za jugoistočnu Evropu, najljubaznije vas molimo da popunite obrazac aplikacije za članstvo na engleskom. U slučaju NVOa, molimo da ne zaboriavite da li vaša organizacija pripada sektoru Mladi ili sektoru Civilne inicijative. 

Molimo da pošaljete ispunjen i potpisan primjerak obrasca običnom poštom na:

The Citizens’ Pact for SEE – General Secretariat

Maksima Gorkog 5/II, stan br. 14, Novi Sad

E-mail: cpact@EUnet.yu

http://www.citizenspact.org
Tel: +381 (0) 21 52 315

Fax: +381 (0) 21 613 089
Contact persons: Edna Bodrić, Hedvig Morvai

I jednu ispunjen i potpisan primjerak obrasca običnom poštona na:

Ako vaš projekat pripada sektoru Mladi:


ADP-Zid

PP 370, 81000 Podgorica, Crna Gora

Na pažnju sektor koordinatora: Igor Milošević

E-mail: zid@cg.yu

http://www.zid.co.yu

Tel/fax: +381 81 624 091

Ako vaš projekat pripada sektoru Civilne inicijative:

Forum građana Tuzle

Ul. Hadži Bakirbega Tuzlića 1

Na pažnju sektor koordinatora: Vehid Šehić

75000 Tuzla, Bosna i Hercegovina

E-mail: forum_tz@bih.net.ba

http://www.forumtz.com

Tel/fax: +387 35 250 702

Ako vaš projekat pripada sektoru Opštine:

Gradsko poglavarstvo Osijek

Kuhačeva 9, 31000 Osijek, Hrvatska

Na pažnju sektor koordinatora: Tihomir Salajić

E-mail: tihomir.salajic@os.hinet.hr

Tel: +385 31 228 228

Fax: +385 31 207 140

Izjava o namjeri
Cilj Građanskog pakta jeste da kreira uslove za trajni mir u Evropi jačanjem civilnog društva i gradeći mrežu u jugositočnoj Evropi i ostatku Evrope. Regionalna saradnja će služiti za integraciju jugoistočne Evrope u Evropske regionalne institucije na civilnom i vladinom nivou. Ideje mira, demokratije i tolerancije će biti promovisane kao alternativa nacionalizmu, angažujući građane u rješavanju konflikta i prevenciji.

Struktura Građanskog pakta se ističe različitostima civilnih pokreta u jugoistočnoj Evropi, spajajući iskustva aktivista iz širokog spektra do stvaranja novih rješenja osjetljivih pitanja kao što su podijeljeni gradovi, izbjeglice i raseljena lica i ratni zločini. Tri sektora Mladi, Civilne inicijative i Gradovi stvaraju forume u kojima aktivisti mogu ući u dijalog. Pomoću toga prikupljamo projekte koji se povezuju na višeregionalnoj osnovi da bi promovisali “Stabilnost odozdo”. Priroda građanskog društva koja je bazirana u zajednici se odražava kroz lokalne grupe u interakciji sa opštinskim strukturama. Zajednička iskustva aktivista će se podijeliti na državnom i regionalnom nivou kroz forum kreiran od strane Građanskog pakta. Kroz centralni fond za projekte, Građanski pakt će kreirati regionalne projekte koji promovišu naše zajedničke ideale.

Osnivačka skupština je identifikovala sljedeće ciljeve Građanskog pakta:
1. ojačati civilno društvo u jugoistočnoj Evropi kroz regionalnu saradnju. Različit dometi projekata nominiranih i procijenjenih od članova Koordinacionog komiteta Građanskog pakta će povezati aktiviste iz jugoistočne Evrope i sotatka Evrope.

2. Uticati na Pakt o stabilnosti i obrnuto; dozvoljavajući građanima da imaju uticaja na politiku i afirmisati lokalni raspored.

3. Stvarati partnerstva koja će povezivati aktiviste iz jugoistočne Evrope sa širim širim Evropskim pokretima za demokratiju i integracije. 

Osnivačka skupština je dozvolila učesnicima iz čitave jugoistočne Evrope da naprave okvir za povezivanje NVOa iz daleka i civilnih inicijativa koje već rade na promovisanju ideala civilnog društva. Sastav ima za cilj da stvori fleksibilnu radnu strukturu koja će dopustiti članovima da podnesu i kritikuju prijedloge projekata kao i da diskutuju o politici Pakta o stabilnosti. Budućnost Građanskog pakta zavisi o naporima svakog učesnika u projektu. Kroz strukturu Građanskog pakta, članovi će raditi jednako sa izvršiocima, odnosno, Koordinacionim komitetom na izgradnju trajnog političkog prisustva u jugoistočnoj Evropi.

Juli 2000.

Sektor Civilne inicijative

U prvom tromjesečju ove godine aktivnost sektora civilnih inicijativa se jednim dijelom odvijala na pravcu sakupljanja prijedloga projekata. Naime, kako je zaključeno na prošlom sastanku sektora članice su se obavezale da prijedloge projekata dostave do marta 2001, kako bi se blagovremeno mogli obraditi i pripremiti za sastanak KK.    


Sastanak Koordinacionog komiteta održan je 30. marta 2001. godine u Subotici, kojem je prisustvovao i Vehid Šehić, sektor koordinator civilnih inicijativa. Na sastanku se između ostalog raspravljalo i  projektima iz ovog sektora:

Ispred sektora Civilnih inicijativa, podnijeti su slijedeći projekti:

1. Građanski identitet jugoistočne Evrope – Centar za mir, nenasilje i ljudska prava Osijek, Hrvatska

2. Ljetopis građanske civilizacije Balkana – Centar za mir, nenasilje i ljudska prava Osijek, Hrvatska

3. Novi horizonti – Otvoreni univerzitet Subotica, SRJ

4. Protiv korupcije – Otvoreni univerzitet Subotica, SRJ

5. Medijski most saradnje – Otvoreni univerzitet Subotica, SRJ 

6. Antikorupcijski program – Europski dom Slavonski Brod, Hrvatska

7. Omladinski parlament – Europski dom Slavonski Brod, Hrvatska

Projekat “Omladinski parlament” potpada pod sektor Mladi, tako da je predat sektor koordinatoru za Mlade i o njemu će se raspravljati na idućem sastanku, kad se tehnički obradi.

Projekat “Ljetopis građanske civilizacije Balkana” je odbačen zbog nerealno visokog budžeta. 

Pošto i Evropski dom i Otvoreni univerzitet apliciraju sa projektom koji ima istu temu (korupcija), predloženo im je da projekte usaglase i da za novi sastanak KK podnesu jedan zajednički projekat.  

Ostali projekti su imali dosta tehničkih grešaka, zatim nisu bili u potpunosti u skladu sa idejom i smjernicama GP-a, pa je predloženo aplikantima da projekte dorade. O potrebnim doradama aplikante je preuzeo da informiše sektor koordinator za dio Civilnih inicijativa gosp. Vehid Šehić, što je i učinjeno. 

U periodu april - juni kontaktirane su članice sektora i obaviještene (i pismeno i usmeno) o rezultatima sastanka KK. Takođe, aplikanti čiji su projekti vraćeni na doradu su obaviješteni da te dorade izvrše do slijedećeg sastanka KK. U ovom periodu sektor koordinator se takođe bavio i promocijom ideje građanskog pakta. Tako je prisustvovao NVO konferenciji u Švedskoj. Za vrijeme održavanja Konferencije NVO iz Evrope i Svijeta koja je održana u Geteborgu 18 – 20.05.2001. promovisana je ideja Građanskog pakta u Jugoistočnoj Evropi kao primjer želje NVO-a da zajednički djeluju na stvaranju uslova za sigurniju i stabilniju budućnost na ovom području kao i želja nekih predstavnika gradova iz ovog regiona da sarađuju kako na ekonomskom, kulturnom tako i na drugim poljima. Kako je sama konferencija bila na vrlo visokom nivou obzirom na značaj mnogih učesnika i da je naišla na dobar prijem kao i podršku kod mnogih, gosp. Šehić je održao više sastanaka sa predstavnicima vlasti Švedske kao i predstavnicima mnogih fondacija koji su iskazali interes da podrže jedan ovakav projekat. 

1.–2. juna 2001. godine, održan je slijedeći sastanak KK u Banja Luci. Na sastanku se raspravljalo o više tema koje su značajne za rad Građanskog pakta. Takođe, raspravljalo se i o prijedlozima projekata civilnih inicijativa. 

Sektor koordinator, Vehid Šehić je prezentirao slijedeće projekte:

1. Projekat: “Protiv korupcije”, - aplikanti “Europski dom” Slavonski Brod (Hrvatska) i “Otvoreni univerzitet” Subotica (SRJ).  

Na osnovu prispjelog projekta i dodatnih objašnjenja koje je pružio g. Vehid Šehić, sektor koordinator dijela Građanskoh inicijativa, Koordinacioni komitet je došao do zaključka da nema uslova za donošenje konačne odluke o projektu i da se isti vrati na doradu. Stav je komiteta da zbog aktuelnosti teme i zainteresovanosti građanskog pakta za istu, podnosioci projekta mogu ponovo da apliciraju sa istim, ali dorađenim projektom uz kompletnu dokumentaciju i o njemu će se raspravljati na sljedećem sastanku Koordinacionog komiteta.

2. Projekat: “Civilno društvo i mogućnosti NVO-a tokom tranzicije”, aplikant “Agencija za razvojne inicijative – ADI”, Ljubljana.

Poslije duže rasprave Koordinacioni komitet je u potpunosti podržao projekat iz Slovenije i odobrio tražena sredstva u visini od 18,450 DEM. Sam projekat nije bio predmet sporenja ali je bio povod za otvaranje duge rasprave o tome da li gradovi ili NVO iz Slovenije mogu biti glavni nosioci projektnih aktivnosti i samim tim korisnici fonda Građanskog pakta. Postavljeno je pitanje iz kojih sve zemalja mogu biti nosioci projekata unutar Građanskog pakta. Nakon duge i burne diskusije članovi Koordinacionog komiteta su odlučili glasanjem i to jednoglasno da gradovi/opštine i NVO iz Slovenije, Grčke i Turske mogu da budu punopravni članovi i nosioci projekata unutar Građanskog pakta. Sa 6 glasova “za” i 2 glasa “protiv” odlučeno je da i gradovi/opštine i NVO iz Mađarske takođe mogu biti punopravni članovi i nosioci projekata unutar Građanskog pakta.

Aktivnosti sektora u julu i avgustu 2001., osim redovne komunikacije s članicama, su bile smanjene radi perioda godišnjih odmora. Članice sektora su bile obaviještene o predviđenom održavanju sastanka KK u Tivtu i dat im je rok za podnošenje aplikacija.

Sastanak KK je održan u Tivtu, 7. - 8. septembra 2001 godine. Tema razgovora kao i zaključci sa tog sastanka su dostupni na web-u GP-a tako da nije potrebno detaljno pisati o tome. Važno je napomenuti da se vodila vrlo žustra diskusija o političkoj dimenziji GP-a koja je prema mišljenju partnera iz Holandije pomalo zanemarena i nedovoljna. Odliučeno je da se u tom smislu poduzmu određeni koraci a jedan od njih je i angažovanost GP-a u kriznim područjima u regionu, pa je dogovorena posjeta Makedoniji kao i održavanje tematskog okruglog stola i godišnje Skupštine u Makedoniji. 


U dijelu sastanka koji se bavio razmatranjem prijedloga projekata, sektor civilnih inicijativa je predložio dva projekta: jedan je “Protiv korupcije” čiji je aplikant i nosilac projekta Otvoreni univerzitet Subotica a drugi “Protokol o međuetničkoj toleranciji” (Novi Sad, Tuzla i Osijek) čiji je nosilac Centar za regionalizam Novi Sad. Oba projekta su prihvaćena od strane članova KK.


Za nove članove sektora civilnih inicijativa (naravno i GP-a) su primljeni: 

· Inter-etnički program Gostivar

· Centar za regionalizam Novi Sad

Sastanak sektora civilnih inicijativa održan je u Beogradu, 22. septembra 2001. godine, a prisustvovali su:

1. Vehid Šehić, sektor koordinator civilnih inicijativa

2. Svetlana Erić, Građanski parlament Čačak

3. Snežana Mitrović, Otvoreni univerzitet Subotica

4. Aleksandar Popov, Centar za regionalizam Novi Sad

5. Svetozar Risteski, Udruženje za građanske inicijative, Skoplje

6. Laurentiu Vasilescu, Centre for Assistance of NGOs Bucharest 

7. Tatyana Pantileeva, Balkanite magazin Sofija

8. Milan Ivanović, Centar za mir Osijek

9. Zoran Levi, hCa Banja Luka

10. Branko Todorović, Helsinški odbor za ljudska prava u RS, Bijeljina

11. Živica Abadžić, Helsinški komitet za ljudska prava u BiH, Sarajevo

12. Momčilo Martinović, Generalni sekretarijat CP, Podgorica

13. Nataša Kandić, Fond za humanitarno pravo Beograd

14. Stanka Vučinić, Helsinški komitet Crne Gore, Podgorica

15. Marijana Obradović, Helsinški odbor Srbije, Beograd

16. Ermin Mustačević, Forum građana Tuzle

17. Emina Babović, Forum građana Tuzle

Dnevni red sastanka je bio:

1. Izvještaj sa sastanka KK održanog u Tivtu

2. Strategija rada sektora civilnih inicijativa

3. Razno

Sastanak je otvorio sektor kordinator sektora civilnih inicijativa gosp. Šehić Vehid. On je odmah na početku upoznao prisutne sa nekim od važnijih odluka koje su donešene na sastanku KK u Tivtu, koja se tiče ovog sektora, a radi se o namjeri da se održi jedan okrugli sto u Makedoniji koji bi okupio relevantne ljude iz vlasti, političkih stranaka i NGO scene a bavio bi se aktuelnom političkom situacijom u Makedoniji. I druga odluka KK je održavanje Skupštine CP koja će se takođe održati u Makedoniji, 2-3.novembra 2001.godine. 


U nastavku uvodnog izlaganja, gosp. Šehić je članove sektora izvijestio da su na dosadašnjim sastancima KK odobrena tri projekta iz sektora građanskih inicijativa. Jedan je projekat kojim je aplicirao ADI (Robert Levičar), a jedan od razloga za prihvatanje projekta je  da vidimo iskustva Slovenaca nakon političkih promjena koje su dovele do apsolutnog gašenja nevladinog sektora u Sloveniji. Drugi projekat koji je odobren je projekat pod nazivom Protiv korupcije a nosilac je Otvoreni univerzitet iz Subotice. I treći projekat se bavi multietničkom saradnjom između tri grada koji važe kao gradovi u kojima se njeguje tolerancija i razumijevanje: Osijek, Novi Sad i Tuzla. Protokol o međuetničkoj toleranciji koji će proizići iz ovog projekta će kasnije biti ponuđen na usvajanje i drugim gradovima za koje smatramo da bi ga trebali potpisati. Tu smo prije svega mislili na Kosovsku Mitrovicu, kasnije na Tetovo, Temišvar, Trebinje, Dubrovnik, Kotor…, dakle gradovi gdje postoje dodiri raznih nacionalnih grupa. 


Gosp. Šehić je iznijeo i nekoliko ideja o budućim pravcima djelovanja ovog sektora i mogućim projektima: 

· Jedna od ideja kojom bi se mogle baviti članice GP-a sa područja  bivše Jugoslavije je podrška radu Haškog tribunala. Ova ideja je već pokrenuta u BiH i FGT već aktivno djeluje na tom polju (štampanje i distribucija plakata koji promoviše rad Tribunala kao antizločinačke organizacije a ne kao organizacije koja je uperena protiv jednog od naroda u BiH). 

· Ideja o projektu koji bi obrađivao probleme povratka DPs, Srba u Hrvatsku (ima ih oko 45.000) je takođe interesantna a mogla bi da djeluje integrativno. To je sigurno interesantno i u Makedoniji, kada je u pitanju Kosovo i Makedonija. 

· Ono što je interesantno je da postoji interes i od drugih organizacija da se uključe u rad GP-a, koje su zainteresirane da finansiraju neke aktivnosti i projekte. Takva organizacija je npr. Friedrich Ebert Stiftung koji sufinansira projekat multietničke saradnje. 

· Pakt o stabilnosti za Jugoistočnu Evropu i jedan od njegovih okruglih stolova koji se odnosi na demokratizaciju i ljudska prava treba da bude mjesto gdje će se raspravljati i o inicijativama Građanskog pakta. Način na koji bi NGO-i, članice GP-a, mogle doći do tog okruglog stola je preko ministarstava za evropske integracije koji postoje u zemljama  bivše Jugoslavije. Tako ćemo biti bliži i možda budućem finansiranju određenih projekata koje će oni finansirati iz svoje budžetske linije. Znači, naša želja je da iskušamo ove sve mogućnosti da budžet namijenjen za finansiranje projekata povećamo uz pomoć drugih fondacija, drugih institucija, tako da bi mogli uraditi daleko ozbiljniji posao nego što ga sad objektivno možemo uraditi.  

· I, morali bi razmisliti da pokrenemo akciju u Jugoistočnoj Evropi u borbi protiv terorizma. Možda je jedan od prioritetnih zadataka da se uključimo u tu sveobuhvatnu akciju borbe protiv terorizma kao posebnog metoda sijanja straha, mržnje i nesigurnosti na ovom prostoru. Pojavljuju se neke stvari koje su za našu situaciju otežavajuće, kao npr. skandiranje navijača na utakmici u Beogradu u znak podrške Bin Ladenu. Mi nemamo moralno pravo da to samo konstatujemo nego moramo pokušati da nešto napravimo, možda kroz poster kampanju, možda kroz radio mostove ili nekako drugačije.  

Na kraju Šehić je konstatirao da se sastanci ovakvog tipa u budućnosti neće održavati nego će se uvijek koristiti neka zajednička aktivnost članica (možda neki okrugli sto na neku aktuelnu temu ili neka druga aktivnost) koja će se spajati sa sastankom sektora. Bilo bi dobro da o svojim aktivnostima u narednom periodu članice sektora obvaještavaju sektor koordinatora tako da možemo zajednički odlučiti šta bi bilo interesantno za sve nas da i ostali učestvuju u toj aktivnosti. Sastanka je završio gosp. Vehid Šehić, koji je istakao da je dato više dobrih ideja i da postoje zajednički interesi. To će sigurno rezultirati i zajedničkim radom na određenim projektima.  

Prema zaključcima donesenim na sjednici KK u Tivtu, sektor koordinatori zajedno sa direktorom GS-a su u periodu 14 - 17. oktobra 2001. godine realizirali radnu posjetu u nekoliko gradova Makedonije (Skoplje, Gostivar, Tetovo i Kumanovo), kao i okrugli sto. Cilj posjete je bio promocija Građanskog pakta za JIE, uspostavljanje kontakata sa nevladinim organizacijama u Makedoniji, održavanje okruglog stola na kojem bi osim NVO-a učestvovali i predstavnici aktuelnih vlasti, te na kraju pripreme za održavanje godišnje skupštine GP-a. Radna posjeta kao i Skupština su fokusirane na Makedoniju zbog specifičnosti političke situacije u toj zemlji kao i prijetnje eskalacije rata, te su članovi KK smatrali da je poželjna aktivnost GP-a na tom području. Okrugli sto je održan 16.10.2001. u Skoplju a delagacija u sastavu: Vehid Šehić, Tihomir Salajić, Igor Milošević i Slobodan Živković je prema planu obišla četiri grada u Makedoniji. Domaćin i organizator posjete je bio gosp. Svetozar Risteski, član GP-a. 


O samoj posjeti, okruglom stolu i Skupštini koja je održana 2. - 3. novembra 2001. godine nema potrebe pisati u ovom izvještaju jer je detaljan izvještaj takođe dostupan na web stranici GP-a.   

U periodu oktobar-novembar 2001. donešena je odluka da se genaralni Sekretarijat preseli iz Crne Gore (Podgorica) u Novi Sad. To naravno podrazumijeva i promjenu osoblja zaposlenog u Generalnom sekretarijatu, te je zakazan intervju za prijem novog direktora, 10. decembra 2001. godine u Novom Sadu. Tom sastanku je prisustvovao i Vehid Šehić, sektor koordinator Civilih inicijativa. Novi direktor je izabran i sekretarijat nastavlja sa radom.

I na kraju napominjemo da je sektor koordinator u svim svojim aktivnostima nastojao da promoviše i CP bez obzira da li su to aktivnosti finansirane od projekta CP-a ili ne. 

EUROPEAN COMMISSION, Brisel, BELGIJA

GLAS GRAĐANA:

DIJALOGOM GRAĐANA I VLASTI DO OSTVARENJA PRAVA

Glavni cilj projekta je ostvarenje prava, obaveza i odgovornosti građana u odnosu na lokalne vlasti i obratno, a  posebni ciljevi su: afirmacija građanske neposlušnosti, stvaranje uslova za život u zdravoj sredini i afirmacija lokalne zajednice.

Ciljna grupa: građani Tuzle
Aktivnosti:

6. marta 2001. godine podnesen Zahtjev nadležnoj Službi za Stambeno-komunalne poslove Općine Tuzla za postavljanje metalne kutije “Glas građana”, te periodično plakatiranje, a u svrhu započinjanja realizacije projekta.

30. marta 2001. godine nakon dobijenog i dostavljenog odobrenja od strane nadležne Službe, izvršili smo postavljanje metalne kutije “Glas građana” u centru grada, na zgradi u kojoj se nalazi sjedište FGT, Ulica Hadži Bakirbega Tuzlića 1. 

17. aprila 2001. godine, izvršena je distribucija promotivnog plakata “Glas građana” na kojemu se nalaze izvodi iz čl. 7, 21 i 25 Opće deklaracije o pravima čovjeka: 

član 7 – Svi su pred Zakonom jednaki…

član 21 – Svako ima pravo da učestvuje u upravljanju javnim poslovima svoje zemlje…

član 25 – Svako ima pravo na standard života koji obezbjeđuje zdravlje i blagostanje…

te poziv građanima da se svojim predstavkama i sugestijama aktivno uključe u realizaciju projekta. 

17. aprila 2001. godine, na zidu iznad postavljene metalne kutije, izvršeno je postavljanje plastificiranog promotivnog plakata, u cilju stalnog podsjećanja građana na Opću deklaraciju i njihova prava.

19. aprila 2001. godine emitovana je polusatna promotivna TV emisija pod nazivom “Glas građana”, putem koje su građani grada Tuzle neposredno upoznati sa projektom, njegovom idejom i ciljevima, te načinom obraćanja građana kao i pozivom za njihovo aktivno učešće u projektu. Promotivna TV emisija realizovana na lokalnoj televiziji FS-3, kao i Tuzlanskoj televiziji, a promotor projekta bio je predsjedni FGT-a, gosp. Vehid Šehić. 

21. aprila 2001. godine na inicijativu medijske kuće Radio Tuzla realizovana je i promotivna radio emisija projekta koja nije predviđena samim projektom, sa ciljem dalje i snažnije afirmacije projekta među građanima. Promotori u radio emisiji su bili gosp. Vehid Šehić, predsjednik FGT-a i gđa. Mira Mišić-Jugović, koordinator projekta.

16. jula 2001. godine realizovana je distribucija plakata o održavanju prve javne tribine na temu “Bespravna gradnja, uzroci i posljedice” kao ujedno i javni poziv građanima da se odazovu tribini. 

18. jula 2001. godine, nakon prikupljenih i obrađenih predstavki građana, realizovana je prva javna rasprava u obliku javne tribine na temu “Bespravna gradnja, uzroci i posljedice”. Iz razloga što su predstavke građana u pravcu bespravne gradnje bile najbrojnije, a uz sve to i dosta dokumentovane, potkrijepljene fotografijama, te podnescima građana pojedinaca ili skupina građana upućenih nadležnim službama Općine, sa zahtjevima da reaguju na postojeće stanje i poduzmu potrebne mjere. 

Tribina je održana u Tuzli u sali Radničkog univerziteta, sa početkom u 19.00 sati. Salu Radničkog univerziteta, koju Općinsko vijeće Tuzla koristi za svoje sjednice vijeća, izabrali smo sa ciljem, da upravo ovom prvom javnom tribinom, čiju su temu odredili građani svojim predstavkama i žalbama, podsjetimo vijećnike Općine Tuzla da oni, kao vijećnici ove Općine, kada odlučuju, u toj istoj sali, to čine prije svega kao predstavnici građana koji su ih izabrali. Javnom pozivu upućenom putem svih lokalnih medija, odazvalo se oko 40 građana.

Od pozvanih predstavnika nadležnih službi/institucija odazvali su se samo: predstavnici inspekcijskih službi; službe za prostorno uređenje i JP Zavoda za urbanizam.

Pozivu za praćenje javne tribine upućenog svim sredstvima informisanja na području grada odazvao se veliki broj novinara.

Sama tribina, koja je pored relativno malog odaziva i građana i predstavnika nadležnih službi, je bilo izuzetno konstruktivna i uspješna. Nakon otvorene rasprave koja se vodila između prisutnih predstavnika vlasti, odnosno nadležnih službi i građana neminovno su se nametnuli i određeni zaključci, koji se mogu odrediti kao jedan od bitnih uzroka postojećeg stanja bespravne gradnje, koja bi se trenutno mogla definisati i kao jedno anarhično stanje u ovoj djelatnosti. Definisanjem uzroka ovakvog stanja, ovim zaključcima su u osnovu date i osnovne smjernice za preduzimanje konkretnih radnji od strane nadležnih službi i institucija kojima bi se zasigurno popravile posljedice ovakvog stanja. 


***

Po osnovu provedene javne rasprave u obliku javne tribine “Bespravna gradnja, uzroci i posljedice”, održane 18. jula 2001. godine, u kojoj je učešće uzela nekolicina građana i kojoj su se odazvali predstavnici samo pojedinih općinskih službi nadležnih za poslove gradnje, organizovane od strane Foruma građana Tuzle, kao prva javna rasprava u sklopu devetomjesečnog projekta “Glas građana”, podržavanog od strane Evropske Komisije, donešeni su sljedeći

ZAKLJUČCI:

· Nedostaci u Federalnim i Kantonalnim zakonodavnim propisima i njihova nedovršenost, nedorečenost (nedonošenje podzakonskih akata koji bi omogućili efikasnije postupanje u bespravnoj gradnji);

· Visoki administrativni troškovi u postupku dobijanja urbanističke saglasnosti, građevinske dozvole i drugih potrebnih dokumenata za legalnu izgradnju; 

· Neophodno provođenje novog geološkog ispitivanja tla na području Općine Tuzla, koja bi tačno markirala zone klizišta, što bi omogućilo smanjenje pojedinačnih troškova dobijanja geoloških saglasnoti;

· Neophodna veća saradnja između svih općinskih službi/institucija nadležnih za poslove građenja, a posebice sa općinskom službom za inspekcijske poslove.

Zahvaljujemo se svima koji su se odazvali i uzeli učešće u ovoj javnoj tribini.

Zaključci sa ove tribine dostavljeni su svim nadležnim službama i institucijama koje u djelokrugu svog rada mogu uticati na preduzimanje konkretnih radnji i mjera na realizaciji ovih zaključaka. 

***

19. jula 2001. godine, nakon javne tribine koja je završena u večernjim satima, već sljedećeg dana u 16.30 sati realizovana je polusatna radio emisija na lokalnom radiju “Radio Slon”, kao komentar održane tribine. Koordinator projekta, gđa. Jugović Mira je u toku polusatne emisije ponovo napomenula slušatelje o ciljevima projekta, prezentirala rad tribine, te zaključke koji su proizašli iz te javne rasprave a koji su se sami nametnuli kao posljedica provedene diskusije između građana i prisutnih predstavnika općinskih službi.

12.oktobar 2001. godine, podnesen Zahtjev za plakatiranje nadležnoj službi Općine Tuzla (Služba za komunalne poslove, izgradnju i poslove mjesnih zajednica),

22.oktobar 2001. godine, realizovana je distribucija plakata oodržavanju druge javne tribine, na temu “Komunalne usluge! Kvalitet? Monopol!”, kao javni poziv građanima da se odazovu i uključe u javni rad tribine.

22.oktobar 2001. godine, ponovo na inicijativu medijske kuće Radio Tuzla, koja je pokazala poseban interes za cjelokupni projekat, realizovana je desetominutna najava tribine, i ujedno poziv građanima, da se odazovu tribini, i koriste svoje pravo na javni dijalog sa predstavnicima vlasti, odnosno predstavnicima javnih komunalnih službi. 

23.oktobra 2001. godine, u jutarnjem programu Televizije Kantona, takođe je najavljena tribina i upućen poziv građanima da se uključe u njen rad. 

24.oktobra 2001. godine, nakon dvomjesečno prikupljanih i obrađenih predstavki građana, realizovana je i druga javna rasprava u obliku javne tribine, a na temu “Komunalne usluge! Kvalitet? Monopol!”. Komunalne usluge, kao tema javne rasprave, odobrene su na osnovu velikog broja pritužbi građana na enormno velike račune za vodu, u gradu u kome je vodosnabdijevanje na dugogodišnjem redukcionom programu, i to visokog stepena redukcije; te nejasnoće oko primjene Kantonalnog Zakona o korištenju, upravljanju i održavanju zajedničkih dijelova zgrade, za koje smo takođe dobili veliki broj predstavki i žalbi etažnih vlasnika i predsjednika kućnih savjeta, a oje su ukazivale na veliki broj nejasnoća i nedoumica oko tumačenja i primjene odredaba ovog Zakona. Na javnu tribinu su se odazvali svi pozvani predstavnici komunalnih službi grada, kao i veliki broj građana (potpisanih 63 učesnika), najvećim dijelom  predsjednika ili predstavnika kućnih savjeta etažnih vlasnika, koji su u jednoj, donekle i žustrijoj raspravi, postavljali pitanja i tražili odgovore i adekvatna rješenja od prisutnih predstavnika komunalnih službi. Ovakav način komuniciranja između građana i predstavnika pojedinih institucija, u ovom slučaju, javnih komunalnih preduzeća, vjerujemo da je bio vrlo koristan, kako za građane, tako i za prisutne davaoce komunalnih usluga, obzirom da su građani i na ovoj tribini, imali konkretne zahtjeve prema njihovim službama, kao i prijedloge kako da se poboljša način pružanja istih. Posebno se insistiralo da se za plaćanje  komunalnih usluga uvede sistem plaćanja prema potrošnji korisnika komunalnih usluga, čime bi  korisnici usluga imali i kontrolu nad kvalitetom pruženih usluga,  a čime bi se umanjio i monopolistički položaj ovih javnih preduzeća, koja su, i u ovom sadašnjem vremenu, zadržali stare principe socijalne solidarnosti i kolektivnog obračunavanja pruženih usluga, a koji, u svakom slučaju, više nisu adekvatni vremenu privatizacije i novim principima etažnog vlasništva u kolektivnim stambenim zgradama. 

***

Po osnovu provedene javne rasprave u obliku javne tribine “Komunalne usluge! Kvalitet? Monopol!”, održane 24. oktobra 2001. godine u kojoj je učešće uzeo veliki broj građana, u najvećem dijelu predstavnika kućnih savjeta stambenih zgrada, sa područja grada Tuzle a kojoj su se odazvali i svi pozvani predstavnici općinskih službi i javnih ustanova, nadležnih za poslove komunalnih usluga, inicirane i organizovane isključivo od strane Foruma građana Tuzle i građana Tuzle, kao druga javna rasprava u sklopu devetomjesečnog projekta “Glas građana”, podržavanog od strane Evropske Komisije, proizvela je nekoliko zaključaka upućenih od strane prisutnih građana prema Općini Tuzla, kao osnovnoj jedinici lokalne samouprave i njenim komunalnim službama i ustanovama, u vidu konkretnih

ZAHTJEVA

· izmjenu načina obračuna plaćanja komunalne usluge odvoza smeća i čistoće za domaćinastva, sa dosadašnjeg obračuna po m2 stambene površine korisnika usluge, na broj članova domaćinstva korisnika usluge;

· ugradnju vodovodnih satova u stanove po principu “svaki stan vodomjer”, po potrebi i o trošku vlasnika etažnih stanova, a u periodu do realizacije ove aktivnosti, očitavanje vodovodnih satova od strane JKP “Vodovod i kanalizacija” isključivo uz prisustvo i potpis predstavnika kućnog savjeta, domara ili nekog od etažnih vlasnika stambene zgrade za koju se vrši očitavanje utroška vode;

· izmjenu načina obračuna plaćanja komunalne usluge isporuke toplotne energije korisnicima usluge, sa dosadašnjeg paušalčnog obračuna po m2 stambene površine korisnika na obračun po količini isporučene toplotne energije, putem ugradnje kalorimetar satova za svaki stan posebno, a u periodu do realizacije ove aktivnosti, ugradnju kalorimetar satova za mjerenje količine isporučene toplotne energije po vertikalama stambenih zgrada, korisnika ove komunalne usluge;

· neizostavno pokretanje inicijative za izmjene Zakona o održavanju zajedničkih prostorija, ukidanjem monopolističkog položaja Stambenog javnog preduzeća, a u smislu omogućavanja zaključivanja ugovora o održavanju zajedničkih prostorija etažnih vlasnika prema njihovom slobodnom izboru;

i kao rezime svih ovih prijedloga i sugestija prisutnih građana, nametnuo se sam po sebi jedan zaključak, koji bi se mogao uputiti, kako prema općinskim vlastima tako i prema davaocima svih komunalnih usluga, da se sa dosadašnjom praksom kvaliteta pruženih usluga i načina njihovog paušalnog obračunavanja prestane, obzirom da je krajnje vrijeme, da davaoci komunalnih usluga svoje usluge počnu kvalitetno pružati i adekvatno obračunavati, shodno savremenim standardima slobodne tržišne ekonomije, kako bi mogli tražiti i njihovo adekvatno i uredno plaćanje od strane korisnika usluga. 

Zaključci sa ove tribine, dostavljeni su svim nadležnim javnim preduzećima i Općinskim javnim službama, koje, u djelokrugu svog rada, mogu, i trebaju uticati na preduzimanje konkretnih radnji i mjera na realizaciji ovih zaključaka.

***

23. novembra 2001. godine, započela je distribucija brošura “Evropska povelja o lokalnoj samoupravi” i “Evropska konvencija o temeljnim pravima i osnovnim slobodama”, u prostorijama Foruma građana Tuzle.

27. novembar 2001. godine,  provedena poster kampanja, na problem spornih tumačenja odredaba kantonalnog Zakona o korištenju, upravljanju i održavanju zajedničkih dijelova zgrade i uređaja, za koje Ministarstvo prostornog uređenja i zaštite okoliša, kao predlagač Zakona, nije dao potrebna javna tumačenja njegovih odredaba, a koje su nove etažne vlasnike dovele u nedoumicu u pogledu obaveza koje su preuzeli kupovinom svojih stanova, kako prema pitanju održavanja zajedničkih dijelova zgrade, tako i o stvarnoj ulozi Javnog stambenog preduzeća.  Ove nejasnoće su se pokazale kao problem na koji su etažni vlasnici, kao i učesnici druge javne tribine, najviše ukazivali i tražili pojašnjenja.

27. novembar 2001. godine, realizovana distribucija plakata o održavanju  tematskog okruglog stola “Zakon o korištenju, upravljanju i održavanju zajedničkih dijelova i uređaja zgrade”. 

27. novembar 2001. godine, u prijepodnevnom terminu, od 9-9,30 h, realizovana je polusatna emisija na gradskom radiju, Radio Tuzla, koncipirana i ostvarena kao potsjetnik na zaključke donesene na javnoj tribini od 24.oktobra 2001.godine, upućene prema davaocima komunalnih usluga i općinskim službama, nadležnim predstavnicima vlasti, i ujedno najavljeno održavanje okruglog stola na temu koja se, shodno svim dostavljenim predstavkama građana, i svim zaključcima sa javnih rasprava, upućenih ka različitim službama, javnim preduzećima i općinskim službama, izdvojila kao goruća i neophodna za javnu raspravu i zvanična tumačenja, a to su bile odredbe kantonalnog Zakona o korištenju, upravljanju i održavanju zajedničkih dijelova i uređaja zgrade, koji  je izazvao različita oprečna tumačenja odredaba ovog zakona pa, samim tim, doveo u nedoumicu  veliki broj etažnih vlasnika, građana, u pogledu njihovih prava, ali i njihovih obaveza, shodno njegovim odredbama, a posebno, kada su u pitanju obaveze etažnih vlasnika stambenih zgrada prema Javnom stambenom preduzeću. Učesnica emisije, g-đa Mira Jugović, koordinator projekta, je, koristeći se prilikom, informisala slušaoce da, bez obzira što se aktivnosti projekta “Glas građana” privode završnici, Forum građana Tuzle ostaje i dalje, pa i kroz postavljenu kutiju “Glas građana”, otvoren za sve predstavke, primjedbe i sugestije građana,  koje mogu poboljšati  i podstaći stvaranje boljih uslova življenja u lokalnoj zajednici.

30. novembar 2001. godine, nakon što su obrađeni prikupljeni prijedlozi i sugestije, dostavljeni od strane građana (kako pismenih, tako i veliki broj usmenih obraćanja građana), održan je tematski okrugli sto u hotelu “Tuzla”, TV sala, u vremenu od 11-15.00h,  na temu “Zakon o korištenju, upravljanju i održavanju zajedničkih dijelova zgrade”. Učešće u okruglom stolu je prihvtio najveći broj pozvanih učesnika (potpisanih 29). Tema okruglog stola je zamišljena i realizovana kao jedna vrsta javne rasprave o ovom kantonalnom  Zakonu, koji je usvojen i stupio na snagu još maja 2000.godine (sl.novine TK broj 7, od 18.maja 2000.godine), a o kojemu nije provedena javna rasprava, i koji je izazvao brojna oprečna tumačenja i jednu opštu nedoumicu među novonastalim etažnim vlasnicima, o njihovim pravima i obavezama koje im ovaj Zakon nameće. 


Okruglom stolu, što je vrlo bitno, su se odazvali i predstavnici predlagača Zakona, g-din Slavko Stijepić, Ministar prostornog uređenja i zaštite oklice Tuzlanskog kantona, kao i g-đa Nefiza Mešić, sekretar tog Ministarstva, koja je bila i član Komisije za izradu ovog Zakona, kao i nekoliko građana, sada etažnih vlasnika, koji su samoinicijativno došli i zamolili da se uključe u rad ovog okruglog stola, što svakako ukazuje na važnost i značaj izabrane teme. 

Pozivu za praćenje okruglog stola, odazvao se i veliki broj pozvanih medija, pa se može reći da je medijska pokrivenost bila izuzetno dobra. 

Prisutnim učesnicima podijeljene su i odštampane brošure “Evropska povelja o lokalnoj samoupravi” i “Evropska konvencija o temeljnim pravima i slobodama”.

Održani okrugli sto, koji je imao potpuni odaziv, kako predstavnika nadležnih vlasti, predstavnika Javnog stambenog preduzeća, te predstavnika kućnih savjeta etažnih vlasnika stambenih zgrada, omogućio je da se, u konkretnoj i neposrednoj raspravi između predlagača Zakona, Javnog stambenog preduzeća i etažnih vlasnika, razjasne sve nejasnoće i sporne odredbe (naročito čl. 7 i čl. 24) ovog Zakona, koje su proizvele najviše različitih tumačenja i stavova. 

Značaj održanog okruglog stola, a što je, u svakom slučaju, upotpunila i cjelosatna TV emisija, koja je realizovna narednog dana, svakako je u tome, što je, napokon, nakon proteka toliko vremena od donošenja Zakona, izvršeno zvanično tumačenje njegovih odredaba, data pojašnjenja šta su to prava, a šta obaveze etažnih vlasnika, gdje je u svemu tome, i kakva, uloga Javnog stambenog preduzeća u ovom prelaznom periodu procesa privatizacije stambenog fonda, i da li je ona uopšte obavezujuća (monopolistička), kako su to rado tvrdili njegovi predstavnici, samovoljno tumačeći odredbe ovog Zakona.

1. decembra 2001. godine, realizovana je cjelosatna TV emisija uživo, u popodnevnim satima (u terminu od 19 do 20 h), čiji su gosti bili g-din Vehid Šehić, predsjednik Foruma građana Tuzle, g-din Rafo Jozić, predstavnik kućnog savjeta i g-din Mirza Salkić, direktor Javnog stambenog preduzeća. Emisija je bila koncipirana tako, da je gospodin Šehić u svom uvodnom izlaganju, podsjetio građane na cjelokupne aktivnosti projekta, i ostvarene rezultate njihovom reazacijom i, ujedno, koristeći se prilikom, obavijestio gledaoce da će aktivnosti Foruma građana Tuzle i dalje biti usmjerene ka  građanima,  te da Forum i dalje ostaje otvoren za sve predstavke, sugestije i primjedbe građana, kroz koje će se inicirati rješavanje problema koji se iskažu kao  gorući, bilo kroz organizovanje javnih rasprava, pritiscima na  predstavnike vlasti, medijske kampanje i dr..  U emisiji je takođe, vođen razgovor o održanom okruglom stolu i, uz preostala dva učesnika emisije, prezentirani stavovi i tumačenja odredaba Zakona o korištenju, upravljanju i održavanju zajedničkih dijelova uređaja zgrade, naročito člana 7 i 24, kojima se određuje uloga i položaj Javnog stambenog preduzeća u odnosu na volju većinskih etažnih vlasnika, ali su, takođe, novonastali etažni vlasnici upozoreni da sada, u novonastaloj pravnoj situaciji, kada oni postaju suvlasnici na zajedničkim dijelovima zgrade, se moraju samoorganizovati, i na bilo koji od predloženih zakonskih mogućnosti, preuzeti obaveze plaćanja i održavanja tih zajedničkih prostorija i uređaja zgrade.      

Održani okrugli sto i realizovana TV emisija su imali izuzetno interesovanje građanstva,  što je, u svakom slučaju, i očekivano, obzirom na važnost rješavanja ovog problema, pa je TV emisija, na intervenciju i zahtjev nekolicine gledateljstva, ova medijska kuća reemitovala u svom programu 13.decembra 2001.godine, u sklopu redovne emisije “Ogledalo grada”, u terminu od 20.00h. 

Obzirom da je ovaj projekat zamišljen kao neka vrsta prvih koraka ka uspostavljanju dijaloga između građana i vlasti i podsticanju građana na sve veće uključivanje u javni život, može se slobodno reći, nakon završetka projekta, da je njegov cilj u potpunosti ostvaren. Naime, građani su, kroz dosta brojno uključivanje u sve naše projektne aktivnosti, iskazali da imaju potrebu za što višim stepenom informisanosti i edukovanosti o svim svojim pravima, da ne bježe od svojih obaveza, kako to predstavnici vlasti najčešće navode kao ključ nerješavanja problema u lokalnoj zajednici; da žele da budu što više uključeni i imaju mogućnost neposrednog uticaja na rješavanje svakodnevnih životnih problema, te da imaju  mogućnost davanja sugestija kako da se poboljšaju uslovi življenja u lokalnoj zajednici, obzirom da se oni upravo njih i tiču.

Iz tih razloga smo sve zahtjeve i zaključke sa održanih aktivnosti dostavljali i predstavnicima nadležnih službi/vlasti, uz želju iniciranja  da se preduzmu konkretne mjere na realizaciji  tih zahtjeva građana, čime bi  nadležne službe/vlast, pokazale svoju spremnost na suradnju i dijalog sa građanima, odnosno ostvarenje osnovnih principa Evropske povelje o lokalnoj samoupravi. 

Stoga, bez obzira što se projekat oficijelno završio, Forum građana, kao nevladina organizacija će nastaviti i dalje da, kako putem postavljene metalne kutije, edukovanjem kroz distribucijom štampanih brošura, tako i kroz usmene razgovore sa građanima, nastavi okupljati i  mobilisati  građane, obzirom da su rezultati završenog projekta upravo potvrdili naš stav i mišljenje da se samo kroz edukovanog i samosvjesnog građanina može spriječavati bilo koja vlast, na što manja kršenja ljudskih prava i osnovnih sloboda i započeti proces jačanja lokalne samouprave i civilnog društva, što nama, kao nevladinoj organizaciji koja radi na zaštiti ljudskih prava,  demokratizaciji i razvoju civilnog društva, treba i dalje prevashodno ostati pravac djelovanja.

Sama realizacija projekta kao lokalitet predviđa samo općinu Tuzla i stanovnike ove općine kao ciljnu grupu. No, međutim, u svakodnevnim komunikacijama sa drugim nevladinim organizacijama, sa kojima surađujemo na čitavoj teritoriji Bosne i Hercegovine, a koje su već pokazale zainteresovanost za ovaj projekat i njegove rezultate, u narednom periodu imamo planirano da se, kroz slijedeći sastanak članica Građanskog  alternativnog parlamenta (GAP), iznesu sva iskustva i saznanja do kjih smo došli realizacijom projekta, i pokuša osmisliti i dogovoriti  jedna zajednička aktivnost svih članica u pravcu što veće edukacije stanovništva, jačanju lokalne samouprave, te promovisanju i realizaciji ovakvih projekata u sredinama koje su zainteresovane a, kao što je izuzetan interes za suradnju i pomoć pri realizaciji ovakvih oblika aktivnosti, shodno našem iskustvu, iskazala hCa kancelarija Banjaluka. 

Nakon završetka projekta i realizacije svih predviđenih aktivnosti, može se reći da je odnos državnih organa, predstavnika općinskih i kantonalnih vlasti, u realizaciji ovog projekta, bio u potpunosti korektan i dosta konstruktivan. Na početku projekta, kod realizacije prvih projektnih aktivnosti, jedna doza nezainteresovanosti predstavnika vlasti za ovakve aktivnsti, koja se tada osjećala, u realizaciji daljnjih aktivnosti, je nestala. Naime, odaziv predstavnika nadležnih vlasti, na drugoj javnoj tribini i tematskom okruglom stolu, je bio potpun. Da li je to bila poslijedica distribucije plakata, kojim su, kao učesnici bili pozvanina učešće u tim aktivnostima, ili zaključcima koji su im dostavljani, a koji su ukazivali na učešće velikog broja građana u realizaciji ovog projekta, sa sigurnošću ne možemo reći. U svakom slučaju, mi ipak vjerujemo da smo za ovo mjeseci realizacije projekta i našim stalnim pozivanjima i kontaktima sa njima, ipak postali svjesni važnosti neposrednog dijaloga sa građanima, kao načina bržeg i efikasnijeg rješavanja problema na koji ukazuju građani. No, u svakom slučaju, u toku realizacije cjelokupnog projekta, taj odnos se može okarakterisati korektnim i podržavajućim, kako od strane predstavnika općinskih, tako i kantonalne vlasti, što je, u svakom slučaju, dosta doprinijelo potpunijem ostvarenju jednog od osnovnih ciljeva projekta, odnosno, uspostavljanju dijaloga između građana i predstavnika nadležnih vlasti, i svrsi predviđenih projektnih aktivnosti.

Smatramo da smo u potpunosti ostvarili cilj projekta, i da su sve predviđene aktivnosti imale svoj potpuni rezultat. Naime, uspjeli smo u, iako kratkom, vemenu trajanja projekta, privući i mobilizirati, kako građane, tako i predstavnike nadležnih vlasti u njegovu realizaciju, čime smo započeli, vjerujemo uspješno, ovaj proces uspostavljanja dijaloga među njima. 

Realizacija ovog projekta je našoj organizaciji dala, prije svega, mogućnost saznanja konkretnih problema i potreba građana našeg grada, koje smo, tako tačno određene i artikulisane, iznosili  pred predstavnike nadležnih vlasti, sa pretenzijom da ih u najvećoj mogućoj mjeri realizuju kao njihov istinski servis, kako se oni sami u svojim javnim nastupima vrlo rado predstavljaju. To nam je dalo mogućnost da, kao implementator projekta, kroz ovakve aktivnosti, u narednom periodu, pokušamo dobiti pravu sliku stvarnog odnosa vlasti prema građanima i njihovim potrebama, i njihovu spremnost da zaista budu servis građana, a što će pokazati , ukoliko uvaže zahtjeve sa javnih rasprava i oreduzmu konkretne mjere na rješavanju postojećih problema načinom na kojem su građani-učesnici projekta, insistirali.


PRUŽANJE PRAVNE POMOĆI GRAĐANIMA

Jedna od stalnih aktivnosti Foruma građana Tuzle, koja je započeta još od osnivanja Foruma građana Tuzle, kroz rad njegovog Odbora za zaštitu ljudskih prava bila je a i danas jeste pored promocije i edukacije o ljudskim pravima i neposredno pružanje pravne pomoći građanima u zaštiti njihovih osnovnih prava zagarantovanih međunarodnim konvencijama, kao sastavnim dijelom pozitivno pravnih propisa današnjeg bosanskohercegovačkog zakonodavstva. 

Svoj rad na direktnoj i neposrednoj zaštiti koncipiranoj bilo pružanjem pravnih savjeta ili sačinjavanje pravnih akata Odbor je započeo zaštitom imovinskih prava građana povratnika, kao jedne i tada a i danas najugroženije kategorije stanovništva čija su se prava najdrastičnije kršila. 

U 2001. godini, a do kada je Visoki predstavnik već donio niz izmjena zakona o povratu imovine izbjeglih i raseljenih lica, povrat te imovine je ušao u jedan kontinuirani proces, te se pomoć građanima koji su nam se obraćali, sastojala u najvećem dijelu prije svega u pružanju pravnih savjeta a često i u pismenim obraćanjima nadležnim institucijama, uredima OHR-a ili nadležnim stambenim organima i ukazivanju na drastična kršenja prava povratnika te zahtijevima za  preduzimanje konkretnih mjera u provođenju zakona od strane tih institucija. 

Sam povrat imovine za ovu kategoriju građana, obzirom da su korisnici pravne pomoći Odbora u 2001. godini, ponovo bili u najvećem broju isti ti građani, povratnici, je značio samo prelazak prve stepenice u njihovoj borbi za ostvarivanje njihovih osnovnih prava, jer su sada, nakon ostvarenog prava na imovinu, počeli da se suočavaju sa kršenjima vezanim kako za ostvarivanje prava na zdravstenu zaštitu tako i u najvećem broju njihovih prava koja proizilaze iz penzijsko-invalidskog osiguranja. Stoga se rad Odbora i danas nakon svih ovih godina i dalje bazira prije svega na neposrednom radu sa strankama, evidentiranju njihovih predstavki, te pružanju pomoći u zaštiti njihovih prava bilo putem pravnih savjeta, bilo sačinjavanjem potrebnih pismenih podnesaka nadležnim institucijama i ustanovama neophodnim za ostvarivanje prava korisnika.

No pored neposrednog rada sa strankama, Odbor je u protekloj godini realizovao i nekoliko izuzetno važnih projekata koji su za cilj imali prije svega promociju i edukaciju u oblasti ljudskih prava, te razvoj principa lokalne samouprave, realizovane kroz razne vidove javnih tribina, seminara, radio i TV emisija, smatrajući poučenog i samosvjesnog građanina osnovnim preduslovom i za ostvarivanje njegovih osnovnih prava. 

ABF, Geteborg, ŠVEDSKA

ABF – FGT DATA STUDIO

Glavni cilj projekta je da Forum građana Tuzle i njemu bliske organizacije razviju vrstu edukacije koja će pomoći u podizanju nivoa razvoja lokalne demokratije.

Osnovni cilj projekta je uspostavljanje i razvoj obrazovnog instituta (Radnički univerzitet). Registrirani članovi tog instituta će biti organizacije i udruženja za sjeverositočnog dijela Bosne i Hercegovine. Glavni zadatak ABF-FGT Data studija je bio da prenese naše iskustvo u IT obrazovanju na ostala tri DLC u Gradačcu, Odžaku i Zvorniku.

Postoje mnoge stvari koje možemo navesti da učestvuju u ostvarenju ciljeva projekta.

Ako govorimo o glavnom cilju projekta, onda možemo reći da sve organizacije koje su uključene u projekat su unaprijedile svoje demokratizacijske napore. U najmanju ruku, povećale su broj ljudi koji su uključeni u aktivnosti ovih organizacija. Ovo je dobar početak za razvoj drugih aktivnosti koje mogu pomoći u podizanju nivoa razvoja lokalne demokratije. Mi pokušavamo podići građansku svijest u načinu razmišljanja: demokratija protiv nacionalizma. Svaka organizacija uključena u ovaj projekat ima svoj način primjenjivanja glavnih principa. 

Vezano za osnovni cilj projekta možemo reći da smo okupili četiri organizacije iz sjeveroistočne Bosne iz oba entiteta (Odžak, Gradačac i Zvornik). Ova tri DLC-a su podržana kroz naš projekat i organizaciono i finansijski. Četvrta organizacija je iz Gračanice i nju podržavamo samo organizaciono. Pošto je mreža oko FGT-a već uspostavljena, možemo reći da imamo dobar temelj za budući razvoj obrazovnog instituta. Takođe treba spomenuti da sarađujemo sa drugim ABF centrima u Bosni i Hercegovini (Trebinje, Zenica, Banja Luka, Kakanj, Banovići). Ovo bi mogla biti polazna tačka za obrazovni institut na državnom nivou sličan švedskom ABF-u. 

Aktivnosti projekta

· Upsostavljanje i započinjanje aktivnosti o IT obrazovanju u tri DLC (Odžak, Gradačac i Zvornik)

· Nastavak aktivnosti na IT obrazovanju u ABF-FGT Data studiju u Tuzli

Dio projektnih aktivnosti koje se realizuju u Tuzli imao je tečan protok čitave godine. Završili smo obrazovanje tri generacije o osnovama IT obrazovanja u našem Data stdiju. Takođe smo razvili i neke pilot projekte (obrazovanje djece i penzionera), kao dodatke našem glavnom projektu. Pilot projekat o web dizajnu i programiranju (napredna edukacija) se takođe nastavila i izveli smo po jednu generaciju iz svakog segmenta. 

· Povećanje građanskih i demokratskih aktivnosti u nevladinim organizacijama koje učestvuju u realizaciji projekta

Svi centri su povećali boj članova organizacije što im je u isto vrijeme omogućilo započinjanje nekih dodatnih aktivnosti vezanih za demokratizaciju u lokalnoj zajednici.

DLC Odžak – Centar za građansku suradnju i aktivnosti:

Zahvaljujući DLC projektu, mladi pokazuju više interesa za naše aktivnosti. Omaldina i drugi građani dolaze sa idejama i prijedlozima za buduće projekte koji bi mogli pomoći u poboljšanju životnih uslova u našoj zajednici. Do sada smo imali poteškoća u animiranju građana našeg grada (posebno mladih) u učešću u aktivnostima u zajednici koje je organizovala naša organizacija. Sada više nemamo takvih poteškoća jer nam dolaze građani i n ude svoju pomoć organizaciji. Većina niuh želi biti volonter tako da mogu učestvovati sa svojim idejama u razviju naše zajednice i lokalne zajednice. Planiramo otvoriti volonterski servis. To bi nam pomoglo da imamo kvalitetnije i kvantitetnije učeće sa njihove strane. 

Zahvaljujući Forumu građana Tuzle koji nas je uključio u projekat DLC povećali smo naše kapacitete za vrlo kratko vrijeme i povećali broj članova naše organizacije. To nam je takođe pomoglo da postanemo jedna od najefektivnijih i najuvaženijih nevladnih organizacija u našoj zajednici.

DLC Gradačac – Centar za građansku saradnju:
Implementacija DLC projekta u našoj zajednici ima odraz na različita polja. Naši studenti postaju vrlo dobri PC operateri, neki od njih su riješili problem nezaposlenosti i veliki broj naših studenata učestvuje u drugim aktivnostima naše organizacije, posebno u naporima koji se tiču lokalne demokratije. Takođe treba naglasiti da je naša organizacija mjesto za obrazovanje za druge nevladine organizacije. Među našim studentima imali smo ljude iz lokalnih vlasti, menadžere lokalnih preduzeća, nastavnike. To nam je pomoglo da uspostavimo bolju komunikaciju između naše organizacije i lokalnih vlasti, što otvara nove mogućnosti u razviju građanske zajednice.

· Aktivnosti na uspostavljanju obrazovne mreže u Bosni i Hercegovini i u regiji 

Zahvaljujući gđi. Svjetlani Đurić koja nas je povezala sa ljudima iz Bilja (Hrvatska), za vrlo kratko vrijeme uspostavili smo dobru i uspješnu saradnju sa njima. Nakon toga uspostavili smo kontakte sa ljudima iz Subotice i Kragujevca (Jugoslavija). 

· ECDL obrazovanje je naša osnova. Ovo obrazovanje se zasniva na ECDL/ICDL (Evropska/Međunarodna vozačka dozvola za kompjuter) konceptu. Usvojili smo plan i program za ovo obrazovanje koje je uspostavio i odobreio CEPIS (Evropska organizacija IT profesionalaca). Ovakva vrsta obrazovanja je standard u više od 50 zemalja svijeta. Pripremili smo knjige i druge obrazovne materijale vezano za ovaj program.  Većina naših studenata se odlučila da na ovakvo obrazovanje jer im to daje mogućnost za lakše pronalaženje posla, te da idu u korak sa vremenom. Ovo nam pomaće da postignemo jedan od naših pod-ciljeva a to je da mladi ljudi prestanu napuštati Bosnu i Hercegovinu. Ovaj dio projekta se realizovao u ABF-FGT Data studiju i i DLC. 

· Napredno obrazovanje je logičan nastavak osnovnog IT obrazovanja. Razvili smo ga po željama naših studenata. Obrazovali smo ih da rade programiranje, web dizajn i da koriste neke druge napredne programe. Ovo je dugoročno obrazovanje i stvara prave profesionalce u ovim oblastima. Nažalost, nemamo odgovarajući certifikat za napredne programe, ali to će nam biti jedan od pod-ciljeva za sljedeću godinu.

· Obrazovanje djece obuhvata prve IT korake za djecu u dobi od 5 do 11 godina. Napravili smo poseban obrazovni program koji obuhvata jednostavne aplikacije koji pomažu djeci da nauče osnove IT. Takođe pokušavamo da naglasimo posebne interese i vještine djece, te da razvijemo njihovu kreativnost i inteligenciju koristeći posebne programe. Naš pedagog takođe pokušava da ih nauči da se povinuju pravilima bontona i osnovama demokratskog dijaloga. Ovo obrazovanje je 80% besplatno.

· Obrazovanje penzionera je specifična vrsta obrazovanja. Većina ove populacije ima djecu koja žive u inostranstvu i većina njihovog obrazovanja je o Internetu. Ovo obrazovanje je potpuno besplatno. 

· Posebno obrazovanje je obrazovanje koje je pripremljeno za određene grupe. Prilagodili smo naš plan i program prema specifičnim potrebama grupe koji su tražili obrazovanje iz različitih preduzeća, vladinih i nevladinih organizacija i drugih institucija. 

· Jednom godišnje organizujemo seminar koji analizira određenu temu unutar glavnog cilja, te da bi razmijenili iskustva među sobom. Ove godine smo organizovali seminar na temu “Obrazovanje i demokratija”. 

Za nadgledanje i mjerenje dugotrajnog efekta projekta i nivoa do kojeg je projekat učestvovao u ostvarenju glavnog cilja koristimo svaku posjetu DLC (što je dva puta mjesečno) gdje razgovaramo o realizaciji projekta i problemima koji su se pojavili za vrijeme njegove realizacije.

Još jedan pokazatelj je procenat prisustva na predavanjima (više od 80%) i procenat osoba koje su napustile kurs (manje od 3%).

Za prvu godinu implementacije možemo reći da smo postigli sve početne ciljeve. Čak smo uspjeli i da uspostavimo više državnih i međunarodnih kontakata koji će nam pomogli da stvorimo uspješnu državnu i međunarodnu mrežu u budućnosti. 

Ako govorimo o kvalitativnim terminima projekta možemo reći da većina istraživanja napravljenih u našim centrima pokazuje da je ova vrsta obrazovanja nešto novo u njihovima zajednicama. Prva generacija je obavještena preko medija, ali sve sljedeće su same dolazile. Ovo mnogo govori o kvaliteti obrazovanja u DLC. Ostali indikatori kvaliteta pokazuju da je više od 250 osoba izašlo na polaganje ECDL-a i da je više od 50 položilo sve ispite i oko 70 je položilo 4 prva ispita koji su dovoljni za Početnu ECDL karticu.

Mnogo različitih metoda je korišteno da bi se odredio uspjeh projekta. U kvantitativnom smlislu koristili smo jednostavno brojanje osoba i organizacija uključenih u aktivnosti projekta, a za kvalitativne koristili smo mišljenja studenata, izvještaje medija i periodične izvještaje analiza obrazovnog procesa za sve centre uključene u projekat.

Zahvaljujući našim Švedskim partnerima omogućili smo većini naših studenata da imaju pogodnosti u plaćanju obrazovanja. Ako bismo normalno naplaćivali, većina ih ne bi mogla platiti obrazovanje. ABF i OPC donacije su omogućile da plate 50% od stvarnih troškova za obrazovanje u odnosu na ostale profesionalne obrazovne institucije u Bosni i Hercegovini. Čak i sa ovim pogodnostima, više od 40% naših studenata nije bila u stanju da plati obrazovanje, te smo im omogućili da plate u ratama. 

WEB STRANA:

SAOPŠTENJA ZA JAVNOST:
Tuzla, 03.05.2001.

Protestno pismo Vijeću ministara

Nakon političkih promjena kojima su stvorene političke pretpostavke da Bosna i Hercegovina konačno počne funkcionisati kao normalna država u kojoj će se poštivati ljudska prava i građanske slobode, kao i obaveze iz Dejtonskog mirovnog sporazuma, još uvijek su jasno i snažno izraženi brojni oblici negiranja države BiH.

Neshvatljivo je da prilikom otvranja graničnih prelaza izostaju natpisi sa imenom države Bosna i Hercegovina što se desilo 30.04.2001. prilikom puštanja u promet obnovljenog međudržavnog mosta na rijeci Uni između Bosne i Hercegovine i R Hrvatske. Isto se dogodilo i prilikom puštanja u promet međudržavnog mosta između Slavonskog i Bosanskog Broda na rijeci Savi.

Sve to govori da se ne radi o slučajnim propustima, nego o svjesnom ignorisanju postojanja Bosne i Hercegovine kao države, koja ima svoje državne institucije, zastavu, himnu i državnu granicu.

Zbog toga zahtjevamo od nadležnih ministarstava Vijeća ministara Bosne i Hercegovine da ove svjesne propuste otklone i učine sve da se u budućnosti ovakve ili slične stvari ne ponavljaju. 

Vehid Šehić, predsjednik

Forum građana Tuzle i

Građanski alternativni parlament

Bosne i Hercegovine

Tuzla, 07.05.2001.

Saopštenje za javnost

povodom posljednjih događaju u BiH 

Država u kojoj ratni zločinci ostaju nekažnjeni, država u kojoj se krše temeljna ljudska prava – od prava na izbor mjesta stanovanja, prava na uživanje privatne imovine, prava na nacionalne i vjerske slobode nikom normalnom ne pruža garanciju za život dostojan čovjeka. 

Posljednji događaji koji su se dogodili u Bosni i Hercegovini su, nažalost, jasan pokazatelj da se u državi nisu dogodile značajne političke i duhovne promjene, te da su i dalje dominantne ideologije koje su ovu zemlju uvele u rat. 

Nasilje, mržnja, netolerancija i želja za osvetom su karakteristike današnjeg vremena, a vrijeme politčkih licemjera je naša realnost i zato nikog ne treba da iznenadi zašto se desio Mostar, Trebinje, Banja Luka. 

Četnička, ustaška i velikomuslimanska ideologija ne smiju imati pravo građanstva. Ne smijemo se zavaravati da su to grupe, jer iza njih stoje politički moćne institucije. 

Ove činjenice su još tragičnije jer se dešavaju šest godina poslije završetka rata i pred očima onih koji su se obavezali da će u život provesti odredbe Dejtonskog mirovnog sporazuma koji ih je obavezao i na izgradnju i obnovu porušenih vjerskih objekata. 

Ovo je trenutak u kojem svi normalni ljudi u ovoj državi treba da započnu borbu za obezbjeđivanje takvog životnog ambijenta u kojem ćemo sa radošću prihvatiti činjenicu obnavljanja vjerskih objekata i u Trebinju, Banja Luci, Žitomisliću, Mostaru, Jajcu itd. Vjerujemo da će konačno državne institucije Bosne i Hercegovine početi funkcionisati na način da štite interese svih građana ove države na čitavoj njenoj teritoriji, a da će članovi Međureligijskog vijeća Bosne i Hercegovine svojim fizičkim prisustvom prilikom obnova vjerskih objekata pokazati iskrenu želju i volju za ponovnim uspostavljanjem međuvjerske tolerancije što su propustili učiniti u Trebinju i Banja Luci. 

Vehid Šehić, predsjednik

Foruma građana Tuzle i

Građanskog alternativnog parlamenta

Bosne i Hercegovine

PLAKATI:

NOVOGODIŠNJI KOKTEL:

Svake godine Forum građana Tuzle organizuje tradicionalni Novogodišnji koktel na kojem se okupljaju članovi FGT-a i prijatelji gdje se zabavljaju i druže. Prenosimo vam jedan mali dio ugođaja…


GLAVNI ODBOR FGT-a:

1. Vehid Šehić, predsjednik

Rođen 4.5.1952. godine u Tuzli gdje je završio osnovnu školu i Gimnaziju. Pravni fakultet završio na Sarajevskom univerzitetu 1976. godine.

U profesionalnoj karijeri radio u tužilaštvu od 1977 do 1983 godine. Poslije toga radi kao advokat do 1988. godine. Od 1988 do 1994 radi kao sudija i zamjenik predsjednika Višeg suda u Tuzli. 

Osnivač je Foruma građana Tuzle 1993. godine i nosilac aktivnosti na razvoju mreže građanskih inicijativa u Bosni i Hervegovini. Jedan je od idejnih tvoraca osnivanja Građanskog alternativnog parlamenta BiH. Trenutno je predsjednik Foruma građana Tuzle i Građanskog alternativnog parlamenta BiH. Na polju zaštite ljudskih prava stalni je saradnik Helsinških komiteta za ljudska prava u BiH. 

Bio je član Nezavisne komisije za izradu državnih simbola BiH koju je oformio OHR. Trenutno je član Regulacione komisije za komunikacije BiH. Jedan je od idejnih pokretača osnivanja Komisije istine i pomirenja BiH. Dobitnik je Povelje za zaštitu ljudskih prava i temeljnih sloboda Helsinškog komiteta za ljudska prava u BiH. Aktivni učesnik Demokratske alternative BiH, Građanskog pakta za Jugoistočnu Evropu.

Nije član ni jedne političke stranke. Otac dvije kćerke, rođene 1981. i 1983. godine.

2. Nada Mladina, dopredsjednica

Rođena 1947. godine u Tuzli. Osnovnu školu i Gimnaziju završila u Tuzli. Medicinski fakultut završila 1970 godine u Zagrebu, nakon čega obavlja ljekarski staž u medicinskom centru u Tuzli. Specijalizaciju iz pedijatrije obavila je u Dječijoj bolnici u Tuzli. Posljednju godinu specijalizacije obavila je u Institutu za majku i djete u Zagrebu, gdje je završila postdiplomski studij “Zaštita zdravlja majke i djeteta”, te specijalizirala 1978. godine na Sveučilištu u Zagrebu. Nakon položenog specijalističkog ispita raspoređena na mjesto rukovodioca odjela intenzivne i terapije dječije bolnice, a kasnije Klinike u Tuzli. 

Na početku rata, zajedno sa nekolicinom prijatelja djece osnovala Humanitarnu nevladinu organizaciju “Naša djeca Tuzla”, koja je iskazala visok nivo aktivnosti u zbrinjavanju osnovnih potreba djece, posebno prognanika, ranjenih i bolesnih, između ostalog obezbjeđenjem liječenja i izvan granica Bosne i Hercegovine.

1999. godine na konkursu “Žena 21” dobila je srebrni broš za oblast medicine. 

Veoma aktivna u Forumu građana Tuzle, čija je i dopredsjednica, s anizom aktivnosti na očuvanju multietničkg principa života u gradu Tuzli i Bosni i Hercegovini.

3. Željko Rička, dopredsjednik
Rođen 13.6.1955. godine u Tuzli. Srednju školu završio u Tuzli. Magistrirao na Ekonomskom fakultetu u Sarajevu (1996) i Ekonomskom fakultetu u Beogradu (1997). Od 1992. Godine radio kao direktor Komercijalne banke u Tuzli. Govori Engleski i Ruski jezik.

4. Azra Miletić, član
Rođena 15.11.1953. godine u Jajcu. Osnovnu školu i Gimnaziju završila u Tuzli, diplomirala na Pravnom fakultutu 1976. godine. Prvo zaposlenje u Okružnom sudu u Tuzli, kao sudijski pripravnik, a nakon položenog pravosudnog ispita radila u Opštinskom sudu u Lukavcu od 1978. do 1985. godine. Od 1985. do 1996. radila kao sudija Višeg suda u Tuzli. Od 1.4.1996. radi kao advokat.

Član je Foruma građana Tuzle i njegovog Glavnog odbora, a pored toga i predsjednica Odbora za zaštitu ljudskih prava od 1995. godine.

5. Kadrija Hodžić, član
Rođen 1958. Doktor ekonomskih nauka, naučni istraživač Ekonomskog instituta u Tuzli i docent na predmetu “Makroekonomija” na Ekonomskom fakultetu Univerziteta u Tuzli. Naučno-istraživačke boravke obavio na Univerzitetu u Marburgu (na polju tranzicije postkomunističkih zemalja) i Londonskoj školi za ekonomiju i politiku (na polju evropskih studija).

Član Alternativnog ministarskog vijeća BiH (“Vlade u sjeni” BiH), jedan od osnivča Međunarodnog foruma “Bosna” Sarajevo i član Foruma građana Tuzle.

Objavio preko 50 naučnih i stručnih radova, redaktor i urednik nekoliko studija i zbornika radova. Urednik časopisa za politiku i ekonomiju pod nazivom “Tranzicija”.

6. Sejfudin Vrabac, član
Rođen je 15.05.1955. godine u Tuzli. Osnovnu i srednju školu završio je u Tuzli. Na odsjeku za geologiju, Rudarsko-geološkog fakulteta u Tuzli, diplomirao je 1978. Godine. Magistarski rad iz geologije odbranio je na istom fakultetu pod mentorstvom Akademika Ivana Sokolića 1986. Godine, kao i doktorsku disertaciju 1990. Godine. Sada radi kao vanredan porofesor na Rudarsko-geološkom fakultetu u Tuzli na Katedri za geologiju.

Član je Foruma građana od njegovog osnivanja. Početkom 1995. Godine izabran je za člana Glavnog odbora Foruma građana Tuzle. 

7. Ante Raos, član
Rođen 05.09.1931. godine u makedonskom selu Gari, općina Debar. U Tuzli živi od 1942. godine. Završio Tehnološki fakultet (1958), magistrirao (1967) i doktorirao (1970). Istaknuti privrednik. Od ukupnog 41-godišnjeg radnog staža, između ostalih rukovodnih funkcija u privredi, 21 godinu bio na čelu KHK u Lukavcu i “Sodaso” i Tuzli. Ima zvanje vanrednog profesora na Tehnološkom fakultetu u Tuzli. Bio prvi predsjednik Foruma građana Tuzle. Takođe bio prvi predsjednik menadžera BiH. Član Asocijacije nezavisnih intelektualaca Krug 99. Aktivno učestvuje u radu Društva “Hrvatski dom” i Kluba “Ivan Mažuranić”. Član  Upravnog odbora Soroši fondacije Otvoreno društvo BiH. Bio aktivan sportista i sportski radnik. Bio predsjednik Fudbalskog saveza i saveza zajednica za fizičku kulturu SR BiH. Bio član Upravnog odbora fudbalskog saveza Jugoslavije. Bio predsjednik zajednica prvoligaša ex Jugoslavije. Danas je član OK BiH. Dobio veliki broj odlikovanja i priznanja. 

8. Alojz Knezović, član
Rođen 18. 05.1938. godine u Brezi, opština Breza, BiH. Život i radni vijek proveo na području više gradova bivše domovine ex Jugoslavije, najviše na području Tuzle i okoline. Prvi dio radnog vijeka proveo na pravnim poslovima, što je prekinuto isključenjem iz SKJ baš zbog toga što se suprostavio birokratiji nastupajući, prije svega, kao pravnik i suprostavljajući se kršenju prava. Drugi dio radnog staža proveo u poslovima privrede u organizaciji proizvodnje i trgovine. Na prvi poziv dobrovoljcima Tuzla 4.4.1992. godine prijavio se u odbrani BiH, prvo u jedinicama MUP-a, a od 1.6.1992. godine u Teritorijalnoj odbrani, kasnije Armiji RBiH iz koje sam, na svoj zahtejv, istupio devet dana nakon potpisivanja ugovora u Dejtonu u činu natporučnika. 

Jedan sam od suosnivača Foruma građana Tuzle, sada u funkciji člana Glavnog odbora. Suosnivač sam Demokratske stranek penzionera Bosne i Hercegovine i njen predsjednik od osnivanja, 11.11.1997. Predsjednik sam Kluba poslanika DSP BiH u Predstavničkom domu Parlamenta Federacije BiH i predsjednik Odbora za rad, zdravstvo i socijalna pitanja istog doma.

SAVJET FGT-a:

1. Mirza Kušljugić

2. Mirsada Božanović

3. Klelija Balta

4. Đuro Koncul

5. Đurđica Orlić

6. Nijaz Alispahić

7. Merdžana Fišća

8. Muharem Abdurahmanović

9. Emina Zaimović

10. Mišo Božić

11. Salih Burek

12. Miroslav Hlubina

13. Demal Hadžiavdić

14. Mustafa Hadžialić

15. Šefket Kunosić

16. Muhamed Lugavić

17. Muhamed Mazalović

18. Jakov Mott

19. Muhsin Nalić

20. Ekrem Pašić

21. Sulejman Ramić

22. Muhidin Pašić

23. Salih Selesković

24. Mustafa Šehović

25. Petar Todorović

26. Zdravko Tišma

FORUM GRAĐANA TUZLE

75000 Tuzla, BiH

Tel: +387 35/ 251 279, 252 127, 251 153

Fax: +387 35 250 702

E-mail: forum_tz@bih.net.ba; urbanatz@bih.net.ba

www.forumtz.com

Predsjednik: Vehid Šehić, dipl. pravnik

